
హైదరాబాద్‌‌‌‌లో సన్న బియ్యం పేరుతో 

కల్తీ దందా!

హైదరాబాద్, అక్టో బర్ 29 (తెలంగాణ 
ముచ్చట్లు ): హైదరాబాద్‌‌‌‌ నగరంలో 
సన్న బియ్యం  పేరుతో నాసిరకం 
బియ్యం విక్రయాలు జరుగుతున్నాయ-
నే ఆరోపణలు కలకలం రేపుతున్నాయి. 
సన్న బియ్యంలో దొడ్డు  బియ్యం, రేషన్‌‌‌‌ 
బియ్యాన్ని  కలిపి విక్రయిస్తున్నట్లు  
ఆరోపణలు వినిపిస్తున్నాయి. రేషన్‌‌‌‌ 
బియ్యాన్ని పాలిష్‌‌‌‌ చేసి సన్న బియ్యంతో 
కలిపి వినియోగదారులకు అంటగడు-
తున్నారనే అనుమానాలు వ్యక్తమవుతు -
న్నాయి. నాణ్యమైన బియ్యం కొనుగోలు 
చేస్తున్నామని భావించి ధర చెల్లిస్తున్న వి -
నియోగదారులు, వాస్తవంగా ఎలాంటి 
బియ్యం పొందుతున్నారనే సందేహాలు 
తలెత్తుతున్నాయి. ఈ వ్యవహారంపై 
అధికారులు సమగ్రంగా విచారణ 
జరిపి వాస్తవాలను వెలికితీయాల్సిన 
అవసరం ఉంది.
బియ్యం విక్రయాల్లో  తూకం మోసాలు 
కూడా జరుగుతున్నాయనే ఆరోప-
ణలు వినిపిస్తున్నాయి. 25 కిలోల 

బియ్యం సంచిగా విక్రయిస్తున్నప్పటికీ, 
అందులో 22 కిలోల బియ్యమే నింపు -
తున్నట్లు  ఫిర్యాదులు ఉన్నాయని తెలు -
స్తోంది. సంచిపై పేర్కొన్న బరువుకు, 
వాస్తవంగా అందులో ఉన్న బియ్యం పరి -
మాణానికి మధ్య వ్యత్యాసం ఉంటే విని-
యోగదారులు ఆర్థికంగా నష్టపోయే 
ప్రమాదం ఉంది. బియ్యం కొనుగోలు 
చేసే సమయంలో సంచి బరువును 
పరిశీలించడం, తూకంలో అనుమా-
నాలు ఉంటే సంబంధిత అధికారులకు 
ఫిర్యాదు చేయడం అవసరమని  విని-
యోగదారులు భావిస్తున్నారు. ఈ ఆరో -
పణలపై తూకాలు, నిల్వలు, విక్రయాల 
లెక్కలను తనిఖీ చేయాల్సిన అవసరం 
ఉంది. నగరంలో కొందరు బియ్యం వ్యా -
పారులు సిండికేట్‌‌‌‌గా ఏర్పడి అక్రమ వి -
క్రయాలు సాగిస్తున్నారనే ఆరోపణలు 
కూడా వెలువడుతున్నాయి. ఈ వ్యాపా-
రాలకు రాజకీయ నాయకుల అండ 
ఉందని, తనిఖీల సమయంలో

•	 సన్న బియ్యంలో దొడ్డు , రేషన్‌‌‌‌ బియ్యం కలుపుతున్నారనే ఆరోపణలు
•	 రేషన్‌‌‌‌ బియ్యాన్ని పాలిష్‌‌‌‌ చేసి విక్రయిస్తు న్నట్లు  అనుమానాలు
•	 25 కిలోల సంచిలో 22 కిలోలే నింపుతున్న వైనం
•	 కర్మన్‌‌‌‌ఘాట్‌‌‌‌లో బియ్యం డిపోలపై పోలీసుల ఆకస్మిక తనిఖీలు

మిగతా 2 లో..

•	 సాంస్కృతిక సారథి కళాకారులతో 
విస్తృత అవగాహన కార్యక్రమాలు

•	 నీటి పొదుపు, విద్యుత్ ఆదాపై ప్రత్యేక 
ప్రచారం

•	 వాతావరణానికి అనుగుణంగా పంటల 
సాగుపై చైతన్యం

•	 హైదరాబాద్‌‌‌‌ జిల్లా కు 18 మంది 
కళాకారుల కేటాయింపు

•	 మంత్రి జూపల్లి కృష్ణా రావు 

న్యూఢిల్లీ, అక్టో బర్ 29
(తెలంగాణ ముచ్చట్లు ):

తెలంగాణలో పెట్టు బడులు పెట్టే పారిశ్రా-
మికవేత్తలకు ప్రభుత్వం పూర్తి సహకారం 
అందిస్తుందని, రాష్ట్రంలో పెట్టే ప్రతి పెట్టు -
బడికి తాను భరోసాగా నిలుస్తానని ముఖ్య-
మంత్రి ఎ. రేవంత్‌‌‌‌రెడ్డి ప్రకటించారు. న్యూ-
ఢిల్లీలో నిర్వహించిన ‘ఇన్వెస్ట్‌‌‌‌ తెలంగాణ 
గ్లో బల్‌‌‌‌ సమ్మిట్‌‌‌‌–2026’ సన్నాహక 
కార్యక్రమంలో ఆయన మాట్లాడు తూ, పె-
ట్టు బడుల విషయంలో విధానపరమైన నిర్ణ-
యాలు తీసుకోవడం, ప్రభుత్వ సహకారం 

అందించడం, అవసరమైన మద్దతు 
కల్పించడం తన బాధ్యతగా పేర్కొన్నారు. 
తెలంగాణలో ఉన్న పారిశ్రామిక అవకా -
శాలు, మౌలిక సదుపాయాలు, అనుకూల 
పరిస్థితులను పెట్టు బడిదారులు సద్విని-
యోగం చేసుకోవాలని  పిలుపునిచ్చారు. 
రాష్ట్రంలో పెట్టు బడులు పెట్టేందుకు ఆసక్తి 

చూపుతున్న పారిశ్రామికవేత్తలు తమ పె-
ట్టు బడి ప్రణాళికలను మరింత విస్తరించా -
లని  కోరారు. పెట్టు బడిదారులు ఆశించే 
అభివృద్ధి, లాభాల సాధనకు అవసరమైన 
సహకారం అందించేందుకు ప్రభుత్వం 
సిద్ధంగా ఉందని స్పష్టం చేశారు.

తెలంగాణలో ప్రతి పెట్టు బడికి
భరోసా ఇస్త ాం

పెట్టు బడిదారులకు అండగా ఉంటానని సీఎం రేవంత్​ హామీ
•	 డిసెంబర్‌‌‌‌ 7 నుంచి 9 వరకు ప్రపంచ పెట్టు బడుల సదస్సు

•	 2047 నాటికి 3 లక్షల కోట్ల  డాలర్ల ఆర్థిక వ్యవస్థే లక్ష్యం

•	 హైదరాబాద్‌‌‌‌ను ప్రపంచ నగరాలతో పోటీపడేలా తీర్చిదిద్దు తాం

కరువులో మూసీ సుందరీకరణ

ఎందుకు?
హైదరాబాద్, అక్టో బర్ 29 (తెలంగాణ ముచ్చట్లు ):

రాష్ట్రంలో రైతులు సాగునీరు, విద్యుత్‌‌‌‌ కొరతతో ఇబ్బందులు 
పడుతుంటే మూసీ సుందరీకరణకు లక్షన్నర కోట్ల రూపాయలు 
ఖర్చు చేయాల్సిన అవసరమేమిటని బీఆర్ఎస్‌‌‌‌ కార్యనిర్వాహక 
అధ్యక్షుడు కేటీఆర్‌‌‌‌ ప్రశ్నించారు. తెలంగాణ భవన్‌‌‌‌లో నిర్వహిం-
చిన మీడియా సమావేశంలో కాం గ్రెస్‌‌‌‌ ప్రభుత్వంపై ఆయన 

తీవ్ర విమర్శలు చేశారు. ఎన్నికల ముందు వందలాది హామీలు 
ఇచ్చిన కాంగ్రెస్‌‌‌‌ ఇప్పుడు రైతుల నుంచి స్వీయ ధ్రువీకరణ పత్రాలు 
తీసుకునే పరిస్థితి కల్పించిందని ఆరోపించారు. పంటలను కాపా-
డుకోవడానికి రైతులు జనరేటర్లు , ట్యాంకర్లపై ఆధారపడుతున్నార -
ని, కొన్ని ప్రాంతాల్లో  పంటలు ఎండిపోతున్నాయని ఆవేదన వ్యక్తం 
చేశారు. ప్రజలకు ఇచ్చిన హామీలను

•	 కాంగ్రెస్‌‌‌‌ ప్రభుత్వానికి ప్రజలు 
సెలవు ప్రకటించాలి: కేటీఆర్‌‌‌‌

•	 లక్షన్నర కోట్ల  మూసీ ప్రాజెక్టు ను 
వెంటనే నిలిపివేయాలి

•	 రైతులను ఆదుకోండి.. పెండింగ్‌‌‌‌ 
రైతుబంధు నిధులు విడుదల 
చేయండి

•	 ప్రపంచ పెట్టు బడుల సదస్సుపై 
ప్రభుత్వాన్ని నిలదీసిన బీఆర్ఎస్‌‌‌‌ 
నేత

హైదరాబాద్‌‌‌‌, అక్టో బర్ 29
(తెలంగాణ ముచ్చట్లు ):

ఎస్సీ, ఎస్టీ  వర్గా ల ఆర్థిక, సామాజిక 
అభ్యున్నతే ప్రజా ప్రభుత్వ ప్రధాన 
లక్ష్యమని ఉప ముఖ్యమంత్రి భట్టి వి-
క్రమార్క స్పష్టం చేశారు. డాక్టర్‌‌‌‌ బీఆర్‌‌‌‌ 
అంబేద్కర్‌‌‌‌ రాష్ట్ర  సచివాలయంలో 
వ్యవసాయ, ఇంధన, వైద్య  ఆరోగ్య, 
పంచాయతీరాజ్‌‌‌‌, మున్సిపల్‌‌‌‌ శాఖల్లో 
ఎస్సీ, ఎస్టీ  ఉప ప్రణాళిక ని ధుల వి -
నియోగంపై మంత్రి వాటికి శ్రీహరి, 
ఉన్నతాధికారులతో ఆయన సమగ్ర 
సమీక్షా సమావేశం నిర్వహించారు. 
ఉప ప్రణాళిక కిం ద కేటాయించిన 

నిధులు నూటికి నూరు శాతం పార-
దర్శకంగా వినియోగించేలా చర్యలు 
తీసుకోవాలని అధికారులను ఆదేశిం-
చారు. అర్హులైన ప్రతి పేద కుటుంబా-
నికి ప్రభుత్వ పథకాల ప్రయోజనాలు 
వేగంగా చేరేలా కార్యాచరణ రూపొం-
దించాలని సూచించారు. ని ధుల వి-

నియోగంలో జాప్యం లేకుండా, కేటా -
యింపులకు అనుగుణంగా పథకాల 
అమలును నిరంతరం పర్యవేక్షించా-
లని స్పష్టం చేశారు. వ్యవసాయ శాఖ 
ద్వారా అమలవుతున్న పథకాల ప్రయో -
జనాలు అర్హులైన

ఎస్సీ, ఎస్టీ ఉప ప్రణాళిక నిధులు 

సకాలంలో ఖర్చు చేయాలి

•	 అర్హు లైన పేద కుటుంబాలకు పూర్తి ప్రయోజనాలు

•	 వ్యవసాయ పథకాల అమలుపై డిజిటల్‌‌‌‌ పర్యవేక్షణ

•	 గృహ స్థలాలు, సామాజిక వసతుల కల్పనకు ప్రాధాన్యం

•	 శాఖల సమన్వయంతో మెరుగైన సేవలు: భట్టి  విక్రమార్క

బాలల భద్రతపై ప్రతి విద్యార్థికి అవగాహన అవసరం
•	 పస్రా పాఠశాలలో సురక్షిత బాల్యం కార్యక్రమం

•	 మంచి స్పర్శ, చెడు స్పర్శపై విద్యార్థు లకు అవగాహన

•	 వేధింపులను గుర్తించి ధైర్యంగా ఎదుర్కోవాలి..  మంత్రి సీతక్క పిలుపు

ములుగు, అక్టో బర్ 29 (తెలంగాణ ముచ్చట్లు ):

బాలల భద్రతపై ప్రతి విద్యార్థికి సంపూర్ణ అవగాహన ఉండాలని, మంచి స్పర్శకు, చెడు స్ప-
ర్శకు మధ్య తేడాను గుర్తించడంతోపాటు ఎవరైనా వేధింపులకు గురిచేయడానికి ప్రయత్ని-
స్తే ధైర్యంగా ఎదుర్కోవాలని మంత్రి సీతక్క సూచించారు. ములుగు జిల్లా  గోవిందరావుపేట 
మండలం పస్రా జిల్లా  పరిషత్ ఉన్నత పాఠశాలలో జిల్లా న్యా య

ఎల్‌‌‌‌నినోపై ప్రజల్లో  
చైతన్యం కల్పించాలి

మిగతా 2 లో..

మిగతా 2 లో..

మిగతా 2 లో..మిగతా 2 లో..

2 లో..

(మొదటి పేజీ తరువాయి)

అమలు చేయకుండా అన్ని రంగాల్లో నూ 
సమస్యలు పెంచుతున్న ప్రభుత్వానికి 
ప్రజలే తగిన సమాధానం చెప్పాలని వ్యా-
ఖ్యానించారు.
ఎన్నికలకు ముందు రైతు డిక్లరేషన్‌‌‌‌‌‌‌‌ ప్రకటిం-
చిన కాంగ్రెస్‌‌‌‌‌‌‌‌ ప్రభుత్వం, ఇప్పుడు రైతులే 
తమ పంటలను కాపాడుకోవాల్సిన పరిస్థితి 
తీసుకొచ్చిందని కేటీఆర్‌‌‌‌‌‌‌‌ విమర్శించారు. 
రైతులు తమ పంటలను తామే రక్షించు -
కుంటామని స్వీయ ధ్రువీకరణ పత్రాలు 
సమర్పించాల్సి రావడం ప్రభుత్వ వైఫల్యాని-
కి నిదర్శనమని అన్నారు. సాగునీటి కొరత, 
విద్యుత్‌‌‌‌‌‌‌‌ కోతల కారణంగా రైతులు తీవ్ర 
ఇబ్బందులు ఎదుర్కొంటున్నారని పేర్కొన్నా -
రు. పెండింగ్‌‌‌‌‌‌‌‌లో ఉన్న రైతుబంధు నిధులను 
వెంటనే విడుదల చేయాలని, సాగునీటి ప్రా-
జెక్టు లను పూర్తి చేయాలని, విద్యుత్‌‌‌‌‌‌‌‌ కోతలను 
నివారించాలని డిమాండ్‌‌‌‌‌‌‌‌ చేశారు. రైతులకు 
అండగా నిలవాల్సిన ప్రభుత్వం వారి సమస్య -
లను పరిష్కరించడంలో చొరవ చూపాలని 
కోరారు.
ఒకవైపు రాష్ట్రంలో కరువు పరిస్థితులు, 
తాగునీటి ఇబ్బందులు ఉన్నాయని 
చెబుతూనే మరోవైపు మూసీ సుందరీక-
రణ ప్రాజెక్టు కు రూ.1,50,000 కోట్లు  
ఖర్చు చేయాలని ప్రభుత్వం భావించడం 
సమంజసం కాదని కేటీఆర్‌‌‌‌‌‌‌‌ అన్నారు. 
సమగ్ర ప్రాజెక్టు  నివేదిక లేకుండానే భారీ 
వ్యయంతో పనులు చేపట్టేందుకు ప్రణాళిక 
రూపొందించారని ఆరోపించారు. మూసీ 
ప్రాజెక్టు  పేరుతో ప్రజాధనం దుర్వినియోగ -
మయ్యే ప్రమాదం ఉందని వ్యాఖ్యానించారు. 
ప్రాజెక్టు ను వెంటనే నిలిపివేసి, ఆ నిధులను 
రైతుల ఉపశమనానికి, తాగునీటి సమస్యల 
పరిష్కారానికి, ప్రజా సంక్షేమానికి వినియో -
గించాలని డిమాండ్‌‌‌‌‌‌‌‌ చేశారు. ఈ ప్రాజెక్టు పై 
ప్రభుత్వం పూర్తి వివరాలను ప్రజల ముం-

దుంచాలని కోరారు.
మూసీ సుందరీకరణపై నిర్వహించిన ప్రజా-
భిప్రాయ సేకరణలో బాధితులు, ప్రజలు, 
ప్రజాప్రతినిధులు తమ అభిప్రాయాలను 
స్వేచ్ఛగా వెల్లడించే అవకాశం కల్పించలేద -
ని కేటీఆర్‌‌‌‌‌‌‌‌ ఆరోపించారు. ప్రజల ఆమోదం, 
బాధితుల అభిప్రాయాలను పరిగణనలోకి 
తీసుకోకుండా ఇలాంటి భారీ ప్రాజెక్టు -
లను ముందుకు తీసుకెళ్లడం సరికాదని 
అన్నారు. రాష్ట్రంలో పంటలు ఎండిపోతున్న 
సమయంలో మూసీ సుందరీకరణకు ప్రాధా -
న్యం ఇవ్వడంపై ప్రభుత్వాన్ని నిలదీశారు. 
ప్రాజెక్టు  వ్యయం, ప్రయోజనాలు, ప్రజలపై 
పడే ప్రభావం వంటి అంశాలపై సమగ్ర 
వివరాలు వెల్లడించాలని డిమాండ్‌‌‌‌‌‌‌‌ చేశారు. 
అయితే, ప్రాజెక్టు  వ్యయం, నివేదికల స్థితి, 
ప్రజాభిప్రాయ సేకరణకు సంబంధించిన 
అంశాలపై ప్రభుత్వ వివరణ ఈ ప్రకట -
నలో లేదు.కరువు పరిస్థితుల్లో  ప్రపంచ 
పెట్టు బడుల సదస్సు నిర్వహించడంపైనా 
కేటీఆర్‌‌‌‌‌‌‌‌ విమర్శలు గుప్పించారు. విద్యుత్‌‌‌‌‌‌‌‌, 
నీటి కొరతతో పరిశ్రమలు ఇబ్బందులు 
ఎదుర్కొంటున్నాయని చెబుతూ, ఇలాంటి 
పరిస్థితుల్లో  పెట్టు బడిదారులను ఎలా ఆక-
ర్షిస్తారని ప్రశ్నించారు. గత మూడేళ్లలో 
ప్రభుత్వం చేపట్టిన విదేశీ పర్యటనలు, ప్రక -
టించిన అవగాహన ఒప్పందాలు, పెట్టు బ-
డుల సదస్సుల ద్వారా వచ్చిన పెట్టు బడుల 
వివరాలతో శ్వేతపత్రం విడుదల చేయాలని 
డిమాండ్‌‌‌‌‌‌‌‌ చేశారు. బీఆర్ఎస్‌‌‌‌‌‌‌‌ ప్రభుత్వం 
పదేళ్ల పాలనలో ప్రత్యేక ప్రపంచ సదస్సులు 
నిర్వహించకుండానే లక్షల కోట్ల పెట్టు బడు -
లను ఆకర్షించిందని ఆయన పేర్కొన్నారు. 
కాంగ్రెస్‌‌‌‌‌‌‌‌ ప్రభుత్వం 420 హామీలు, ఆరు 
గ్యారెంటీల అమలుతోపాటు రైతులు, ఉద్యో -
గులు, పరిశ్రమలు ఎదుర్కొంటున్న సమస్య-
లపై దృష్టి సారించాలని, ప్రజలకు ఇచ్చిన 
హామీలను నెరవేర్చాలని కేటీఆర్‌‌‌‌‌‌‌‌ కోరారు.

(మొదటి పేజీ తరువాయి)

పెట్టు బడిదారులు తెలంగాణలో పెట్టా లను -
కుంటున్న పెట్టు బడి మొత్తాన్ని రెట్టింపు చే -
సుకోవాలని, దానికి అనుగుణంగా ఆశించే 
వృద్ధి రేటు, లాభాల లక్ష్యాలను కూడా పెం-
చుకోవాలని ముఖ్యమంత్రి సూచించారు. 
ఈ లక్ష్యాలను సాధించేందుకు ప్రభుత్వం 
నుంచి ఎలాంటి సహాయం అవసరమో తెలి-
యజేయాలని కోరారు. పెట్టు బడుల భద్రత, 
పరిశ్రమల అభివృద్ధి, వ్యాపార విస్తరణకు 
అవసరమైన వాతావరణాన్ని కల్పించడం 
తన వ్యక్తిగత బాధ్యతగా భావిస్తున్నానని 
చెప్పారు. పారిశ్రామికవేత్తలకు ఎదురయ్యే 
అడ్డంకులను తొలగించడం, వారి అభిప్రా-
యాలను స్వీకరించడం, వాటికి అనుగుణం-
గా విధానపరమైన మార్పులు చేపట్టడం ప్ర-
భుత్వ ప్రాధాన్యమని వివరించారు. వ్యాపార 
రంగంలో పారిశ్రామికవేత్తలకు ఎక్కువ 
అనుభవం ఉంటుందని, వారి సూచనలను 
అర్థం చేసుకుని ఆచరణలో పెట్టేందుకు 
ప్రభుత్వం సిద్ధంగా ఉందని తెలిపారు. 
డిసెంబర్‌‌‌‌‌‌‌‌ 7, 8, 9 తేదీల్లో  హైదరాబాద్‌‌‌‌‌‌‌‌లోని 
భారత్‌‌‌‌‌‌‌‌ ఫ్యూచర్‌‌‌‌‌‌‌‌ సిటీలో నిర్వహించనున్న 
పెట్టు బడుల సదస్సుకు పారిశ్రామికవేత్తలు, 
వివిధ రంగాల ప్రతినిధులు హాజరుకావాలని 
ఆహ్వానించారు.భారత్‌‌‌‌‌‌‌‌ అభివృద్ధి లక్ష్యాలకు 
అనుగుణంగా ‘తెలంగాణ రైజింగ్‌‌‌‌‌‌‌‌–2047’ 
భవిష్యత్‌‌‌‌‌‌‌‌ ప్రణాళికను రూపొందించినట్లు  
రేవంత్‌‌‌‌‌‌‌‌రెడ్డి తెలిపారు. 2047 నాటికి భారత్‌‌‌‌‌‌‌‌ 
30 లక్షల కోట్ల డాలర్ల ఆర్థిక వ్యవస్థగా 
ఎదిగితే, అందులో తెలంగాణ వాటా 10 
శాతంగా ఉండాలన్నది తమ లక్ష్యమని పే-
ర్కొన్నారు. ప్రస్తుతం దేశ స్థూ ల దేశీయోత్ప-
త్తిలో తెలంగాణ వాటా 5 శాతంగా ఉందని 
వివరించారు. 2034 నాటికి రాష్ట్రా న్ని లక్ష 
కోట్ల డాలర్ల ఆర్థిక వ్యవస్థగా, 2047 నాటికి 
3 లక్షల కోట్ల డాలర్ల ఆర్థిక వ్యవస్థగా తీర్చిది -
ద్దా లని లక్ష్యంగా పెట్టు కున్నట్లు  వెల్లడించారు. 
ఈ లక్ష్యాల సాధనకు పారిశ్రామికవేత్తలు 
తమ ఆలోచనలు, సూచనలు అందించాలని 
కోరారు. పెట్టు బడుల విస్తరణకు అవసర -
మైన మంచి విధానపరమైన సూచనలను 
పరిశీలించి, వాటిని ప్రభుత్వ విధానాల్లో  
భాగం చేస్తామని తెలిపారు. రాష్ట్ర అభివృద్ధి 

ప్రస్థా నంలో పరిశ్రమలు, పెట్టు బడిదారులు 
భాగస్వాములు కావాలని పిలుపునిచ్చారు.
కేంద్ర, రాష్ట్ర ప్రభుత్వాల మధ్య సమన్వయం-
తో తెలంగాణలో మౌలిక సదుపాయాల 
అభివృద్ధికి చర్యలు కొనసాగుతున్నాయని 
ముఖ్యమంత్రి తెలిపారు. దేశంలో ఏర్పాటు 
చేయనున్న 7 హైస్పీడ్‌‌‌‌‌‌‌‌ రైలు కారిడార్లలో 3 హై -
దరాబాద్‌‌‌‌‌‌‌‌తో అనుసంధానం కానున్నాయని 
పేర్కొన్నారు. హైదరాబాద్‌‌‌‌‌‌‌‌–చెనన్ై, హైదరా -
బాద్‌‌‌‌‌‌‌‌–బెంగళూరు, హైదరాబాద్‌‌‌‌‌‌‌‌–పుణె మా-
ర్గా ల్లో  ఈ కారిడార్లు  ఏర్పాటు కానున్నట్లు  వి-
వరించారు. వరంగల్‌‌‌‌‌‌‌‌, ఆదిలాబాద్‌‌‌‌‌‌‌‌లలో కొత్త 
విమానాశ్రయాల నిర్మాణానికి సంబంధిం-
చిన అంశాలతోపాటు ప్రాంతీయ రహదారి 
వలయం, మెట్రో రైలు విస్తరణ, నేవీ రాడార్‌‌‌‌‌‌‌‌ 
కేంద్రం వంటి అభివృద్ధి కార్యక్రమాల్లో  కేంద్ర 
సహకారం అందుతోందని చెప్పారు. హైదరా-
బాద్‌‌‌‌‌‌‌‌కు ఉన్న చారిత్రక ప్రాధాన్యం, మౌలిక 
సదుపాయాలు, మానవ వనరులు, మేధోసం -
పత్తిని వివరించిన ఆయన, నగరాన్ని న్యూ-
యార్క్‌‌‌‌‌‌‌‌, లండన్‌‌‌‌‌‌‌‌, టోక్యో, సియోల్‌‌‌‌‌‌‌‌, దుబాయ్‌‌‌‌‌‌‌‌ 
వంటి అంతర్జా తీయ నగరాలతో పోటీపడే 
స్థా యికి తీసుకెళ్లా లన్నది ప్రభుత్వ లక్ష్యమని 
తెలిపారు.ఇన్వెస్ట్‌‌‌‌‌‌‌‌ తెలంగాణ గ్లో బల్‌‌‌‌‌‌‌‌ సమ్మిట్‌‌‌‌‌‌‌‌–
2026 సన్నాహక కార్యక్రమానికి కేంద్ర 
వాణిజ్య, పరిశ్రమల శాఖ మంత్రి పీయూష్‌‌‌‌‌‌‌‌ 
గోయల్‌‌‌‌‌‌‌‌ ముఖ్య అతిథిగా హాజరయ్యారు. 
రాష్ట్ర మంత్రులు దుద్దిళ్ల శ్రీధర్‌‌‌‌‌‌‌‌బాబు, డాక్టర్‌‌‌‌‌‌‌‌ 
వివేక్‌‌‌‌‌‌‌‌ వెంకటస్వామి, వాకిటి శ్రీహరి, అజా -
రుద్దీన్‌‌‌‌‌‌‌‌తోపాటు పలువురు ప్రజాప్రతినిధులు, 
వివిధ దేశాల రాయబార కార్యాలయాల ప్ర-
తినిధులు, పారిశ్రామికవేత్తలు పాల్గొ న్నారు. 
ప్రభుత్వ ప్రధాన కార్యదర్శి సంజయ్‌‌‌‌‌‌‌‌ జాజు, 
భారత పరిశ్రమల సమాఖ్య తెలంగాణ 
విభాగం చైర్మన్‌‌‌‌‌‌‌‌ ఎం. గౌతమ్‌‌‌‌‌‌‌‌రెడ్డి, ఆ సంస్థ 
అధ్యక్షుడిగా నియమితులైన ప్రతినిధి, భారత్‌‌‌‌‌‌‌‌ 
బయోటెక్‌‌‌‌‌‌‌‌ మేనేజింగ్‌‌‌‌‌‌‌‌ డైరెక్టర్‌‌‌‌‌‌‌‌ సుచిత్రా కె. 
ఎల్లా  తదితరులు ప్రసంగించారు. డిసెంబ-
ర్‌‌‌‌‌‌‌‌లో నిర్వహించనున్న ప్రధాన సదస్సు ద్వారా 
తెలంగాణలోని పెట్టు బడి అవకాశాలను 
అంతర్జా తీయ స్థా యిలో పరిచయం చేయ-
డంతోపాటు, వివిధ రంగాల్లో  పారిశ్రామిక 
భాగస్వామ్యాలను విస్తరించడంపై ప్రభుత్వం 
దృష్టి సారిస్తోంది. 

ఎస్సీ, ఎస్టీ  ఉప ప్రణాళిక నిధులు సకాలంలో ఖర్చు చేయాలి
(మొదటి పేజీ తరువాయి)

రైతులకు అందుతున్నాయా లేదా అనే విష-
యాన్ని డిజిటల్‌‌‌‌‌‌‌‌ విధానంలో పర్యవేక్షించాల -
ని భట్టి విక్రమార్క సూచించారు. లబ్ధిదారుల 
వివరాలు, పథకాల అమలు పురోగతిని పార-
దర్శకంగా నమోదు చేయడం ద్వారా అర్హు ల -
కు న్యాయం జరిగేలా చూడాలని అధికారు-
లకు తెలిపారు. ఎస్సీ, ఎస్టీ వర్గా లకు చెందిన 
పేద కుటుంబాల జీవన ప్రమాణాలు మెరు-
గుపడేలా ప్రభుత్వ పథకాలను సమర్థంగా 
అమలు చేయాల్సిన అవసరం ఉందన్నారు. 
నిధులు కేటాయించడం మాత్రమే కాకుండా, 
వాటి ద్వారా ప్రజలకు వాస్తవంగా ఎంత ప్ర -
యోజనం కలుగుతోందనే అంశాన్ని కూడా 
పరిశీలించాలని సూచించారు. ప్రతి శాఖ 
తన పరిధిలోని పథకాల అమలుపై స్పష్టమైన 
ప్రణాళికతో ముందుకు సాగాలని ఆదేశిం-
చారు.ఎస్సీ, ఎస్టీ వర్గా లకు చెందిన అర్హు లైన 

కుటుంబాలకు గృహ స్థలాల కేటాయింపుపై 
ప్రత్యేక దృష్టి సారించాలని ఉప ముఖ్యమం-
త్రి పేర్కొన్నారు. గ్రామీణ, పట్టణ ప్రాంతాల్లో  
ఆయా వర్గా ల ప్రజలకు అవసరమైన మౌలిక 
వసతులు కల్పించేందుకు ప్రాధాన్యత ఇవ్వా -
లని తెలిపారు. నియోజకవర్గా ల్లో  కమ్యూ-
నిటీ హాళ్లు , శ్మశాన వాటికల నిర్మాణాలను 
వేగవంతం చేయాలని అధికారులకు 
సూచించారు. సామాజిక కార్యక్రమాలు ని-
ర్వహించుకునేందుకు అవసరమైన సదుపా-
యాలు అందుబాటులో ఉండటంతోపాటు, 
అంత్యక్రియలకు ఇబ్బందులు ఎదురుకాకుం -
డా మౌలిక వసతులను అభివృద్ధి చేయాలని 
స్పష్టం చేశారు. ఈ పనుల కోసం కేటాయిం -
చిన నిధులను నిర్దేశిత ప్రయోజనాలకే విని-
యోగిస్తూ, నిర్మాణాల పురోగతిని ఎప్పటిక-
ప్పుడు సమీక్షించాలని ఆదేశించారు.
ఎస్సీ, ఎస్టీ ఆవాసాల్లో  విద్యుత్‌‌‌‌‌‌‌‌ వ్యవస్థను మె-

రుగుపరచడంతోపాటు, గిరిజన ప్రాంతాల్లో  
వైద్య సేవలను విస్తరించాలని భట్టి విక్రమా -
ర్క సూచించారు. విద్యుత్‌‌‌‌‌‌‌‌ సరఫరాలో ఎదుర -
వుతున్న సమస్యలను గుర్తించి పరిష్కరించేం -
దుకు ఇంధన శాఖ అధికారులు చర్యలు తీ -
సుకోవాలని తెలిపారు. మారుమూల గిరిజన 
ప్రాంతాల్లో  నివసించే ప్రజలకు వైద్య సేవలు 
అందుబాటులోకి తీసుకురావడానికి మొబైల్‌‌‌‌‌‌‌‌ 
వైద్య విభాగాల ద్వారా సేవలను విస్తరించాల-
ని వైద్య ఆరోగ్య శాఖకు దిశానిర్దేశం చేశారు. 
అవసరమైన వైద్య పరీక్షలు, ప్రాథమిక చికి-
త్సలు ప్రజలకు సమీపంలోనే అందేలా ప్రణా -
ళికలు రూపొందించాలని సూచించారు. ఈ 
కార్యక్రమాలు సమర్థంగా అమలయ్యేందుకు 
సంబంధిత శాఖలన్నీ పరస్పర సమన్వయం-
తో పనిచేయాలని స్పష్టం చేశారు.
ఎస్సీ, ఎస్టీ ఉప ప్రణాళిక నిధుల వినియోగం -
లో పారదర్శకత, జవాబుదారీతనం, వేగం 

ప్రధానంగా ఉండాలని ఉప ముఖ్యమంత్రి 
భట్టి విక్రమార్క పేర్కొన్నారు. వ్యవసాయం, 
విద్యుత్‌‌‌‌‌‌‌‌, వైద్యం, గృహ వసతి, గ్రామీణాభివృ-
ద్ధి, పట్టణ మౌలిక వసతులకు సంబంధించిన 
పథకాల ద్వారా అర్హు లైన కుటుంబాలకు 
గరిష్ఠ ప్రయోజనం చేకూరేలా చర్యలు తీ -
సుకోవాలని అధికారులను ఆదేశించారు. 
నిధుల కేటాయింపులు, ఖర్చులు, పనుల 
పురోగతి, లబ్ధిదారులకు అందిన ప్రయో -
జనాలపై నిరంతర పర్యవేక్షణ ఉండాలని 
తెలిపారు. వెనుకబడిన వర్గా ల అభ్యున్నతికి 
కేటాయించిన నిధులు లక్ష్యాలకు అనుగు-
ణంగా వినియోగించినప్పుడే ఆశించిన 
ఫలితాలు సాధ్యమవుతాయని పేర్కొన్నారు. 
అన్ని శాఖలు సమన్వయంతో పనిచేస్తూ, 
అర్హు లైన ప్రతి పేద కుటుంబానికి ప్రభుత్వ 
పథకాల ప్రయోజనాలు అందేలా కృషి 
చేయాలని దిశానిర్దేశం చేశారు.

కరువులో మూసీ సుందరీకరణ

ఎందుకు?

తెలంగాణలో ప్రతి పెట్టు బడికి
భరోసా ఇస్త ాం

హైదరాబాద్‌‌‌‌‌‌‌‌లో సన్న బియ్యం పేరుతో కల్తీ  దందా!
(మొదటి పేజీ తరువాయి)

పలుకుబడి పేరుతో బెదిరింపులకు దిగుతు-
న్నారని కొందరు ఆరోపిస్తున్నారు. అయితే 
ఈ ఆరోపణలకు సంబంధించి నిర్ధా రిత 
ఆధారాలు, అధికారిక ప్రకటనలు అందుబా -
టులో లేవు. బియ్యం నిల్వలు ఎక్కడి నుంచి 
వస్తున్నాయి, వాటిని ఏ విధంగా శుద్ధి చేసి 
విక్రయిస్తున్నారు, సరఫరా వ్యవస్థలో ఎవరి 
పాత్ర ఉంది అనే అంశాలపై సంబంధిత 
శాఖలు విచారణ జరిపితేనే వాస్తవాలు స్పష్ట -
మయ్యే అవకాశం ఉంది.

ఈ నేపథ్యంలో హైదరాబాద్‌‌‌‌‌‌‌‌లోని కర్మన్‌‌‌‌‌‌‌‌ఘా -
ట్‌‌‌‌‌‌‌‌ ప్రాంతంలో బియ్యం డిపోలపై పోలీసులు 
ఆకస్మిక తనిఖీలు నిర్వహించారు. బియ్యం 
నిల్వలు, విక్రయాలకు సంబంధించిన 
వివరాలను పరిశీలిస్తూ అక్రమ కార్యకలా -
పాలపై దృష్టి సారించారు. నగరవ్యాప్తంగా 
ఇలాంటి దందా సాగుతోందన్న ఆరోపణల 
నేపథ్యంలో తనిఖీల ప్రాధాన్యం పెరిగింది. 
బియ్యం నిల్వలు, సరఫరా పత్రాలు, విక్ర -
యాల లెక్కలు, తూకాల విషయంలో ఏవైనా 
అక్రమాలు ఉన్నాయా అనే అంశాలను 

సంబంధిత అధికారులు పరిశీలించాల్సి 
ఉంది. తనిఖీల్లో  గుర్తించిన అంశాలపై అధికా-
రిక వివరాలు వెలువడితేనే తదుపరి చర్యలపై 
స్పష్టత రానుంది.
ప్రజలకు నాణ్యమైన బియ్యం సరైన 
తూకంతో అందేలా పౌర సరఫరాలు, 
తూనికలు కొలతల శాఖల అధికారులు 
సమన్వయంతో తనిఖీలు చేపట్టా ల్సిన 
అవసరం ఉంది. రేషన్‌‌‌‌‌‌‌‌ బియ్యాన్ని అక్రమం -
గా మళ్లించడం, నాణ్యతను మార్చి విక్రయిం -
చడం, సంచుల్లో  తక్కువ బరువు నింపడం 

వంటి ఆరోపణలు నిజమని తేలితే నిబంధ-
నల ప్రకారం చర్యలు తీసుకోవాలి. వ్యాపార 
సంస్థలు బియ్యం నాణ్యత, ధర, బరువు 
విషయంలో పారదర్శకత పాటించాలి. వి -
నియోగదారులు కొనుగోలు చేసిన బియ్యం 
బరువు, నాణ్యతపై అనుమానం కలిగితే 
సంబంధిత అధికారులకు సమాచారం 
అందించాలి. కర్మన్‌‌‌‌‌‌‌‌ఘాట్‌‌‌‌‌‌‌‌లో చేపట్టిన తని-
ఖీలతో పాటు నగరంలోని ఇతర ప్రాంతాల్లో -
నూ తనిఖీలు నిర్వహిస్తే అక్రమాలపై స్పష్టత 
వచ్చే అవకాశం ఉంది.

బాలల భద్రతపై ప్రతి విద్యార్థికి అవగాహన అవసరం
(మొదటి పేజీ తరువాయి)

సేవాధికార సంస్థ ఆధ్వర్యంలో నిర్వహిం-
చిన ‘సురక్షిత బాల్యం’ కార్యక్రమంలో ఆమె 
పాల్గొ న్నారు. బాలలు తమకు ఎదురయ్యే 
సమస్యలను గుర్తించి, భయపడకుండా 
విశ్వసనీయమైన పెద్దలకు తెలియజేయా -
లని సూచించారు. చిన్న వయసు నుంచే 
వ్యక్తిగత భద్రతపై అవగాహన పెంపొందిం-
చుకోవడం ద్వారా అనేక ప్రమాదాల నుంచి 
తమను తాము రక్షించుకునే అవకాశం 
ఉంటుందని తెలిపారు.మంచి స్పర్శ, చెడు 
స్పర్శ గురించి విద్యార్థు లకు స్పష్టమైన అవ-
గాహన కల్పించడం అత్యంత ముఖ్యమని 
మంత్రి పేర్కొన్నారు. తమకు అసౌకర్యంగా 
అనిపించే స్పర్శ, ప్రవర్తన లేదా మాటలను ని-
ర్లక్ష్యం చేయకుండా వెంటనే స్పందించాలని 
సూచించారు. తెలిసిన వ్యక్తులైనా, అపరిచితు-
లైనా ఎవరైనా తమ హద్దు లను దాటి ప్రవర్తి -
స్తే దానిని గుర్తించి అప్రమత్తంగా ఉండాలని 
తెలిపారు. పిల్లలు తమ శరీరంపై తమకే 
హక్కు ఉంటుందనే విషయాన్ని అర్థం చేసు -
కోవాలని, ఇబ్బందికరమైన పరిస్థితులు ఎదు-
రైనప్పుడు మౌనంగా ఉండాల్సిన అవసరం 
లేదని వివరించారు. భయం, సిగ్గు  కారణంగా 
సమస్యలను దాచిపెట్టకుండా తల్లిదండ్రులు, 

ఉపాధ్యాయులు లేదా నమ్మకమైన పెద్దలకు 
తెలియజేయాలని సూచించారు.పాఠశా-
లలు, బస్సులు, ఆటోలు, ఆటస్థలాలు, ఇళ్ల 
పరిసరాలు సహా పిల్లలు సంచరించే అన్ని 
ప్రాంతాల్లో  వేధింపులు జరిగే అవకాశాలను 
గుర్తించేలా అవగాహన కల్పించాలని మంత్రి 
సీతక్క అన్నారు. తోటి విద్యార్థు లు లేదా 
ఇతర వ్యక్తుల నుంచి ఇబ్బందులు ఎదురైతే 
వాటిని చిన్న విషయాలుగా భావించకుం-
డా సంబంధిత పెద్దలకు తెలియజేయాలని 
సూచించారు. విద్యార్థు ల భద్రత విషయంలో 
ఉపాధ్యాయులు, తల్లిదండ్రులు అప్రమత్తం-
గా ఉండాలని, పిల్లల ప్రవర్తనలో మార్పులు 
కనిపించినప్పుడు వారి సమస్యలను ఓపికగా 
తెలుసుకోవాలని తెలిపారు. పిల్లలు తమ 
సమస్యలను స్వేచ్ఛగా చెప్పగలిగే సురక్షిత-
మైన వాతావరణాన్ని పాఠశాలల్లో , ఇళ్లలో 
కల్పించాల్సిన బాధ్యత పెద్దలపై ఉందని పే -
ర్కొన్నారు.వేధింపులను ఎదుర్కొనేందుకు వి -
ద్యార్థు ల్లో  ధైర్యం, ఆత్మవిశ్వాసం పెంపొందిం -
చడం సురక్షిత బాల్యం కార్యక్రమం ప్రధాన 
ఉద్దేశమని తెలిపారు. ఏదైనా ప్రమాదకర పరి-
స్థితి ఎదురైనప్పుడు అక్కడి నుంచి దూరంగా 
వెళ్లడం, గట్టిగా సహాయం కోరడం, వెంటనే 
నమ్మకమైన పెద్దలకు సమాచారం ఇవ్వడం 

వంటి జాగ్రత్తలను పిల్లలు తెలుసుకోవాలని 
సూచించారు. ఇతర పిల్లలు ఇబ్బందులకు 
గురవుతున్నట్లు  గమనించినప్పుడు కూడా 
బాధ్యతాయుతంగా స్పందించి ఉపాధ్యా-
యులకు లేదా సంబంధిత అధికారులకు 
తెలియజేయాలని వివరించారు. బాలలపై 
వేధింపులను అరికట్టడంలో కుటుంబం, వి -
ద్యాసంస్థలు, సమాజం సమన్వయంతో పని-
చేయాల్సిన అవసరం ఉందని పేర్కొన్నారు.
ప్రతి విద్యార్థి భయంలేకుండా చదువుకునే 
వాతావరణాన్ని కల్పించేందుకు బాలల భద్ర -
తపై నిరంతర అవగాహన కార్యక్రమాలు 
నిర్వహించడం అవసరమని మంత్రి సీతక్క 

పేర్కొన్నారు. పిల్లలకు వారి హక్కులు, వ్యక్తి-
గత భద్రత, వేధింపుల నుంచి రక్షణ పొందే 
మార్గా లపై సరైన సమాచారం అందించాలని 
సూచించారు. పాఠశాలల్లో  విద్యాబోధనతో-
పాటు జీవన నైపుణ్యాలు, స్వీయ రక్షణపై 
అవగాహనకు కూడా ప్రాధాన్యం ఇవ్వాలని 
తెలిపారు. పిల్లలు ఎదుర్కొనే సమస్యలను 
సకాలంలో గుర్తించి స్పందించినప్పుడే 
వారికి భద్రత, భరోసా కల్పించగలమని 
పేర్కొన్నారు. బాలల హక్కుల పరిరక్షణలో 
ప్రతి ఒక్కరూ భాగస్వాములై, పిల్లలకు సుర -
క్షితమైన బాల్యాన్ని అందించేందుకు కృషి 
చేయాలని పిలుపునిచ్చారు.

హైదరాబాద్, అక్టో బర్ 29
(తెలంగాణ ముచ్చట్లు ):

ఎల్‌‌‌‌‌‌‌‌నినో ప్రభావంతో రాష్ట్రంలో తలెత్తే వర్షా -
భావం, నీటి ఎద్దడి వంటి సమస్యలపై ప్రజ-
లకు అవగాహన కల్పించేందుకు తెలంగాణ 
సాంస్కృతిక సారథి కళాకారుల సేవలను 
విస్తృతంగా వినియోగించుకోవాలని అధి -
కారులను ఆదేశించినట్లు  మంత్రి జూపల్లి 
కృష్ణా రావు తెలిపారు. ప్రజలకు కీలకమైన 
సమాచారాన్ని సులభంగా చేరవేసేందుకు 
పాటలు, జానపద కళారూపాలు, నాటికల -
ను సాధనాలుగా ఉపయోగించుకోవాలని 
సూచించినట్లు  వెల్లడించారు. వాతావరణ 
పరిస్థితుల్లో  వచ్చే మార్పులపై ప్రజలకు 
ముందస్తు అవగాహన కల్పించడం, నీటి 
వనరులను జాగ్రత్తగా వినియోగించుకునే -
లా చైతన్యపరచడం ఈ కార్యక్రమాల ప్రధాన 
ఉద్దేశమని పేర్కొన్నారు.
రాష్ట్రంలో నీటి ఎద్దడి తలెత్తకుండా ముందస్తు 
జాగ్రత్తలు తీసుకోవాల్సిన అవసరం ఉందని 
మంత్రి తెలిపారు. నీటి పొదుపు ప్రాధాన్యాన్ని 
ప్రజలకు వివరించడంతోపాటు, రోజువారీ 
జీవితంలో నీటిని వృథా చేయకుండా విని-
యోగించుకునే అలవాట్లను పెంపొందిం-
చాలని కళాకారులకు సూచించనున్నట్లు  

పేర్కొన్నారు. పాటలు, జానపద ప్రదర్శనలు, 
నాటికల ద్వారా గ్రామీణ, పట్టణ ప్రాంతాల్లో  
ప్రజలకు సులభంగా అర్థమయ్యే రీతిలో 
సందేశాలను అందించాలని ఆదేశించినట్లు  
తెలిపారు. ప్రజల భాగస్వామ్యంతో నీటి సంర -
క్షణ చర్యలను విస్తృతం చేయడమే లక్ష్యమని 
వివరించారు. విద్యుత్‌‌‌‌‌‌‌‌ ఆదా, వాతావరణ పరి -
స్థితులకు అనుగుణంగా పంటల సాగుపైనా 
ప్రజల్లో  అవగాహన కల్పించాలని జూపల్లి 
కృష్ణా రావు సూచించారు. విద్యుత్‌‌‌‌‌‌‌‌ను అవసర -
మైన మేరకే వినియోగించడం, నీటి లభ్యతను 
దృష్టిలో ఉంచుకుని వ్యవసాయ నిర్ణయాలు 
తీసుకోవడం వంటి అంశాలను కళారూపాల 
ద్వారా వివరించాలని తెలిపారు. ముఖ్యంగా 

రైతులకు ఉపయోగపడే సమాచారాన్ని సరళ-
మైన భాషలో అందించి, మారుతున్న వాతావ-
రణ పరిస్థితులకు అనుగుణంగా ముందస్తు 
ప్రణాళికలు రూపొందించుకునేలా చైతన్యం 
తీసుకురావాలని పేర్కొన్నారు. ప్రజలకు ఉప-
యోగపడే సందేశాలు విస్తృతంగా చేరేలా 
కార్యక్రమాలను రూపొందించాలని అధికా-
రులను ఆదేశించారు.
ఈ అవగాహన కార్యక్రమాలను సమర్థంగా 
నిర్వహించేందుకు జిల్లా ల మధ్య సమన్వ-
యం ఉండాలని మంత్రి స్పష్టం చేశారు. 
ఒక జిల్లాలో  అవసరమైన కళాకారులు అం-
దుబాటులో లేకపోతే, ఇతర జిల్లా ల నుంచి 
కళాకారుల సేవలను వినియోగించుకోవా -

లని సూచించారు. తద్వారా కార్యక్రమాలు 
ఎక్కడా నిలిచిపోకుండా నిరంతరంగా 
నిర్వహించేందుకు అవకాశం ఉంటుందని 
తెలిపారు. స్థాని క పరిస్థితులు, ప్రజల అవస-
రాలకు అనుగుణంగా ప్రచార కార్యక్రమాల -
ను రూపొందించి, వివిధ ప్రాంతాల్లో  విస్తృ -
తంగా అమలు చేయాలని అధికారులకు 
సూచించినట్లు  వెల్లడించారు.
హైదరాబాద్‌‌‌‌‌‌‌‌ జిల్లాలో  ప్రజలకు అవగాహన 
కల్పించేందుకు 18 మంది తెలంగాణ సాం-
స్కృతిక సారథి కళాకారులను కేటాయించి-
నట్లు  మంత్రి జూపల్లి కృష్ణా రావు తెలిపారు. 
వీరు పాటలు, జానపద కళారూపాలు, 
నాటికల ద్వారా నీటి సంరక్షణ, విద్యుత్‌‌‌‌‌‌‌‌ 
ఆదా, పంటల సాగుకు సంబంధించిన 
సమాచారాన్ని ప్రజలకు చేరవేయనున్నారు. 
ఎల్‌‌‌‌‌‌‌‌నినో ప్రభావంతో ఎదురయ్యే అవకాశ-
మున్న పరిస్థితులపై ప్రజలకు ముందస్తు 
సమాచారం అందించి, అవసరమైన జా -
గ్రత్తలు తీసుకునేలా చైతన్యం కల్పించడం 
ప్రభుత్వ లక్ష్యమని మంత్రి పేర్కొన్నారు. 
కళారూపాల ద్వారా సందేశాలను ప్రజలకు 
చేరువ చేయడం వల్ల అవగాహన కార్యక్రమా -
లు మరింత విస్తృతంగా నిర్వహించవచ్చని 
తెలిపారు.

ఎల్‌‌‌‌‌‌‌‌నినోపై ప్ర జల్లో  చైతన్యం కల్పించాలి

వేలేరు, అక్టో బర్ 29 (తెలంగాణ ము-
చ్చట్లు ): హనుమకొండ జిల్లా  వేలేరు 
మండల కేంద్రంలోని జిల్లా  పరిషత్ 
సెకండరీ పాఠశాలలో జిల్లా  లీగల్ సర్వీ-
సెస్ అథారిటీ (డి ఎల్ ఎస్ ఏ ) ఆధ్వర్యం -
లో విద్యార్థు లకు చట్టా లపై అవగాహన 
సదస్సు నిర్వహించారు.ఈ సందర్భం-
గా పోక్సో చట్టం, బాల్యవివాహాలు, 
గంజాయి, మత్తు పదార్థా ల దుష్ప్రభా-
వాలు, సైబర్ నేరాలు, గుడ్ టచ్–బ్యాడ్ 
టచ్, మోటార్ వెహికల్ చట్టంపై అవ-
గాహన కల్పించారు. విద్యార్థు లు చెడు 

అలవాట్లకు దూరంగా ఉంటూ ఉన్నత 
విద్యను అభ్యసించి మంచి భవిష్యత్తును 
నిర్మించుకోవాలని సూచించారు. సైబర్ 
మోసాలకు గురైతే 1930 హెల్ప్‌‌లైన్‌కు 
ఫోన్ చేయాలని, ఆపద సమయంలో 
సంబంధిత అధికారులకు సమాచారం 
అందించాలని తెలిపారు.ఈ కార్యక్ర -
మంలో పాఠశాల ప్రధానోపాధ్యాయుడు 
సత్తయ్య, ఎంఈఓ చంద్రమౌళి, జిల్లా  
న్యాయస్థా న న్యాయవాది  కోడూరి.రవి, 
వేలేరు ఎస్సై నరేష్, ఉపాధ్యయులు తది -
తరులు పాల్గొ న్నారు.

•	 నియోజకవర్గ 
అభివృద్ధిపై అవగాహన 
లేకుండా విమర్శలా?

•	 కాంగ్రెస్ పార్టీ 
సీనియర్ నాయకులు 
కొలిపాక సతీష్

స్టేషన్ ఘన్‌పూర్, అక్టో బర్ 
29 (తెలంగాణ ముచ్చట్లు ):  
ఘన్‌పూర్ నియోజకవర్గ 
ఎమ్మెల్యే కడియం శ్రీహరి 
కనిపించడం లేదని, నియో -
జకవర్గాన్ని  పట్టించుకోవడం 
లేదని సామాజిక మాధ్యమా -
ల్లో  కొందరు నాయకులు 
చేస్తున్న విమర్శలు సిగ్గు చేటని కాంగ్రెస్ 
పార్టీ సీనియర్ నాయకులు, వరంగల్ 
పశ్చిమ నియోజకవర్గ ఇన్‌చార్జి 
కొలిపాక సతీష్ మండిపడ్డా రు. నియో-
జకవర్గ అభివృద్ధిని విస్మరించి విమర్శ-
లు చేయడం తగదని ఆయన హితవు 
పలికారు.ముఖ్యమంత్రి రేవంత్ రెడ్డి 
నాయకత్వంలోని కాంగ్రెస్ ప్రభుత్వం 
సహకారంతో ఘన్‌పూర్ నియోజకవ-
ర్గంలో సుమారు రూ.1,600 కోట్లతో 
వ్యవసాయం, విద్య, వైద్యం తదితర 
రంగాల్లో  అభివృద్ధి పనులు చేపడుతున్న -
ట్లు  తెలిపారు. ఇందులో భాగంగా 100 
పడకల ఆసుపత్రి, సమీకృత పాఠశాల, 
ప్రభుత్వ డిగ్రీ కళాశాల నిర్మాణంతో 
పాటు బీటీ, సీసీ రహదారుల పనులు 
కొనసాగుతున్నాయని పేర్కొన్నారు. 
రైతులకు కాలువల ద్వారా సాగునీరు 
అందించే చర్యలు చేపడుతున్నట్లు  

వివరించారు. అలాగే అర్హు లైన లబ్ధిదా-
రులకు ఇందిరమ్మ ఇళ్లు , కల్యాణలక్ష్మి, 
ముఖ్యమంత్రి సహాయ నిధి ద్వారా 
ఆర్థిక సాయం, రేషన్ కార్డు లు, సన్నబి -
య్యం పంపిణీ, రైతు రుణమాఫీ వంటి 
సంక్షేమ పథకాలను ప్రజలకు అందిస్తు-
న్నట్లు  తెలిపారు.74 ఏళ్ల వయసులో -
నూ కడియం శ్రీహరి ప్రజా సమస్యల 
పరిష్కారానికి, నియోజకవర్గ అభివృ-
ద్ధికి కృషి చేస్తున్నారని సతీష్ అన్నారు. 
నెల రోజుల పాటు తన కుమార్తె వద్దకు 
వెళ్లిన సందర్భాన్ని ఆసరాగా చేసుకుని 
ఆయనపై విమర్శలు చేయడం సరికా -
దని పేర్కొన్నారు.అభివృద్ధి పనులను 
గుర్తించకుండా వ్యక్తిగత విమర్శలకు 
దిగడం మానుకోవాలని, లేనిపక్షంలో 
ప్రజలే తగిన గుణపాఠం చెబుతారని 
కొలిపాక సతీష్ గురువారం విడుదల 
చేసిన ప్రకటనలో హెచ్చరించారు.

జనగాం,అక్టో బర్ 29 (తెలంగాణ 
ముచ్చట్లు ):  జనగామ జిల్లా  రఘునా-
థపల్లి మండలం వెల్ది తెలంగాణ రాష్ట్ర 
మోడల్ స్కూల్‌కు చెందిన తొమ్మిదో 
తరగతి విద్యార్థిని ఎడ్ల రితిక రాష్ట్రస్థా -
యి ఫుట్‌బాల్ పోటీలకు ఎంపికైంది. 
గత నెల 23న జనగామ జిల్లా  కేం-
ద్రంలోని తెలంగాణ రాష్ట్ర సాంఘిక 
సంక్షేమ గురుకుల పాఠశాలలో ని-
ర్వహించిన ఉమ్మడి వరంగల్ జిల్లా  
స్థా యి అండర్‌-14 బాలబాలికల 
ఫుట్‌బాల్ పోటీల్లో  రితిక అత్యుత్తమ 
ప్రతిభ కనబరిచి రాష్ట్రస్థా యి పోటీలకు 
అర్హత సాధించింది.ఈ నెల 29, 30, 

31 తేదీల్లో  మేడ్చల్‌-మల్కాజిగిరి జిల్లా  
కండ్లకోయలోని సన్‌ఫ్లవర్స్ వేదిక్ పాఠ-
శాలలో నిర్వహిస్తున్న తెలంగాణ రాష్ట్ర -
స్థా యి అండర్‌-14 ఫుట్‌బాల్ పోటీల్లో  
రితిక పాల్గ ొంటోంది.విద్యార్థిని రాష్ట్ర -
స్థా యి పోటీలకు ఎంపిక కావడంపై 
పాఠశాల ప్రిన్సిపల్ పాలకుర్తి శ్రీధర్, 
వ్యాయామ ఉపాధ్యాయులు మారపాక 
రాజయ్య, బైరి వెనీల్ కుమార్‌తో పాటు 
పాఠశాల సిబ్బంది హరష్ం వ్యక్తం 
చేశారు. రితిక భవిష్యత్తులో మరిన్ని 
విజయాలు సాధించి పాఠశాలకు, 
జిల్లా కు మంచి పేరు తీసుకురావాలని 
ఆకాంక్షించారు.

•	 రైతులను ఆదుకోవడంలో ప్రభుత్వ 
నిర్లక్ష్యం వీడాలి: తెలంగాణ రక్షణ సేన 
జిల్లా  అధ్యక్షుడు గుంజపడుగు 
హరిప్రసాద్

కరీంనగర్, అక్టో బర్ 29 (తెలంగాణ ము-
చ్చట్లు ): ఎల్‌నినో ప్రభావంతో రైతాంగం 
తీవ్ర ఇబ్బందులు ఎదుర్కొంటున్నప్పటి -
కీ, కరువు పరిస్థితులను అధికారికంగా 
గుర్తించి రైతులకు న్యాయం చేయడంలో 
ప్రభుత్వం నిర్లక్ష్యంగా వ్యవహరించడం 
దురదృష్టకరమని తెలంగాణ రక్షణ సేన 
జిల్లా  అధ్యక్షుడు గుంజపడుగు హరిప్రసాద్ 
అన్నారు. గురువారం జిల్లా  కార్యాలయం-
లో నిర్వహించిన విలేకరుల సమావేశంలో 
ఆయన మాట్లా డారు.
పంటలు ఎండిపోయి, పెట్టు బడులు చేతికం -
దక రైతులు తీవ్ర ఆర్థిక ఇబ్బందులు ఎదు -
ర్కొంటున్నారని, ఇలాంటి సమయంలో 
వారికి అండగా నిలవాల్సిన ప్రభుత్వం 

బాధ్యత నుంచి తప్పించుకోవడం సరికాద -
న్నారు.
పట్టణం, కరీంనగర్ రూరల్, హుజూరాబాద్ 
ప్రాంతాలనే కరువు మండలాల జాబితాలో 
చేర్చి, మిగతా మండలాల రైతులను విస్మ-
రించడం అన్యాయమని విమర్శించారు. 
వర్షా భావ పరిస్థితులు, ఎల్‌ నినో ప్రభావం, 
సాగునీటి ఇబ్బందులు, పంటల నష్టా లతో 
రైతులు తీవ్ర సంక్షోభాన్ని ఎదుర్కొంటున్నా-
రని తెలిపారు.

కరువు మండలాల ఎంపికలో క్షేత్రస్థా యి 
పరిస్థితులను పరిగణనలోకి తీసుకొని, 
పంటల నష్టం, వర్షపాతం, సాగునీటి లభ్య-
తను సమగ్రంగా పరిశీలించాలని డిమాండ్ 
చేశారు. కరీంనగర్ జిల్లా లోని అన్ని మండ-
లాల్లో  క్షేత్రస్థా యి పరిశీలన చేపట్టి, జిల్లా ను 
కరువు ప్రభావిత ప్రాంతంగా ప్రకటించాల -
ని కోరారు. పంట నష్టపోయిన అర్హు లైన ప్రతి 
రైతుకూ న్యాయమైన పరిహారం అందించా-
లని, వ్యవసాయ రుణాలు, సాగు ఖర్చులు, 

సాగునీటి సమస్యలతో ఇబ్బందులు పడు -
తున్న రైతులకు తక్షణ ఉపశమన చర్యలు 
చేపట్టా లని ప్రభుత్వాన్ని డిమాండ్ చేశారు.
రైతాంగాన్ని ఆదుకోవడం ప్రభుత్వ బాధ్య-
తని, రైతుల కష్టా లను విస్మరిస్తే తెలంగాణ 
రక్షణ సేన రైతుల పక్షాన పోరాటం చేస్తుం-
దని హెచ్చరించారు. ప్రభుత్వం ఇప్పటికైనా 
స్పందించి కరువు పరిస్థితులపై పునఃసమీక్ష 
చేపట్టి, కరీంనగర్‌ను కరువు జిల్లా గా ప్రకటిం -
చి రైతాంగాన్ని ఆదుకోవాలని గుంజపడుగు 
హరిప్రసాద్ కోరారు.
ఈ సమావేశంలో జిల్లా  మహిళా విభాగం 
అధ్యక్షురాలు పిన్నింటి సంగీత రెడ్డి, నగర 
పార్టీ అధ్యక్షుడు రంగరవేణి లక్ష్మణ్, జిల్లా  
అధికార ప్రతినిధి కుతాడి శ్రీనివాస్, నియోజ-
కవర్గ మహిళా విభాగం అధ్యక్షురాలు బశేట్టి 
కృష్ణవేణి, జిల్లా  పార్టీ నాయకులు శ్రీరాముల 
రమేష్, మడిపల్లి వినీత్, జంగ అపర్ణ తదిత -
రులు పాల్గొ న్నారు.

•	 చిన్నారులు, గర్భిణులు, బాలింతలకు 
మెరుగైన సేవలు అందించడమే 
లక్ష్యం: ఎమ్మెల్యే 
డా. కవ్వంపల్లి సత్యనారాయణ

మానకొండూర్, అక్టో బర్ 29 (తెలంగాణ 
ముచ్చట్లు ): మానకొండూర్ నియోజకవర్గ 
పరిధిలోని తిమ్మాపూర్ మండలం మహాత్మ-
నగర్ గ్రామంలో నూతనంగా నిర్మించిన 
అంగన్వాడీ భవనాన్ని మానకొండూర్ ని -

యోజకవర్గ శాసనసభ్యులు, టీపీసీసీ ఎస్సీ 
సెల్ చైర్మన్ డా. కవ్వంపల్లి సత్యనారాయణ 
ప్రారంభించారు.
గ్రామంలోని చిన్నారులు, గర్భిణులు, 
బాలింతల సంక్షేమాన్ని దృష్టిలో ఉంచుకొని 
నిర్మించిన ఈ అంగన్వాడీ భవనం అందుబా -
టులోకి రావడంతో స్థా నిక ప్రజలకు మరింత 
సౌకర్యవంతమైన సేవలు అందనున్నాయి. 
అంగన్వాడీ కేంద్రాల ద్వారా చిన్నారులకు 

పౌష్టికాహారం, ప్రాథమిక సంరక్షణతో పాటు 
వారి ఎదుగుదలకు అవసరమైన సేవలు 
అందించేందుకు అవకాశం కలుగుతుంది. 
అలాగే గర్భిణులు, బాలింతలకు అవసర -
మైన పోషకాహారం, ఆరోగ్య సంబంధిత 
అవగాహన కల్పించడంలో అంగన్వాడీ 
కేంద్రాలు కీలక పాత్ర పోషిస్తాయి.
నూతన భవనం ప్రారంభంతో గ్రామ ప్ర-
జలకు అంగన్వాడీ సేవలు మరింత అం-

దుబాటులోకి వస్తాయని డా. కవ్వంపల్లి 
సత్యనారాయణ ఆశాభావం వ్యక్తం చేశారు. 
చిన్నారుల ఆరోగ్యం, పోషణ, అభివృద్ధితో 
పాటు మహిళల సంక్షేమానికి అంగన్వాడీ 
కేంద్రాలు ఎంతగానో ఉపయోగపడతాయని 
పేర్కొన్నారు. గ్రామీణ ప్రాంతాల్లో  ప్రజలకు 
అవసరమైన మౌలిక సదుపాయాలు అం-
దుబాటులో ఉండటం ద్వారా స్థా నికులకు 
మెరుగైన సేవలు అందుతాయని తెలిపారు.

జనగాం,అక్టో బర్ 29 (తెలంగాణ ముచ్చట్లు ): 
మోడల్ స్కూల్ ఉపాధ్యాయులు, సిబ్బంది 
సమస్యలను తక్షణమే పరిష్కరించాలని 
డిమాండ్ చేస్తూ వెల్ది తెలంగాణ రాష్ట్ర మోడల్ 
స్కూల్‌లో ఉపాధ్యాయులు, సిబ్బంది నిరసన 
కార్యక్రమం నిర్వహించారు.స్టేట్ జాక్ ఆఫ్ 
తెలంగాణ మోడల్ స్కూల్స్ అసోసియేషన్ 
పిలుపు మేరకు పాఠశాల ప్రధానోపాధ్యాయు -
డు పాలకుర్తి శ్రీధర్ ఆధ్వర్యంలో మధ్యాహ్న 
భోజన విరామ సమయంలో ఈ నిరసన చే -
పట్టా రు. ఉపాధ్యాయులు ప్లకార్డు లు ప్రదర్శిం -
చి, నల్ల రిబ్బన్లు  ధరించి ప్రభుత్వానికి తమ 
నిరసనను తెలియజేశారు.
ఈ సందర్భంగా ఉపాధ్యాయులు మాట్లా -
డుతూ.. మోడల్ స్కూల్స్ ఉపాధ్యాయులు, 
సిబ్బందికి సంబంధించిన పలు సమస్యలు 
చాలాకాలంగా పెండింగ్‌లో ఉన్నాయని 
ఆవేదన వ్యక్తం చేశారు. తమ వేతనాలను 

010 హెడ్ ద్వారా చెల్లించాలని, 317 
జీవోను అమలు చేయాలని డిమాండ్ 
చేశారు. పీజీటీలను జూనియర్ లెక్చరర్లు గా 
ఉన్నతీకరించాలని, హిందీ పీజీటీ పోస్టు లను 
మంజూరు చేయాలని కోరారు. 2013 జూన్ 
నుంచి టీజీటీలకు నోషనల్ ఇంక్రిమెంట్లు  

కల్పించాలని విజ్ఞప్తి చేశారు.
ఉపాధ్యాయులు, సిబ్బంది ఎదుర్కొంటున్న 
సమస్యలపై ప్రభుత్వం సానుకూలంగా 
స్పందించి, న్యాయమైన డిమాండ్లను త్వరిత -
గతిన పరిష్కరించాలని వారు కోరారు.
ఈ నిరసన కార్యక్రమంలో ప్రధానోపాధ్యా-

యుడు పాలకుర్తి శ్రీధర్‌తో పాటు ఉపాధ్యా-
యులు గణేష్ కందగట్ల, గడ్డం జయశ్రీ, రుద్ర-
మదేవి, కట్టా  రాజు, సౌజన్యప్రియ, పార్వతి, 
తుమ్మ రవి, మాలతి, లలిత, శశికుమారి, 
సురేఖ, వసంత మాధురి, రేణుక, వెనిల్ తది -
తరులు పాల్గొ న్నారు.

ఎల్కతుర్తి అక్టో బర్  29 (తెలంగాణ ముచ్చ-
ట్లు ):  సాగుభూమి సంరక్షణ కార్యక్రమంలో 
భాగంగా హనుమకొండ జిల్లా  గోపాలపూర్ 
గ్రామంలో ఎల్‌నినో ప్రభావం, వ్యవసాయం-
పై దాని ప్రభావాలు, పంటల మార్పిడి, నీటి 
పొదుపు, భూసార పరిరక్షణపై రైతులకు 
అవగాహన సదస్సు నిర్వహించారు.ఈ సం-
దర్భంగా వ్యవసాయ అధికారులు మాట్లా డు -

తూ వాతావరణ మార్పులకు అనుగుణంగా 
రైతులు పంటలను ఎంపిక చేసుకోవాలని 
సూచించారు. ఎల్‌నినో ప్రభావంతో వర్షపాతం -
లో హెచ్చుతగ్గు లు సంభవించే అవకాశాలను 
దృష్టిలో ఉంచుకొని సాగులో ముందస్తు జాగ్ర -
త్తలు తీసుకోవాలని తెలిపారు. అందుబాటులో 
ఉన్న నీటి వనరులను సమర్థంగా వినియోగిం -
చుకోవాలని, పంటల మార్పిడి పద్ధతులను 

అనుసరించాలని, నేల సారాన్ని కాపాడుకోవ -
డం ద్వారా పంట నష్టా లను తగ్గించుకోవచ్చని 
వివరించారు.రైతులు వ్యవసాయ శాఖ అధికా -
రుల సూచనలు పాటిస్తూ నీటి వృథాను అరి -
కట్టా లని, సాగుభూమిని సంరక్షించుకుంటూ 
స్థిరమైన వ్యవసాయ పద్ధతులకు ప్రాధాన్యత 
ఇవ్వాలని సూచించారు. ప్రకృతి వనరులను 
కాపాడుకుంటూ వ్యవసాయాన్ని లాభసాటిగా 

మార్చుకునేందుకు సమష్టిగా కృషి చేయాలని 
పిలుపునిచ్చారు. ఈ కార్యక్రమంలో గోపాల-
పూర్ గ్రామ సర్పంచ్ కర్రే లక్ష్మి, ఉపసర్పంచ్ 
మారుపాక సందీప్, వ్యవసాయ అధికారి 
రాజ్‌కుమార్, వ్యవసాయ విస్తరణ అధికారి 
పున్నచందర్, విద్యుత్ శాఖ ఏఈ సుధాకర్, 
పశువైద్యాధికారి డాక్టర్ రాజేందర్ రెడ్డి, గ్రామ 
ప్రజలు, రైతులు పాల్గొ న్నారు.

స్థిరమైన వ్యవసాయం దిశగా అడుగులు.. 
గోపాలపూర్‌లో సదస్సు

సమస్యల పరిష్కారం కోరుతూ వెల్ది  మోడల్ స్కూల్ ఉపాధ్యాయుల నిరసన

పోక్సో చట్టంపై విద్యార్థులకు 
అవగాహన సదస్సు

కడియం శ్రీహరిపై చిల్లర ప్రచారం సిగ్గు చేటు

రాష్ట్రస్థా యి ఫుట్‌బాల్ పోటీలకు వెల్ది  
మోడల్ స్కూల్ విద్యార్థిని రితిక ఎంపిక

కడియం శ్రీహరిపై చిల్లర ప్రచారం సిగ్గు చేటు

మహాత్మనగర్‌లో నూతన అంగన్వాడీ భవనం ప్రారంభం

•	 భార్య, రెండేళ్ల  కుమార్తెను వదిలి 
వెళ్ల డంతో కుటుంబంలో 
విషాదం

వేలేరు, అక్టో బర్ 29 (తెలంగాణ 
ముచ్చట్లు ): హనుమకొండ జిల్లా  
వేలేరు మండలం మల్లికుదుర్ల గ్రామ 
శివారులో ఈ నెల 20న జరిగిన 
రోడ్డు  ప్రమాదంలో గాయపడిన పీచర 
గ్రామానికి చెందిన మాతంగి రాజేష్ 
(33) చికిత్స పొందుతూ గురువారం 
ఉదయం మృతి చెందాడు. వరంగల్‌‌‌‌కు 
వెళ్లి తిరిగి వస్తుండగా, మల్లికుదుర్ల 
శివారులోని చెరువు వద్ద ఎదురుగా 
వచ్చిన టాటా ఏస్ వాహనం ఢీకొట్ట -
డంతో రాజేష్ తీవ్రంగా గాయపడ్డాడు .
మొదట వరంగల్‌‌‌‌లో చికిత్స పొందిన 
రాజేష్‌‌‌‌ను మెరుగైన వైద్యం కోసం హై-

దరాబాద్‌‌‌‌లోని నిమ్స్ ఆసుపత్రికి తర -
లించారు. అక్కడ చికిత్స పొందుతూ 
మృతి చెందినట్లు  కుటుంబ సభ్యులు 
తెలిపారు. మృతుడికి భార్య, రెండేళ్ల 
కుమార్తె ఉన్నారు. రాజేష్ మృతితో 
కుటుంబంలో విషాదం నెలకొంది

•	 పెద్దమందడి ఎంపీడీవో పరిణత

పెద్దమందడి,అక్టో బర్29(తెలంగాణ 
ముచ్చట్లు ): రైతులు ఎల్‌‌‌‌నినో ప్రభావం-
పై అప్రమత్తంగా ఉండాలని వనపర్తి 
జిల్లా  పెద్దమందడి ఎంపీడీవో పరిణత 
సూచించారు. రానున్న రోజుల్లో  
తాగునీటి సమస్యలు తలెత్తకుండా 
అధికారులు ముందస్తు చర్యలు తీసుకో -
వాలని అన్నారు. గురువారం పెద్దమం -
దడి మండల పరిషత్ కార్యాలయంలో 
నిర్వహించిన మండల సర్వసభ్య 
సమావేశంలో ఆమె మాట్లా డారు.ఈ 
సందర్భంగా ఎంపీడీవో పరిణత మా-
ట్లా డుతూ వాతావరణ పరిస్థితులను 
దృష్టిలో ఉంచుకొని రైతులు అప్రమత్తం -
గా ఉండాలని సూచించారు. గ్రామాల 

అభివృద్ధికి మండల అధికారులు 
సమన్వయంతో పనిచేస్తూ తమ వంతు 
సహకారం అందించాలని అన్నారు. 
రానున్న రోజుల్లో  తాగునీటి ఇబ్బం-
దులు తలెత్తకుండా నీటి సరఫరా వ్య-
వస్థను నిరంతరం పర్యవేక్షించాలని 
సూచించారు. పైపులైన్లలో లీకేజీలు 
లేకుండా చర్యలు తీసుకోవాలని, నీటి 
వృథాను అరికట్టి ప్రజలకు సక్రమంగా 
తాగునీరు అందేలా చూడాలని అధి -
కారులకు సూచించారు. గ్రామాల్లో  
ప్రజలు ఎదుర్కొంటున్న సమస్యల పరి-
ష్కారానికి అధికారులు ప్రత్యేక చొరవ 
చూపాలని పేర్కొన్నారు. ఈ కార్యక్ర-
మంలో వివిధ గ్రామాల సర్పంచులు, 
అధికారులు పాల్గొ న్నారు.

•	 అవార్డు తో మరింత 
బాధ్యత పెరిగింది

కొత్తకో ట,అక్టో బర్29(తెలంగాణ 
ముచ్చట్లు ): జర్నలిస్టు ల సంక్షేమం, 
హక్కుల సాధన కోసం మరింత 
కృషి చేస్తానని దళిత జర్నలిస్ట్ 
ఫోరం రాష్ట్ర వర్కింగ్ కార్యదర్శి, 
వనపర్తి జర్నలిస్టు  ధనుష్ అన్నారు. 
జర్నలిస్టు ల జాతీయ పురస్కారం 
అందుకోవడం తనపై మరింత 
బాధ్యతను పెంచిందని పేర్కొన్నా-
రు.గురువారం ఆంధ్రప్రదేశ్‌‌‌‌లోని 
నెల్లూ రు జిల్లా లో ఎం.వి. రావు 
ఫౌండేషన్ ఆధ్వర్యంలో నిర్వహిం-
చిన కార్యక్రమంలో జాతీయ జర్న-
లిస్టు ల పురస్కారం–2026ను 
ధనుష్ అందుకున్నారు. ఫౌండేషన్ 
చైర్మన్ ముప్పవరపు మోహన్ కృష్ణ, 
మాజీ డీఐజీ శ్రీనివాస్ చేతుల 
మీదుగా ఆయన ఈ పురస్కారాన్ని 
స్వీకరించారు. ధనుష్‌‌‌‌తో పాటు 
దళిత్ జర్నలిస్ట్ ఫోరం వ్యవస్థా పక 

అధ్యక్షుడు కాశపోగు జాన్, ప్రధాన 
కార్యదర్శి అంకూర్ డేవిడ్, ఉపా -
ధ్యక్షుడు మీసాల ఎల్లేష్ కూడా పు-
రస్కారాలను అందుకున్నారు.ఈ 
సందర్భంగా జర్నలిస్టు  ధనుష్ మా -
ట్లా డుతూ.. జర్నలిస్టు ల సంక్షేమం, 
అభివృద్ధి, హక్కుల సాధన కోసం 
నిరంతరం చేస్తున్న పోరాటాల-
కు గుర్తింపుగా ఈ పురస్కారం 
లభించడం సంతోషంగా ఉందన్నా-
రు. అవార్డు  తనపై మరింత బాధ్య-
తను పెంచిందని, భవిష్యత్తులోనూ 
జర్నలిస్టు లు ఎదుర్కొంటున్న సమ-
స్యల పరిష్కారానికి తన వంతు 
కృషి చేస్తానని తెలిపారు. జర్నలి-
స్టు ల హక్కుల పరిరక్షణతో పాటు 
వారి సంక్షేమం కోసం నిరంతరం 
పనిచేస్తానని స్పష్టం చేశారు.జర్న-
లిస్టు ల సంక్షేమం కోసం ధనుష్ 
చేస్తున్న సేవలకు జాతీయ స్థా యిలో 
గుర్తింపు లభించడం పట్ల పలువురు 
హరష్ం వ్యక్తం చేశారు.

రైతులు ఎల్‌‌‌‌నినో ప్రభావంపై 
అప్రమత్తంగా ఉండాలి

జాతీయ జర్నలిస్టు ల పురస్కారం–2026 
అందుకున్న ధనుష్

రోడ్డు ప్రమాదంలో గాయపడిన 
యువకుడు మృతి

•	 మండల అధ్యక్షుడు శ్రీకాంత్ యాదవ్ 
ఆధ్వర్యంలో పార్టీలో చేరికలు

ఎల్కతుర్తి అక్టో బర్ 29 (తెలంగాణ 
ముచ్చట్లు ): హనుమకొండ జిల్లా  ఎల్క-
తుర్తి మండలం దామేరా గ్రామానికి 
చెందిన కాంగ్రెస్, బీఆర్ఎస్ నాయకులు 
కందికొండ కోటిలింగం, పాండ్రాల 
సదానందం భారతీయ జనతా పార్టీలో 
చేరారు. మండల అధ్యక్షుడు శ్రీకాంత్ 
యాదవ్ ఆధ్వర్యంలో జరిగిన ఈ కార్యక్ర -
మంలో హుస్నాబాద్ నియోజకవర్గ బీజేపీ 
రాష్ట్ర నాయకుడు కోమటిరెడ్డి రాంగోపాల్ 
రెడ్డి కరీంనగర్ పార్లమెంట్ కార్యాలయం-
లో వారికి కాషాయ కండువాలు కప్పి పార్టీ-
లోకి ఆహ్వానించారు.
ఈ సందర్భంగా నూతనంగా పార్టీలో చేరిన 

నాయకులు మాట్లా డుతూ బీజేపీ బలోపేతా -
నికి కృషి చేస్తామని తెలిపారు. గ్రామస్థా యి -
లో పార్టీ కార్యకలాపాలను విస్తరించడంతో 
పాటు ప్రజా సమస్యల పరిష్కారం కోసం 
నిరంతరం పనిచేస్తామని పేర్కొన్నారు.
మండల అధ్యక్షుడు శ్రీకాంత్ యాదవ్ ఆధ్వ-

ర్యంలో జరిగిన ఈ చేరికల కార్యక్రమంతో 
దామేరా గ్రామంలో బీజేపీ కార్యకలాపాల-
కు మరింత ఊతం లభించనుందని పార్టీ 
నాయకులు ఆశాభావం వ్యక్తం చేశారు.ఈ 
కార్యక్రమంలో మండల ప్రధాన కార్యద-
ర్శులు అల్లికుమార్, చిదురల వెంకటేష్, 

ఉపాధ్యక్షుడు అంబ్బీర్ శ్రీనివాస్, దామేరా 
శక్తి కేంద్ర ఇన్‌‌‌‌చార్జి ఠాకూర్ శాంసింగ్, 
సాతూరి ప్రభాకర్, చల్ల రవీందర్ రెడ్డి, 
మాజీ సింగిల్ విండో డైరెక్టర్ మంతుర్తి 
సమ్మయ్య, పాండ్రాల రాజయ్య తదితరులు 
పాల్గొ న్నారు.

•	 సర్పంచ్ పలుస శ్రీనివాస్ గౌడ్ 

పె ద్ద మ ం ద డి , అ క్టో బ ర్ 2 9 ( తె ల ం గా ణ 
ముచ్చట్లు ): వనపర్తి జిల్లా   పెద్దమందడి 
మండలం అల్వాల గ్రామంలో నీరందక 
సుమారు 300 ఎకరాల్లో  పంటలు ఎం-
డిపోవడంతో రైతులు తీవ్ర ఇబ్బందులు 
ఎదుర్కొంటున్నారని మణిగిల్ల సర్పంచ్ 
పలుస శ్రీనివాస్ గౌడ్ అన్నారు. ఎండిపో-
యిన పంటలను పరిశీలించి, బాధిత రైతు 
కుటుంబాలను పరామర్శించేందుకు మాజీ 
మంత్రి హరీష్ రావు నవంబర్ 2వ తేదీన 
అల్వాల గ్రామానికి రానున్నట్లు  తెలిపారు.
మాజీ మంత్రి సింగిరెడ్డి నిరంజన్ రెడ్డి 

ఆదేశాల మేరకు హరీష్ రావు పర్యటన-
కు సంబంధించిన ఏర్పాట్లపై గ్రామాల్లో  
నాయకులు, కార్యకర్తలతో చర్చించినట్లు  
శ్రీనివాస్ గౌడ్ పేర్కొన్నారు. రైతులకు 

జరిగిన పంట నష్టాన్ని  పరిశీలించి, వారి 
సమస్యలను తెలుసుకునేందుకు ఈ పర్య-
టన చేపడుతున్నట్లు  తెలిపారు.అలాగే 
ఎమ్మెల్సీ ఎన్నికల ఓటరు జాబితాల 

పంపిణీ కార్యక్రమాన్ని వేగవంతం 
చేయాలని నాయకులు, కార్యకర్తలకు సూ-
చించినట్లు  చెప్పారు. జగత్‌‌‌‌పల్లి, మణిగిల్ల, 
దొడగుంటపల్లి, పామిరెడ్డిపల్లి, బలిజపల్లి, 
జంగమాయపల్లి, ముండ్లతండా, చీక-
రుచెట్టు తండా, చిన్నమండడి గ్రామాల్లో  
పర్యటించి గ్రామ పెద్దలు, మాజీ మంత్రి 
అనుచరులతో సమావేశాలు నిర్వహిం-
చినట్లు  తెలిపారు.ఈ కార్యక్రమంలో జగ -
త్‌‌‌‌పల్లి మాజీ వైస్ చైర్మన్ కుమార్ యాదవ్, 
బీఆర్‌‌‌‌ఎస్ నాయకులు శ్రీకాంత్ రెడ్డి, ప్రేమ్ 
కుమార్ రెడ్డి, పానుగంటి సురేష్ కుమార్, 
నాగేంద్రం తదితరులు పాల్గొ న్నారు.

•	 రెచ్చగొట్టే  వ్యాఖ్యలపై చట్ట పరమైన 
చర్యలు తీసుకోవాలని విజ్ఞప్తి

వనపర్తి,అక్టో బర్29(తెలంగాణ ముచ్చట్లు ):-
కాంగ్రెస్ పార్టీ నాయకులపై చెప్పులతో దాడి 
చేస్తానంటూ 1,000 మందితో కలిసి దాడి 
చేస్తానని మాజీ మంత్రి సింగిరెడ్డి నిరంజన్ 
రెడ్డి చేసినట్లు  పేర్కొన్న వ్యాఖ్యలపై కాంగ్రెస్ 
నాయకులు జిల్లా  ఎస్పీ సునీతారెడ్డికి ఫిర్యాదు 
చేశారు. ఈ మేరకు గురువారం ఎస్పీని కలిసి 
లిఖితపూర్వకంగా ఫిర్యాదు అందజేశారు.
జిల్లా  ఎస్పీ సమక్షంలోనే ప్రజలను రెచ్చగొట్టే 
విధంగా వ్యాఖ్యలు చేయడం సమంజసం 
కాదని కాంగ్రెస్ నాయకులు ఫిర్యాదులో 
పేర్కొన్నట్లు  తెలిపారు. ప్రజలు, యువత, 
రాజకీయ పార్టీల కార్యకర్తలను రెచ్చగొట్టే -
లా, శాంతిభద్రతలకు విఘాతం కలిగించేలా 
ఉన్న వ్యాఖ్యలను సుమోటోగా పరిగణించి 

విచారణ జరిపి చట్టపరమైన చర్యలు తీసు -
కోవాలని ఎస్పీని కోరినట్లు  వెల్లడించారు.
బాధ్యతాయుతమైన పదవుల్లో  ఉన్న వ్యక్తులు 
చట్టా లను గౌరవిస్తూ వ్యవహరించాలని 
కాంగ్రెస్ నాయకులు పేర్కొన్నారు. రాజకీయ 
విభేదాలు ఉన్నప్పటికీ ప్రజల్లో  ఉద్రిక్తతలు 

పెంచే వ్యాఖ్యలకు దూరంగా ఉండాలని 
అన్నారు. శాంతిభద్రతలకు భంగం కలిగించే -
లా వ్యవహరించే వారిపై చట్టప్రకారం చర్యలు 
తీసుకోవాలని ఎస్పీకి విజ్ఞప్తి చేసినట్లు  తెలిపా -
రు.ఈ కార్యక్రమంలో వనపర్తి మున్సిపల్ 
చైర్‌‌‌‌పర్సన్ మాధవి, ఎస్‌‌‌‌ఎల్‌‌‌‌ఎన్ రమేష్, వైస్ 

చైర్మన్ మధుసూదన్ గౌడ్, పట్టణ అధ్యక్షుడు 
కదిరె రాములు, కాంగ్రెస్ పార్టీ జిల్లా  జనరల్ 
సెక్రటరీ బ్రహ్మంచారి, అధికార ప్రతినిధి 
కోళ్ల వెంకటేష్, కౌన్సిలర్లు  పరుశురాములు, 
క్రాంతి గౌడ్, రాజు యాదవ్, నందిపేట తిరు -
పతయ్య, భాను తదితరులు పాల్గొ న్నారు.

•	 స్వచ్ఛ భారత్ మిషన్‌‌‌‌ కింద తొలి 
విడతగా రూ.17 కోట్ల  నిధులు 
మంజూరు

•	 కేంద్ర మంత్రులు మనోహర్ లాల్, 
బండి సంజయ్,మేయర్ కొలగాని 
శ్రీనివాస్‌‌‌‌కు కార్పొరేటర్ మాసం 
గణేష్ కృతజ్ఞతలు

కరీంనగర్, అక్టో బర్ 29 (తెలంగాణ ము-
చ్చట్లు ): కరీంనగర్ నగరవాసులను దశాబ్ద 
కాలంగా తీవ్ర ఇబ్బందులకు గురిచేస్తున్న 
డంపింగ్ యార్డ్ దుర్గంధం, కాలుష్య సమ-
స్యకు శాశ్వత పరిష్కారం దిశగా కీలక 
ముందడుగు పడింది. డంపింగ్ యార్డ్‌‌‌‌లో 
పేరుకుపోయిన వ్యర్థా ల తొలగింపు (బయో -
మైనింగ్), నగర పారిశుద్ధ్య ఆధునీకరణ 
కోసం స్వచ్ఛ భారత్ మిషన్ కింద కేంద్ర 
ప్రభుత్వం తొలి విడతగా రూ.17 కోట్ల 
నిధులు మంజూరు చేసింది. ఈ నేపథ్యంలో 
కోతిరాంపూర్ చౌరస్తాలో పార్టీలకతీతంగా 
స్థా నిక ప్రజలు, రాజకీయ నాయకులు 
సంబరాలు నిర్వహించారు.
కరీంనగర్ ప్రజల ఆరోగ్యం, పర్యావరణ 
పరిరక్షణకు సంబంధించిన ఈ సమస్య 
పరిష్కారానికి సహకరించిన కేంద్ర పట్ట -
ణాభివృద్ధి శాఖ మంత్రి మనోహర్ లాల్ 
ఖట్టర్, కేంద్ర హోంశాఖ సహాయ మంత్రి, 
కరీంనగర్ ఎంపీ బండి సంజయ్ కుమార్, 
నగర మేయర్ కొలగాని శ్రీనివాస్‌‌‌‌లకు 
స్థా నిక కార్పొరేటర్ మాసం గణేష్ కృతజ్ఞత-
లు తెలిపారు. గతంలో కరీంనగర్ పర్యటన 

సందర్భంగా డంపింగ్ యార్డ్ సమస్య పరి -
ష్కారానికి ఇచ్చిన హామీ మేరకు నిధులు 
మంజూరు కావడం హర్షణీయమన్నారు.
ప్రజల దశాబ్దా ల కల నెరవేరనుంది
ఈ సందర్భంగా కార్పొరేటర్ మాసం 
గణేష్ మాట్లా డుతూ.. నగరవాసులను 
దీర్ఘకాలంగా వేధిస్తున్న డంపింగ్ యార్డ్ 
సమస్య పరిష్కారానికి కేంద్ర ప్రభుత్వం 
నిధులు మంజూరు చేయడం సంతోషకర -
మన్నారు. బయోమైనింగ్ ప్రక్రియ ద్వారా 
వ్యర్థా లను తొలగించి, నగరాన్ని పరిశు -
భ్రంగా మార్చేందుకు అవకాశం కలు-
గుతుందని తెలిపారు. రానున్న రోజుల్లో  
మరో రూ.80 కోట్ల నిధులతో డంపింగ్ 
యార్డ్ సమస్యకు శాశ్వత పరిష్కారం 
లభిస్తుందని ఆశాభావం వ్యక్తం చేశారు. 

ఈ కార్యక్రమానికి సహకరించిన కేంద్ర 
మంత్రులు, మేయర్, నగరపాలక సంస్థ 
ప్రతినిధులు, అధికారులు, జిల్లా  యంత్రాం -
గానికి ప్రత్యేక కృతజ్ఞతలు తెలిపారు.
డంపింగ్ యార్డ్‌‌‌‌పై బీఆర్‌‌‌‌ఎస్ రాజకీయాలు 
మానుకోవాలి
డంపింగ్ యార్డ్ సమస్యపై బీఆర్‌‌‌‌ఎస్ 
నాయకులు అనవసర రాజకీయాలు 
చేస్తున్నారని మాసం గణేష్ విమర్శిం-
చారు. గత పదేళ్ల బీఆర్‌‌‌‌ఎస్ పాలనలో, 
అప్పటి ఎమ్మెల్యే, రాష్ట్ర మంత్రి గంగుల 
కమలాకర్ హయాంలో ఈ సమస్యకు 
శాశ్వత పరిష్కారం చూపలేదని ఆరో-
పించారు. ప్రజలు పార్టీ జెండాలను 
పక్కనపెట్టి సమస్య పరిష్కారం కోసం కో -
రినప్పటికీ గత ప్రభుత్వం నిర్లక్ష్యంగా వ్య-

వహరించిందని విమర్శించారు. ఇప్పుడు 
కేంద్ర మంత్రి బండి సంజయ్ కుమార్ 
కృషితో నిధులు మంజూరైన నేపథ్యంలో 
మళ్లీ రాజకీయాలు చేయడం తగదన్నా-
రు. ప్రజల ఆరోగ్యం, నగర అభివృద్ధికి 
ప్రాధాన్యమివ్వాలని బీఆర్‌‌‌‌ఎస్ నేతలకు 
సూచించారు.
డంపింగ్ యార్డ్ సమస్య పరిష్కారానికి 
నిధులు మంజూరు కావడంతో స్థా నిక 
ప్రజలు, ఆటోనగర్ వాసులు, మహిళలు 
హరష్ం వ్యక్తం చేశారు. ఈ కార్యక్రమం-
లో బీజేపీ కార్పొరేటర్లు  ఏపీపీ చంద్ర, 
తోట అనిల్, మేకల వెంకటేష్, బీజేపీ 
నాయకులు, వివిధ డివిజన్ల ప్రజలు, ఆటో 
యూనియన్ నాయకులు, స్థా నికులు తది-
తరులు పాల్గొ న్నారు.

ఎండిన పంటలను పరిశీలించేందుకు హరీష్ రావు రాక

నిరంజన్ రెడ్డిపై ఎస్పీకి కాంగ్రెస్ నాయకుల ఫిర్యాదు

కరీంనగర్ డంపింగ్ యార్డు కు విముక్తి దిశగా కీలక అడుగు

ప్రభుత్వాల తీరుపై అసంతృప్తి.. 
బీజేపీలోకి కాంగ్రెస్, బీఆర్ఎస్ నాయకులు 

భీమదేవరపల్లి, అక్టో బర్ 29 
(తెలంగాణ ముచ్చట్లు ):హనుమకొండ 
జిల్లా  భీమదేవరపల్లి మండలం కొత్త-
కొండ శ్రీ వీరభద్రస్వామి దేవస్థా నం-
లో 2027 జాతర సందర్భంగా వివిధ 
హక్కుల కేటాయింపునకు నవంబర్ 
6న టెండర్ కమ్ బహిరంగ వేలం 
నిర్వహించనున్నట్లు  ఆలయ ఈఓ 
కిషన్ రావు తెలిపారు. ఉదయం 11 
గంటలకు ఆలయ ప్రాంగణంలో 
వేలం ప్రక్రియ ప్రారంభమవుతుందని 
పేర్కొన్నారు.
వివిధ హక్కులకు నిర్ణయించిన కనీస 
ధరలు ఇలా ఉన్నాయి. కొబ్బరికాయ -
లు, పూజా సామగ్రి విక్రయ హక్కుకు 
రూ.3 లక్షలు, గుమ్మడికాయలు, 
కోరమీసాల విక్రయ హక్కుకు రూ.3 
లక్షలు, ఎండు కొబ్బరి ముక్కలు, 
బియ్యం, కండువాలు, బట్టలు, 

చీరల సేకరణ విక్రయ హక్కుకు 
రూ.2 లక్షలు, పచ్చి కొబ్బరి ముక్కల 
సేకరణ హక్కుకు రూ.2 లక్షలుగా ని-
ర్ణయించారు.
పుట్నాలు, ప్యాలాల విక్రయ హక్కుకు 
రూ.10 వేలు, పార్కింగ్‌‌‌‌కు రూ.50 
వేలు, తలనీలాల సేకరణకు రూ.5 
వేలు, విద్యుత్ దీపాలంకరణకు 
రూ.10 వేలు, తడకలు–పందిర్ల 
ఏర్పాటుకు రూ.10 వేలు, రంగులు–
సున్నాలు వేయడానికి రూ.10 వేలు, 
వంటపాత్రలు–టెంటు సామగ్రి 
హక్కుకు రూ.10 వేల కనీస ధర నిర్ణ-
యించినట్లు  తెలిపారు.
వేలంలో పాల్గొ నదలచిన వారు దే-
వస్థా నం నిబంధనలు, షరతులకు 
అనుగుణంగా నిర్ణీత సమయానికి 
హాజరుకావాలని ఆలయ అధికారులు 
సూచించారు.

•	 విద్యార్థు ల భద్రత, మౌలిక 
సదుపాయాలపై సమగ్ర 
విచారణ జరపాలి

•	 బీఎస్ఎఫ్ రాష్ట్ర  అధ్యక్షుడు 
బోరెల్లి సురేష్ డిమాండ్

హైదరాబాద్, అక్టో బర్ 29 (తెలంగాణ 
ముచ్చట్లు ): కూకట్‌‌‌‌పల్లిలోని రిషి ఇం-
జనీరింగ్ కళాశాల, రిషి మహిళా 
డిగ్రీ కళాశాలలో విద్యా ప్రమాణాలు, 
మౌలిక సదుపాయాలు, విద్యార్థు ల 
భద్రతకు సంబంధించిన అంశాలపై 
సమగ్ర విచారణ జరిపి, నిబంధనల 
ఉల్లంఘనలు తేలితే యాజమాన్యంపై 
చట్టపరమైన చర్యలు తీసుకోవాలని 
బహుజన స్టూ డెంట్ ఫెడరేషన్ (బీఎ-
స్ఎఫ్) రాష్ట్ర అధ్యక్షుడు బోరెల్లి సురేష్ 
డిమాండ్ చేశారు. ఈ మేరకు ఆయన 
గురువారం ఉన్నత విద్యా మండలి కా -
ర్యదర్శికి ఫిర్యాదు చేశారు.
ఈ సందర్భంగా బోరెల్లి సురేష్ మాట్లా -
డుతూ, రిషి ఇంజనీరింగ్ కళాశాల, 
రిషి మహిళా డిగ్రీ కళాశాలల్లో  అవస-
రమైన విద్యా సౌకర్యాలు, ప్రయోగశా -
లలు, మౌలిక వసతులు, విద్యార్థు ల 
భద్రతా ఏర్పాట్లపై పలు సందేహాలు 
ఉన్నాయని పేర్కొన్నారు. యూజీసీ, 
ఏఐసీటీఈ నిబంధనలకు అనుగుణం -
గా కళాశాలలు నిర్వహిస్తున్నారా లేదా 
అనే అంశాన్ని అధికారులు క్షేత్రస్థా యి -
లో పరిశీలించాలని కోరారు.
రెండు కళాశాలలు ఒకే ప్రాంగణం-

లో, ఒకే ప్రవేశ ద్వారం ద్వారా నిర్వ-
హిస్తున్నట్లు  తమ దృష్టికి వచ్చిందని 
తెలిపారు. ఈ నేపథ్యంలో ఉమ్మడి 
ప్రాంగణ నిర్వహణ, ప్రవేశ మార్గా లు, 
ప్రయోగశాలల లభ్యత, విద్యా మౌలిక 
సదుపాయాలు, అర్హత కలిగిన అధ్యా-
పకులు, సిబ్బంది నియామకం, విద్యా -
ర్థు ల భద్రతా ఏర్పాట్లపై సమగ్రంగా 
తనిఖీ చేయాలని విజ్ఞప్తి చేశారు.
అలాగే, కళాశాలల్లో  భద్రతా సిబ్బంది 
నియామకం, వారి విధులు, విద్యా-
ర్థు లతో వ్యవహరించే తీరుపైనా 
అధికారులు పరిశీలన జరపాలని 
కోరారు. విద్యార్థు ల భవిష్యత్తు, 
భద్రత విషయంలో నిర్లక్ష్యం వహిస్తే 
సహించేది లేదని స్పష్టం చేశారు.
ఉన్నత విద్యా మండలి అధికారు-
లు తక్షణమే స్పందించి నిష్పాక్షిక 
విచారణ చేపట్టా లని, నిబంధనల 
ఉల్లంఘనలు నిర్ధా రణ అయితే బాధ్యు -
లపై చట్టప్రకారం చర్యలు తీసుకోవా -
లని బోరెల్లి సురేష్ డిమాండ్ చేశారు.

•	 అర్హు లైన గ్రాడ్యుయేట్ల కు 
సీపీఐ(ఎం) పిలుపు

చిల్పూర్, అక్టో బర్ 29 (తెలంగాణ 
ముచ్చట్లు ):  ఖమ్మం–వరంగల్–
నల్గ ొండ పట్టభద్రుల ఎమ్మెల్సీ నియో -
జకవర్గ పరిధిలో అర్హు లైన పట్టభద్రు -
లందరూ తమ ఓటు హక్కును నమోదు 
చేసుకోవాలని సీపీఐ(ఎం) చిల్పూర్ 
మండల కార్యదర్శి సాదం రమేష్ వి -
జ్ఞప్తి చేశారు.ఈ సందర్భంగా ఆయన 
మాట్లా డుతూ.. రాబోయే ఎమ్మెల్సీ ఎన్ని -
కల్లో  పట్టభద్రులు, నిరుద్యోగులు, ఉద్యో -
గులు, యువత ఎదుర్కొంటున్న సమ-
స్యలను శాసనమండలిలో ప్రస్తావిస్తూ, 
వాటి పరిష్కారం కోసం పోరాడే అభ్య-
ర్థు లకు ప్రాతినిధ్యం కల్పించాల్సిన 
అవసరం ఉందన్నారు.సీపీఐ(ఎం), 
వామపక్షాల మద్దతుతో ప్రజాసంఘాల 
అభ్యర్థి ఈ ఎన్నికల్లో  పోటీ చేస్తున్నారని 
తెలిపారు. ప్రజా సమస్యలను శాసన-

మండలిలో బలంగా వినిపిస్తూ, ప్రజల 
తరఫున ప్రశ్నించే గొంతుకగా నిలిచే 
అభ్యర్థిని గెలిపించుకోవడంలో పట్టభ -
ద్రుల ఓటరు నమోదు కీలకమని పేర్కొ -
న్నారు.ప్రజాస్వామ్యంలో ఓటు హక్కు 
అత్యంత శక్తివంతమైన సాధనమని, 
అర్హత కలిగిన పట్టభద్రులు నిర్లక్ష్యం 
చేయకుండా నిర్ణీత గడువులోగా తమ 
పేర్లను ఓటర్ల జాబితాలో నమోదు చేసు -
కోవాలని సాదం రమేష్ కోరారు.

అర్హులైన పట్టభద్రులంతా 
ఓటరుగా నమోదు కావాలి

కొత్తకొండ వీరభద్రస్వామి ఆలయంలో 
నవంబర్ 6న బహిరంగ వేలం

నిబంధనల ఉల్లంఘనపై రిషి 
కళాశాలపై ఫిర్యాదు

•	 రైతులకు న్యాయం చేయాలని బీజేపీ 
ధర్నా.. ఎమ్మార్వోకు వినతిపత్రం

కరీంనగర్, అక్టో బర్ 29 (తెలంగాణ ముచ్చ-
ట్లు ): వర్షా భావ పరిస్థితులు, ఎల్‌‌‌‌నినో ప్రభా-
వంతో పంట నష్టా లను ఎదుర్కొంటూ తీవ్ర 
ఇబ్బందులు పడుతున్న రైతులను ప్రభు-
త్వం ఆదుకోవాలని, కరీంనగర్ జిల్లా లోని 
తిమ్మాపూర్ మండలాన్ని వెంటనే కరువు 
మండలంగా ప్రకటించాలని డిమాండ్ 
చేస్తూ బీజేపీ తిమ్మాపూర్ మండల శాఖ ఆధ్వ -
ర్యంలో ధర్నా నిర్వహించారు.ఇటీవల రాష్ట్ర 
ప్రభుత్వం ప్రకటించిన కరువు మండలాల 
జాబితాలో తిమ్మాపూర్‌‌‌‌కు చోటు కల్పించ -
కపోవడాన్ని నిరసిస్తూ, తిమ్మాపూర్ పోలీస్ 
స్టేషన్ సమీపంలో ఆందోళన చేపట్టా రు. 

అనంతరం రైతులకు న్యాయం చేయాలని 
కోరుతూ తిమ్మాపూర్ ఎమ్మార్వోకు వినతిప -
త్రం అందజేశారు.తిమ్మాపూర్ మండలాన్ని 
తక్షణమే కరువు మండలంగా ప్రకటించి, 

అర్హు లైన రైతులకు నష్టపరిహారంతో పాటు 
ప్రభుత్వ సహాయం అందించాలని బీజేపీ 
నాయకులు డిమాండ్ చేశారు. రైతులకు 
న్యాయం జరిగే వరకు బీజేపీ పోరాటం 

కొనసాగిస్తుందని స్పష్టం చేశారు.ఈ కా-
ర్యక్రమంలో బీజేపీ తిమ్మాపూర్ మండల 
ప్రధాన కార్యదర్శి గొట్టిముక్కల తిరుపతిరెడ్డి 
పాల్గొ న్నారు.

•	 రైతులకు షేర్ బాండ్ సర్టిఫికెట్ల  
పంపిణీ.. 

•	 వరి విత్తన శుద్ధి యూనిట్ 
ఏర్పాటుకు కసరత్తు

ధర్మసాగర్,అక్టో బర్ 29 (తెలంగాణ ము-
చ్చట్లు ):  ధర్మసాగర్ ప్రాథమిక వ్యవసాయ 
సహకార సంఘం (పీఏసీఎస్) ఆధ్వర్యం-
లో గురువారం రైతు ఉత్పత్తిదారుల సంస్థ 
(ఎఫ్‌‌‌‌పీఓ) మహాజన సభ నిర్వహించారు. 
ఈ సందర్భంగా ఎఫ్‌‌‌‌పీఓ సభ్య రైతులకు 
పీఏసీఎస్ చైర్మన్ గుండ్రెడ్డి రాజేశ్వర్ రెడ్డి 
చేతుల మీదుగా షేర్ బాండ్ సర్టిఫికెట్లను 
పంపిణీ చేశారు.ఈ కార్యక్రమానికి ముఖ్య 
అతిథిగా హాజరైన కేసీటీసీ ప్రిన్సిపాల్ 
యాకుబ్ నాయక్ మాట్లా డుతూ, రైతులకు 
మరింత ప్రయోజనం చేకూర్చేలా జాతీయ 
సహకార అభివృద్ధి సంస్థ (ఎన్‌‌‌‌సీడీసీ) సహకా-

రంతో వరి విత్తన శుద్ధి, ప్రాసెసింగ్ యూనిట్ 
ఏర్పాటు చేసేందుకు పీఏసీఎస్ పాలకవర్గం, 
ఎఫ్‌‌‌‌పీఓ సభ్య రైతులు ఆసక్తి చూపుతున్నారని 
తెలిపారు. ఈ యూనిట్ అందుబాటులోకి 
వస్తే రైతులకు ఎంతో మేలు జరుగుతుం-
దని పేర్కొన్నారు. ప్రాజెక్టు  విజయవంతం 
కావడానికి రైతులు, పాలకవర్గ సభ్యులు, 

సంబంధిత అధికారులు సమన్వయంతో 
పనిచేసి సహకరించాలని కోరారు.
రైతుల ఆర్థిక అభివృద్ధి, వ్యవసాయ ఉత్ప-
త్తుల ప్రాసెసింగ్, మార్కెటింగ్ అవకాశాల 
మెరుగుదలతో పాటు రైతులకు మెరుగైన 
సేవలు అందించడంలో రైతు ఉత్పత్తిదారుల 
సంస్థలు కీలక పాత్ర పోషించాలని ఈ సంద-

ర్భంగా పలువురు అభిప్రాయపడ్డా రు.
ఈ కార్యక్రమంలో పీఏసీఎస్ ధర్మసాగర్ 
నోడల్ ఆఫీసర్ కృష్ణవేణి, ఎఫ్‌‌‌‌పీఓ వ్యాపార 
నిపుణుడు నరేష్, డీసీసీబీ ధర్మసాగర్ శాఖ 
మేనేజర్ సౌందర్య, పీఏసీఎస్ ఉపాధ్యక్షుడు 
యధా కుమారస్వామి పాల్గొ న్నారు.
అలాగే పీఏసీఎస్ పాలకవర్గ సభ్యులు బొడ్డు  
లెనిన్, పోలుమారి విజయ, బిల్లా  అమరేం-
దర్ రెడ్డి, బేరే వీరయ్య, మాచర్ల కనకరాజు, 
మురవత్ బిక్షపతి, మడికంటి రాజయ్య, 
శామాల రమేష్ రెడ్డి, జంగా వీరయ్య, పీఏసీ-
ఎస్ కార్యదర్శి పింగిలి రాజిరెడ్డి, కార్యాలయ 
సిబ్బంది ఆవుల కుమారస్వామి, బొడ్డు  
ప్రభుదేవ్, పోలుమారి ప్రవీణ్ కుమార్, 
కలకోటి మురళీకృష్ణ, జల్తారు మహిరాజు, 
మామిడాల రాజేందర్, బైరి యాకయ్యతో 
పాటు పలువురు రైతులు పాల్గొ న్నారు.

•	 పట్ట భద్రుల ఓటరు నమోదుపై కాంగ్రెస్ 
నాయకుల ప్రత్యేక దృష్టి

చిల్పూర్, అక్టో బర్ 29 (తెలంగాణ ముచ్చ-
ట్లు ):  ఎమ్మెల్సీ ఎన్నికల నేపథ్యంలో పట్టభ -
ద్రుల ఓటరు నమోదు ప్రక్రియను వేగవంతం 
చేసేందుకు కాంగ్రెస్ నాయకులు చర్యలు 
చేపట్టా రు. స్టేషన్ ఘన్‌‌‌‌పూర్ ఎమ్మెల్యే 
కడియం శ్రీహరి, వరంగల్ ఎంపీ కడియం 
కావ్య ఆదేశాల మేరకు చిల్పూర్ దేవస్థా నం 
చైర్మన్ పొట్లపల్లి శ్రీధర్ రావు ఆధ్వర్యంలో 
మంగళవారం పల్లగుట్ట గ్రామంలో ఓటరు 
నమోదు కార్యక్రమం నిర్వహించారు.ఈ 

సందర్భంగా పట్టభద్రులను కలిసి ఓటరు 
నమోదుపై అవగాహన కల్పించారు. 
అర్హు లైన పట్టభద్రులు తమ పేర్లను ఓటరు 
జాబితాలో నమోదు చేసుకునేలా కాంగ్రెస్ 
నాయకులు స్వయంగా ఆన్‌‌‌‌లైన్‌‌‌‌లో నమోదు 
ప్రక్రియను చేపట్టా రు. అర్హు లైన ప్రతి పట్టభ-
ద్రుడు ఓటరుగా నమోదు చేసుకునేలా కృషి 
చేస్తున్నట్లు  తెలిపారు.
ఈ కార్యక్రమంలో గ్రామ సర్పంచ్ ఎన -
గందుల నరసింహారెడ్డి, ఉపసర్పంచ్ 
ఎండీ రఫీ, గ్రామ శాఖ అధ్యక్షుడు ఇసురం 
శ్రీనివాస్, దేవస్థా నం డైరెక్టర్ ఎనగందుల 

రత్నాకర్ రెడ్డి, మర్రి దుర్గా ప్రసాద్, వెంకట్ 
రెడ్డి, కుంచాల రాజు, లింగన్న, చిల్పూర్ 
మండల యువజన కాంగ్రెస్ అధ్యక్షుడు 

ఇసురం కృష్ణ, జనగామ జిల్లా  యువజన 
కాంగ్రెస్ కార్యదర్శి మనోజ్, దిలీప్ తదితరు -
లు పాల్గొ న్నారు.

•	 ఇంటింటికీ వెళ్లి  అవగాహన 
కల్పిస్తు న్న కాంగ్రెస్ నాయకులు

చిల్పూర్, అక్టో బర్ 29 (తెలంగాణ ముచ్చ-
ట్లు ): పట్టభద్రుల ఎమ్మెల్సీ ఎన్నికల నేపథ్యం -
లో ఓటరు నమోదు ప్రక్రియను వేగవంతం 
చేసేందుకు కాంగ్రెస్ నాయకులు కృషి 
చేస్తున్నారు. స్టేషన్ ఘన్‌‌‌‌పూర్ ఎమ్మెల్యే 
కడియం శ్రీహరి, వరంగల్ ఎంపీ కడియం 
కావ్య ఆదేశాల మేరకు చిల్పూర్ దేవస్థా నం 
చైర్మన్ పొట్లపల్లి శ్రీధర్ రావు ఆధ్వర్యంలో 

గురువారం మల్కాపూర్ గ్రామంలో పట్ట -
భద్రుల ఓటరు నమోదు కార్యక్రమం నిర్వ-
హించారు.
ఈ సందర్భంగా కాంగ్రెస్ నాయకులు గ్రా -
మంలోని పట్టభద్రుల ఇళ్లకు వెళ్లి ఓటరు 
నమోదు ప్రాధాన్యతను వివరించారు. 
ఇప్పటివరకు ఓటరుగా నమోదు చేసుకోని 
అర్హు లైన పట్టభద్రులు అవసరమైన పత్రా-
లను అందజేస్తే, ఆన్‌‌‌‌లైన్ ద్వారా నమోదు 
చేసేందుకు సహకరిస్తామని తెలిపారు. అర్హు -

లైన ప్రతి పట్టభద్రుడు ఓటరు జాబితాలో 
పేరు నమోదు చేసుకునేలా అవగాహన 
కల్పించారు. ఈ కార్యక్రమంలో మండల 
నాయకులు ఎడవెల్లి మల్లా రెడ్డి, ఉపసర్పం-
చ్ పశుల వెంకటేశ్వర్లు , గ్రామ శాఖ అధ్య-
క్షుడు జంగం రవి, డైరెక్టర్ యశ్వంత్ రెడ్డి, 
వార్డు  సభ్యులు హరీష్, రాకేష్, కుమారస్వా-
మి, రాణి, నాదం, కుమార్, రవి, మదిరెడ్డి 
మోహన్ రెడ్డి, పొన్న రాజయ్య, వెంకట్ రెడ్డి, 
చంద్రమౌళి తదితరులు పాల్గొ న్నారు.

ధర్మసాగర్ పీఏసీఎస్ ఆధ్వర్యంలో ఎఫ్‌‌‌‌పీఓ మహాజన సభ

పల్లగుట్టలో ఎమ్మెల్సీ ఓటరు నమోదు వేగవంతం

మల్కాపూర్‌‌‌‌లో పట్టభద్రుల ఓటరు నమోదు ముమ్మరం

తిమ్మాపూర్‌‌‌‌ను కరువు మండలంగా ప్ర కటించాలి

•	 రాజీనామా చేయాలంటూ ఒత్తిడి 
చేస్తు న్నారని ఫిర్యాదు

•	 సర్పంచ్‌‌ కుమారుడిపై చర్యలు 
తీసుకోవాలని డిమాండ్‌‌.. 

•	 పోలీసులకు ఫిర్యాదు

కోహీర్‌‌,అక్టో బర్‌‌ 29 (తెలంగాణ ము-
చ్చట్లు ): సజ్జా పూర్‌‌ గ్రామ పంచాయతీకి 
చెందిన దళిత ఉపసర్పంచ్‌‌ మైసయ్య-
ను పదవికి రాజీనామా చేయాలంటూ 
సర్పంచ్‌‌ కే. పద్మావతి కుమారుడు ప్ర -
సాద్‌‌రెడ్డి ఒత్తిడి చేస్తూ వేధిస్తున్నారని 
మైసయ్య, కోహీర్‌‌ మున్సిపల్‌‌ కౌన్సిలర్‌‌ 
సంపత్‌‌కుమార్‌‌ ఆరోపించారు. ఈ వ్యవ -
హారంపై సమగ్ర విచారణ జరిపి బాధ్యుల -
పై చర్యలు తీసుకోవాలని వారు డిమాండ్‌‌ 
చేశారు. బుధవారం గ్రామ పంచాయతీ 
కార్యాలయం వద్ద నిర్వహించిన విలే-
కరుల సమావేశంలో వారు ఈ ఆరోప-
ణలు చేశారు.మైసయ్య మాట్లా డుతూ.. 
గత కొన్ని రోజులుగా ప్రసాద్‌‌రెడ్డి తనను 

బహిరంగంగా దూషిస్తూ, అవమానకరం -
గా మాట్లా డుతున్నారని ఆరోపించారు. 
ఉపసర్పంచ్‌‌ పదవికి వెంటనే రాజీనామా 
చేయాలని బెదిరిస్తున్నారని పేర్కొన్నారు. 
వాట్సాప్‌‌, ఇతర సామాజిక మాధ్యమాల 
ద్వారా తనను కించపరిచేలా పోస్టు లు పె -
డుతున్నారని, గ్రామసభలకు సంబంధించి 
తనకున్న హక్కులను సైతం పట్టించుకోవ -
డం లేదని ఆవేదన వ్యక్తం చేశారు. ఈ పరి-
ణామాలతో తన కుటుంబం భయాందోళ -

నలకు గురవుతోందని, తనకు న్యాయం 
చేయడంతోపాటు రక్షణ కల్పించాలని 
ఆయన, ఆయన తల్లి శ్యామలమ్మ కోరారు.
అట్రాసిటీ కేసు నమోదు చేయాలి
దళిత ప్రజాప్రతినిధిపై వేధింపులకు పా-
ల్పడుతున్నారనే ఆరోపణలపై పోలీసులు 
సమగ్ర విచారణ చేపట్టి చర్యలు తీసుకోవా -
లని కౌన్సిలర్‌‌ సంపత్‌‌కుమార్‌‌ డిమాండ్‌‌ 
చేశారు. కులం పేరుతో దూషించినట్లు  
వచ్చిన ఆరోపణలను పరిశీలించి, విచార -

ణలో వాస్తవాలు తేలితే ఎస్సీ, ఎస్టీ అట్రాసి -
టీ చట్టం కింద కేసు నమోదు చేయాలని 
కోరారు. ఈ ఘటనపై జిల్లా  కలెక్టర్‌‌, జిల్లా  
పంచాయతీ అధికారి (డీపీఓ), డీఎల్‌‌పీఓ, 
రాష్ట్ర ఎస్సీ కమిషన్‌‌, మానవ హక్కుల 
కమిషన్‌‌ స్పందించి బాధితుడికి న్యాయం 
చేయాలని విజ్ఞప్తి చేశారు. సంబంధిత అధి -
కారులు తగిన చర్యలు తీసుకోకపోతే దళిత 
సంఘాలు, మేధావులు, ప్రజాసంఘాలతో 
కలిసి ఆందోళన చేపడతామని హెచ్చరిం-
చారు.అనంతరం ప్రసాద్‌‌రెడ్డిపై చర్యలు తీ -
సుకోవాలని కోరుతూ కోహీర్‌‌ పోలీసులకు, 
జహీరాబాద్‌‌ డీఎస్పీ కార్యాలయంలో లిఖి-
తపూర్వక ఫిర్యాదు చేసినట్లు  తెలిపారు.
ఈ సమావేశంలో దళిత నాయకులు 
ముర్జల్‌‌, అలెగ్జాం డర్‌‌, గాబ్రియేల్‌‌, రవికి -
రణ్‌‌, మున్నా, వినోద్‌‌, అవినాష్‌‌, శివకు-
మార్‌‌, సురేష్‌‌, మోజస్‌‌, మోహన్‌‌దాస్‌‌, 
కృష్ణ, పద్మారావు, సంపత్‌‌ తదితరులు 
పాల్గొ న్నారు.

దళిత ఉపసర్పంచ్‌‌కు వేధింపుల ఆరోపణలు!

పె ద్ద మ ం ద డి , అ క్టో బ ర్ 2 9 ( తె ల ం గా ణ 
ముచ్చట్లు ): వనపర్తి జిల్లా  పెద్దమందడి 
మండలంలో నవంబర్ 2న మాజీ మంత్రి 
తన్నీరు హరీశ్‌‌రావు, మాజీ మంత్రి సిం-
గిరెడ్డి నిరంజన్‌‌రెడ్డి పర్యటించనున్నట్లు  
వెల్టూ ర్ గ్రామ బీఆర్‌‌ఎస్‌‌ పార్టీ అధ్యక్షుడు 
మల్లక్‌‌ సురేష్‌‌కుమార్‌‌ తెలిపారు. ఈ పర్య-
టనలో భాగంగా మండలంలోని అల్వాల 
గ్రామంలో ఎండిపోయిన వరి పంటలను 
పరిశీలించడంతో పాటు బహిరంగ సభ 
నిర్వహించనున్నట్లు  పేర్కొన్నారు.ఈ సం-
దర్భంగా మల్లక్‌‌ సురేష్‌‌కుమార్‌‌ మాట్లా డు -
తూ.. పంటలు ఎండిపోయి నష్టాల్లో   ఉన్న 
రైతుల సమస్యలను స్వయంగా తెలుసుకు -
ని, వారిలో ఆత్మస్థైర్యం నింపడం ఈ పర్య-
టన ప్రధాన ఉద్దేశమని తెలిపారు. రైతులు 
ఎదుర్కొంటున్న ఇబ్బందులను వెలుగులోకి 
తీసుకువచ్చి, వారికి అండగా నిలిచేందుకు 
ఈ పర్యటన దోహదపడుతుందని పేర్కొ-
న్నారు.నవంబర్ 2న అల్వాల గ్రామంలో 
నిర్వహించనున్న పంటల పరిశీలన కార్య-

క్రమంతో పాటు బహిరంగ సభకు రైతులు, 
సర్పంచ్‌‌లు, మాజీ ఎంపీటీసీలు, ఉద్యమకా -
రులు, బీఆర్‌‌ఎస్‌‌ నాయకులు, కార్యకర్తలు, 
పార్టీ శ్రేణులు పెద్ద సంఖ్యలో హాజరై కార్య-
క్రమాన్ని విజయవంతం చేయాలని మల్లక్‌‌ 
సురేష్‌‌కుమార్‌‌ పిలుపునిచ్చారు. రైతుల సమ-
స్యలపై చేపడుతున్న ఈ కార్యక్రమంలో ప్రతి 
ఒక్కరూ భాగస్వాములు కావాలని ఆయన 
విజ్ఞప్తి చేశారు.

•	 మంత్రి పొంగులేటికి 
మధురానుభూతి

•	 మూడు దశాబ్దా ల తర్వాత... 
ఆత్మీయ భేటీ 

•	 కళాశాల నాటి స్నేహితులతో 
ఆనందంగా ముచ్చటించిన మంత్రి 
పొంగులేటి

ఖమ్మం బ్యూరో, అక్టో బర్ 29(తెలంగాణ 
ముచ్చట్లు  ): కాలం మారినా.. బాధ్యతలు 
పెరిగినా.. పదవుల్లో  ఉన్నత స్థా యికి చేరినా.. 
కళాశాల నాటి స్నేహబంధం మాత్రం చెక్కు -
చెదరలేదు. దశాబ్దా ల తర్వాత ఒకే చోట 
కలుసుకున్న పాత మిత్రులు ఆత్మీయ పలక-
రింపులు, మధుర జ్ఞా పకాలతో ఆనందంగా 
గడిపారు. రాష్ట్ర రెవెన్యూ, గృహ నిర్మాణం, 
సమాచార శాఖల మంత్రి పొంగులేటి శ్రీని-
వాసరెడ్డి తన కళాశాల నాటి స్నేహితులతో 
కలుసుకున్న సందర్భం గురువారం కొత్తగూ-
డెంలో ఆసక్తికరంగా నిలిచింది.కొత్తగూడెం 
బూడిదగడ్డ ప్రాంతానికి చెందిన న్యాయవా -
ది, తన మిత్రుడు జంగాల పద్మనాభరావు 
కుమార్తె వివాహం గురువారం కొత్తగూడెం 
క్లబ్‌‌లో జరిగింది. ఈ వేడుకకు మంత్రి 
పొంగులేటి హాజరై నూతన వధూవరుల-
ను ఆశీర్వదించారు. అయితే.. ఈ వివాహ 
వేడుక ఆయనకు మరో మధురానుభూతిని 
మిగిల్చింది. 1987లో ఉమ్మడి ఆంధ్రప్రదే -

శ్‌‌లోని ఏలూరు సీఆర్‌‌ రెడ్డి లా కళాశాలలో 
తనతో కలిసి న్యాయవిద్య అభ్యసించిన 
మిత్రులు పదిమందికిపైగా అదే వేడుకకు 
హాజరయ్యారు.హైదరాబాద్‌‌, వరంగల్‌‌, 
ఖమ్మం, హుజూర్‌‌నగర్‌‌ తదితర ప్రాంతాల 
నుంచి వచ్చిన వెంకట్‌‌ గుప్తా, రవీందర్‌‌రెడ్డి, 
కరుణాకర్‌‌, రాజారెడ్డి, సునీల్‌‌, గోపాలకృష్ణ 
తదితర మిత్రులతో మంత్రి ఆత్మీయంగా 
గడిపారు. వారితో కలిసి సహపంక్తి భోజనం 
చేశారు. అనంతరం కొద్దిసేపు కూర్చొని 
కళాశాల రోజుల నాటి జ్ఞా పకాలను గుర్తుచే-
సుకున్నారు. అప్పటి అనుభవాలను నెమరు-
వేసుకుంటూ ఒకరినొకరు పలకరించుకోవ -
డంతో అక్కడ సందడి నెలకొంది.
సంతోషం వ్యక్తం చేసిన మిత్రులు
తమతో కలిసి చదువుకున్న పొంగులేటి 
శ్రీనివాసరెడ్డి రాష్ట్ర మంత్రిగా ఎదగడం 
ఆనందంగా ఉందని మిత్రులు సంతోషం 
వ్యక్తం చేశారు. అప్పట్లో  ఆయన తమతో 
కలిసి కొంతకాలం న్యాయవిద్య అభ్యసించా -
రని.. గుర్తు చేసుకున్నారు. ఆ తర్వాత కొన్ని 
శుభకార్యాల్లో  కొందరం కలుసుకున్నప్ప-
టికీ.. ఇలా మిత్రులంతా ఒకచోట చేరడం 
ప్రత్యేక అనుభూతినిచ్చిందని పేర్కొన్నారు. 
ఏళ్లు  గడిచినా స్నేహంలోని ఆత్మీయత 
ఏమాత్రం తగ్గలేదని ఈ కలయిక మరోసారి 
చాటిచెప్పింది.

•	 ఉద్యోగులు, విద్యార్థు లకు 
వేగవంతమైన రవాణా సౌకర్యం

•	 కుటుంబ ప్రయాణాలకూ మెట్రో 
సేవలతో వెసులుబాటు

హైదరాబాద్‌‌, అక్టో బర్ 29 (తెలంగాణ 
ముచ్చట్లు ): నగరంలో రోజువారీ ప్రయాణా -
లను మరింత సులభతరం చేసేందుకు హై -
దరాబాద్‌‌ మెట్రో కీలకమైన ప్రజా రవాణా 
సాధనంగా నిలుస్తోంది. ఉద్యోగాలకు వెళ్లే-
వారు, కళాశాలలకు బయలుదేరే విద్యార్థు -
లు, కుటుంబ సభ్యులతో కలిసి బయటకు వె-
ళ్లేవారు, ఇతర అవసరాల కోసం నగరంలో 
ప్రయాణించేవారు మెట్రో సేవలను వినియో-
గించుకోవడం ద్వారా తమ గమ్యస్థానా లకు 
చేరుకోవచ్చని ప్రచార సందేశంలో పేర్కొ-
న్నారు. రద్దీగా ఉండే నగర రహదారులపై 
ప్రయాణ ఒత్తిడిని తగ్గించుకోవడంతోపా-
టు, ముందుగా ప్రణాళిక వేసుకున్న సమ-
యానికి గమ్యస్థానా నికి చేరేందుకు మెట్రో 
ప్రయాణం ఉపయోగపడుతుందని వివరిం -
చారు. రోజువారీ ప్రయాణంలో సమయం, 
సౌకర్యం, ప్రశాంతతకు ప్రాధాన్యం ఇచ్చే 
వారికి మెట్రో సేవలు అనుకూలంగా 
ఉంటాయని తెలిపారు.
నగరంలో పెరుగుతున్న వాహనాల రద్దీ 
నేపథ్యంలో ప్రజా రవాణాను వినియోగిం-
చుకోవడం ద్వారా రహదారులపై ఒత్తిడిని 
కొంతవరకు తగ్గించవచ్చు. సొంత వాహ-
నాలపై ఆధారపడకుండా మెట్రోను ఎం-

చుకోవడం వల్ల ప్రయాణికులు ట్రాఫిక్‌‌లో 
గడిపే సమయాన్ని తగ్గించుకునే అవకాశం 
ఉంటుంది. ముఖ్యంగా కార్యాలయాలకు 
వెళ్లే ఉద్యోగులు, విద్యాసంస్థలకు చేరుకోవా -
ల్సిన విద్యార్థు లు తమ రోజువారీ ప్రయాణా-
లను ముందుగానే ప్రణాళిక చేసుకోవచ్చని 
ప్రచారంలో పేర్కొన్నారు. రద్దీ సమయాల్లో  
ప్రయాణానికి తగిన సమయం కేటాయిం-
చుకోవడం, మెట్రో రైళ్ల రాకపోకల వివరా-
లను తెలుసుకోవడం ద్వారా ప్రయాణాన్ని 
మరింత సులభంగా నిర్వహించుకోవచ్చని 
సూచించారు.
కుటుంబంతో కలిసి నగరంలోని వివిధ 
ప్రాంతాలకు వెళ్లేవారికి కూడా మెట్రో 
ప్రయాణం ఒక సౌకర్యవంతమైన ప్ర -
త్యామ్నాయంగా ఉపయోగపడుతుంది. 
రహదారులపై వాహనాల రద్దీ, పార్కింగ్‌‌ 
సమస్యలు ఎదురయ్యే సందర్భాల్లో  
అందుబాటులో ఉన్న మెట్రో మార్గా లను 
పరిశీలించి ప్రయాణ ప్రణాళిక రూపొం-
దించుకోవచ్చు. మెట్రో స్టేషన్లకు చేరు-
కునేందుకు అవసరమైన ఇతర రవాణా 
సదుపాయాలను కూడా ముందుగానే 
తెలుసుకోవడం వల్ల గమ్యస్థానా నికి 
చేరుకునే ప్రక్రియ సులభమవుతుంది. ప్ర-
యాణికులు తమ గమ్యస్థానా నికి దగ్గరగా 
ఉన్న స్టేషన్‌‌ను గుర్తించి, రైళ్ల సమయాలు, 
మార్గా ల వివరాలను పరిశీలించుకోవాలని 
సూచించారు.

హైదరాబాద్‌‌ మెట్రోతో సులభతర ప్రయాణం!

రైతులకు భరోసా ఇచ్చేందుకు 
హరీశ్‌‌రావు పర్యటన

పెళ్లి వేడుకలో పాత మిత్రుల కలయిక..

•	 ఎమ్మెల్యే జారె చొరవతో విద్యార్థు లకు 
ఆన్‌‌లైన్‌‌ శిక్షణ సదుపాయం.

దమ్మపేట, అక్టో బరు 29 (తెలంగాణ ముచ్చ-
ట్లు ): పోటీ పరీక్షల్లో  విద్యార్థు లు మెరుగైన 
ఫలితాలు సాధించేలా అవసరమైన 
సాంకేతిక సదుపాయాలను కల్పించేందు-
కు ఎమ్మెల్యే జారె ఆదినారాయణ చొరవ 
తీసుకున్నారు. ఇందులో భాగంగా అశ్వా-
రావుపేట నియోజకవర్గంలోని దమ్మపేట 
తెలంగాణ గిరిజన సంక్షేమ గురుకుల 
జూనియర్‌‌ కళాశాలకు ఇన్ఫోసిస్‌‌ కంపెనీ 
తరఫున ఏడు కంప్యూటర్లను ఉచితంగా 

అందజేశారు. భద్రాచలం ఐటీడీఏ ప్రాజెక్టు  
అధికారి బి. రాహుల్‌‌ ఈ కంప్యూటర్లను 
కళాశాల ప్రతినిధులకు అందించారు. కళా-

శాలలోని సెంటర్‌‌ ఆఫ్‌‌ ఎక్సలెన్స్‌‌ (సీవోఈ) 
విద్యార్థు లకు ఆన్‌‌లైన్‌‌ శిక్షణ అందించేందు -
కు ఈ కంప్యూటర్లు  ఎంతగానో ఉపయోగ -

పడనున్నాయి. వీటి ద్వారా విద్యార్థు లు నా-
ణ్యమైన శిక్షణ పొందుతూ జేఈఈ వంటి 
జాతీయ స్థా యి ప్రవేశ పరీక్షల్లో  మెరుగైన 
ర్యాంకులు సాధించేందుకు అవకాశం 
కలుగుతుంది. విద్యార్థు లు ఈ సదుపా-
యాన్ని సద్వినియోగం చేసుకుని ఉన్నత 
లక్ష్యాలను చేరుకోవాలని ఈ సందర్భంగా 
ఆకాంక్షించారు. కార్యక్రమంలో కళాశాల 
ప్రిన్సిపాల్‌‌ బి. సీతారామ్‌‌, ఎమ్మార్వో మద్దినే -
ని మురళి, మండల అధికారులు, పర్వతనేని 
ప్రసాద్‌‌, కాంగ్రెస్‌‌ నాయకులు తదితరులు 
పాల్గొ న్నారు.

దమ్మపేట గురుకుల కళాశాలకు ఏడు కంప్యూటర్లు

•	 ఆర్టీఐ సమాచారంలో తప్పిదాలపై 
గట్టు  సాయిరాం ఆరోపణలు.. ప్రత్యేక 
బృందంతో విచారణ జరపాలి

•	 ప్రైవేట్ పాఠశాలలకు 
కొమ్ముకాస్తున్నా రని విమర్శలు

జమ్మికుంట, అక్టో బర్ 29 (తెలంగాణ ము-
చ్చట్లు ): ప్రభుత్వ కార్యాలయాల్లో  పారద-
ర్శకతకు పెద్దపీట వేయాల్సిన అధికారులే 
తప్పిదాలకు పాల్పడుతున్నారా? సమాచార 
హక్కు చట్టం కింద కోరిన వివరాలకు 
బదులుగా మరో పాఠశాల సమాచారాన్ని 
అందించడం, పాఠశాలల ధ్రువపత్రాల్లో  సం -
వత్సరాల విషయంలో వ్యత్యాసాలు కనిపిం-
చడం వంటి అంశాలు జమ్మికుంట మండల 
విద్యాధికారి కార్యాలయ పనితీరుపై ప్రశ్నలు 
లేవనెత్తుతున్నాయని గట్టు  సాయిరాం ఆరో -
పించారు. ఈ వ్యవహారాలకు సంబంధించి 
తన వద్ద ఉన్న ఆధారాలను గురువారం 
మీడియా ముందు ఉంచిన ఆయన, ఎంఈఓ 
కార్యాలయంలో జరుగుతున్నట్లు  పేర్కొం-
టున్న తప్పిదాలపై సమగ్ర విచారణ జరిపి 
బాధ్యులపై చర్యలు తీసుకోవాలని జిల్లా  కలె-
క్టర్‌‌ను డిమాండ్ చేశారు.
ప్రభుత్వ పాఠశాలల్లో  విద్యార్థు ల సంఖ్యను 
పెంచేందుకు ప్రభుత్వం పలు చర్యలు తీసు -
కుంటున్న తరుణంలో, జమ్మికుంట మండల 
విద్యాధికారి కార్యాలయం ప్రైవేట్ పాఠశాల-
లకు అనుకూలంగా వ్యవహరిస్తోందని గట్టు  
సాయిరాం విమర్శించారు. న్యూ జయభారతి 
పాఠశాలకు సంబంధించిన వివరాల కోసం 

సమాచార హక్కు చట్టం కింద దరఖాస్తు 
చేయగా, సంబంధిత పాఠశాల సమాచారా-
నికి బదులుగా కేరళ పాఠశాలకు సంబం-
ధించిన వివరాలు పంపించారని తెలిపారు. 
ఒక పాఠశాల సమాచారాన్ని కోరితే మరో 
పాఠశాల వివరాలు అందించడం అధికా -
రుల పనితీరులో నిర్లక్ష్యానికి నిదర్శనమని 
ఆయన పేర్కొన్నారు.సెయింట్ మేరీస్ పాఠ-
శాలకు సంబంధించిన సమాచారంలోనూ 
కీలకమైన వ్యత్యాసం కనిపించిందని గట్టు  
సాయిరాం ఆరోపించారు. ఫైర్ ఎన్‌‌ఓసీ 
పత్రంలో 2024–2025 సంవత్సరం ఉన్న-
ట్లు  కనిపించగా, దానిని స్కాన్ చేసి పరిశీ-
లించినప్పుడు 2019–2020 సంవత్సరం 
ఉన్నట్లు  గుర్తించానని తెలిపారు. సంబంధిత 
పత్రంపై అధికారి సంతకం, కార్యాలయ 
ముద్ర కూడా ఉన్నాయని పేర్కొంటూ, పత్రా -
లను పరిశీలించి సమాచారాన్ని అందించే 
విషయంలో ఇంతటి వ్యత్యాసాలు ఎలా 
చోటుచేసుకున్నాయో ఉన్నతాధికారులు 
సమాధానం చెప్పాలని డిమాండ్ చేశారు.
ఇదొక్కటే కాకుండా, పాఠశాలలకు సంబం-
ధించిన ఆర్టీఐ దరఖాస్తుల వ్యవహారంలోనూ 
తీవ్రమైన అక్రమాలు జరుగుతున్నాయని 
ఆయన ఆరోపించారు. దరఖాస్తుల్లో ని సమా-
చారాన్ని తప్పుగా మార్చి మరో పాఠశాల 
పేరు నమోదు చేస్తున్నారని, సంబంధిత 
పాఠశాలలకు ఫోన్ చేసి డబ్బులు డిమాండ్ 
చేస్తున్నారనే ఆరోపణలు ఉన్నాయని వెల్ల -
డించారు. ఈ ఆరోపణలకు సంబంధించి 

తన వద్ద ఆధారాలు ఉన్నాయని పేర్కొంటూ, 
ఎంఈఓ కార్యాలయంలో ఆర్టీఐ దరఖాస్తుల 
నిర్వహణపై ప్రత్యేకంగా విచారణ జరపాల-
ని కోరారు. మరోవైపు, ఒక ప్రైవేట్ కళాశాల 
విద్యార్థు లకు ధ్రువపత్రాలు అందించే విష-
యంలోనూ ప్రభుత్వ ఉద్యోగి వ్యవహారశైలిపై 
తాను ప్రజావాణిలో ఫిర్యాదు చేసినట్లు  గట్టు  
సాయిరాం తెలిపారు. సర్టిఫికెట్ల కోసం సం-
ప్రదించిన విద్యార్థు లను డబ్బులు చెల్లిస్తేనే 
ధ్రువపత్రాలు ఇస్తామని హెచ్చరించినట్లు  
ఆరోపణలు చేశానని పేర్కొన్నారు. అయితే, 
తన ఫిర్యాదుపై ఆధారాలు అడగకుండా, పూ -
ర్తిస్థా యి విచారణ చేపట్టకుండా సంబంధిత 
అధికారి ఎలాంటి కార్యక్రమంలో పాల్గొ న-
లేదని, ఎలాంటి పత్రంలోనూ రాయలేదని 
వివరణ ఇచ్చారని తెలిపారు. ఫిర్యాదులోని 
అంశాలను క్షుణ్ణంగా పరిశీలించకుండా 
వివరణతోనే వ్యవహారాన్ని ముగించడం సరి -
కాదని ఆయన అభిప్రాయపడ్డా రు.

ప్రభుత్వ నిబంధనలను అమలు చేయాల్సిన 
అధికారులు బాధ్యతాయుతంగా వ్యవహ -
రించాలని, విద్యార్థు లు, తల్లిదండ్రులు, పా -
ఠశాలలకు సంబంధించిన సమాచారంలో 
పారదర్శకత పాటించాలని గట్టు  సాయిరాం 
అన్నారు. ఎంఈఓ కార్యాలయంపై వస్తున్న 
ఆరోపణలను సాధారణంగా తీసుకోకుం-
డా జిల్లా  కలెక్టర్ తక్షణమే స్పందించాలని 
కోరారు. ప్రత్యేక విచారణ బృందాన్ని 
ఏర్పాటు చేసి ఆర్టీఐ దరఖాస్తులు, పంపిన 
సమాచార పత్రాలు, ఫైర్ ఎన్‌‌ఓసీ వివరాలు, 
ప్రైవేట్ కళాశాల సర్టిఫికెట్ల వ్యవహారంపై 
సమగ్రంగా పరిశీలించి వాస్తవాలను వెలు-
గులోకి తీసుకురావాలని డిమాండ్ చేశారు. 
విచారణలో తప్పిదాలు నిర్ధా రణ అయితే బా -
ధ్యులైన అధికారులపై నిబంధనల ప్రకారం 
కఠిన చర్యలు తీసుకోవాలని, అవసరమైతే 
విధుల నుంచి తొలగించేలా చర్యలు చేపట్టా -
లని కోరారు.

•	 బీఆర్ఎస్ గెలుపే లక్ష్యంగా 
పనిచేయాలి

•	 మాజీ ఎంపీ బోయినపల్లి వినోద్ 
కుమార్

స్టేషన్ ఘన్‌‌పూర్, అక్టో బర్ 29 (తెలంగాణ 
ముచ్చట్లు ): పట్టభద్రుల ఎమ్మెల్సీ ఎన్నికల్లో  
విజయం సాధించాలంటే ఓటరు నమోదు 
ప్రక్రియను జాగ్రత్తగా, వ్యూహాత్మకంగా 
చేపట్టా లని మాజీ రాష్ట్ర ప్రణాళికా సంఘం 
ఉపాధ్యక్షుడు బోయినపల్లి వినోద్ కుమార్ 
సూచించారు.గురువారం స్టేషన్ ఘన్‌‌పూర్ 
పట్టణంలోని జఫర్‌‌గఢ్ రోడ్డు లో ఉన్న కె.ఆర్ 
ఫంక్షన్ హాల్‌‌లో మాజీ ఎమ్మెల్యే తాటికొండ 
రాజయ్య ఆధ్వర్యంలో స్టేషన్ ఘన్‌‌పూర్, 
జఫర్‌‌గఢ్ మండలాల పట్టభద్రుల ఎమ్మెల్సీ 
ఓటరు నమోదు కార్యక్రమం నిర్వహించారు. 
ఈ కార్యక్రమంలో మాజీ మంత్రి ఎర్రబెల్లి 
దయాకర్ రావు, ఎమ్మెల్సీ ఎన్నికల ఇన్‌‌చార్జ్ 
నాగూర్ల వెంకన్న, బీఆర్ఎస్ రాష్ట్ర నాయకుడు 
ఏనుగుల రాకేష్ రెడ్డి పాల్గొ న్నారు.ఈ సంద-
ర్భంగా బోయినపల్లి వినోద్ కుమార్ మాట్లా -
డుతూ ప్రతి గ్రామం, తండాలో పర్యటించి 
అర్హు లైన పట్టభద్రులను గుర్తించి ఓటర్లు గా 
నమోదు చేయించాలన్నారు. ఒక్కో ఇంట్లో  
నలుగురు, ఐదుగురు గ్రాడ్యుయేట్లు  ఉండే 
అవకాశం ఉందని, దళిత కుటుంబాలతో 
పాటు తండాల్లో ని చదువుకున్న యువతీ 
యువకులందరినీ గుర్తించాలన్నారు. పార్టీకి 
అనుకూలంగా ఉన్న పట్టభద్రులు ఓటర్లు గా 

నమోదయ్యేలా నాయకులు సమన్వయంతో 
పనిచేయాలన్నారు.ఇటీవల హనుమకొండ -
లో జరిగిన అఖిలపక్ష సమావేశం తూతూ-
మంత్రంగా సాగిందని, రాష్ట్రంలో నెలకొన్న 
కరువు పరిస్థితులపై ప్రభుత్వం స్పష్టమైన 
కార్యాచరణ ప్రకటించలేదని విమర్శించా-
రు. కరువు నివారణలో కాంగ్రెస్ ప్రభుత్వం 
విఫలమైందన్నారు.
భవిష్యత్తు లో జరిగే ఎన్నికల్లో  బీఆర్ఎస్ దే 
విజయం: ఎర్రబెల్లి దయాకర్ రావు
పట్టభద్రుల ఎమ్మెల్సీ ఎన్నికలను కీలకంగా 
భావించి ఓటరు నమోదును బాధ్యతాయు-
తంగా పూర్తి చేయాలని మాజీ మంత్రి ఎర్రబె-

ల్లి దయాకర్ రావు పిలుపునిచ్చారు. కర్ణా ట -
కలో కాంగ్రెస్ అధికారంలో ఉన్నా ఎమ్మెల్సీ 
ఎన్నికల్లో  ఓటమి పాలైందని, తెలంగాణలో 
కూడా అదే పరిస్థితి ఉంటుందని, భవిష్యత్తు -
లో జరిగే ఎన్నికల్లో  బీఆర్ఎస్ దే విజయమని 
ధీమా వ్యక్తం చేశారు.
పట్ట భద్రుల ఎమ్మెల్సీ ఎన్నికల్లో  ఓటరు 
నమోదే కీలకం: ఏనుగుల రాకేష్ రెడ్డి
పార్టీకి అనుకూలంగా ఉండే పట్టభ-
ద్రులను గుర్తించి ఓటర్లు గా నమోదు 
చేయించడం అత్యంత కీలకమని బీఆ-
ర్ఎస్ రాష్ట్ర నాయకులు ఏనుగుల రాకేష్ 
రెడ్డి అన్నారు. గత ఎన్నికల్లో  చాలా ఓట్లు  

నమోదు కాకుండా మిగిలిపోయాయని, 
ఈసారి అలాంటి పొరపాట్లు  జరగకుండా 
చూడాలని సూచించారు.ఈ సమావేశంలో 
మండల పార్టీ అధ్యక్షులు మాచర్ల గణేష్, 
సీనియర్ నాయకులు ఆకుల కుమార్, 
చల్లా  చందర్ రెడ్డి, పట్టణ అధ్యక్షులు కనకం 
గణేష్, కౌన్సిలర్లు  రమ్య రఘు రెడ్డి, పొన్న 
రాజేష్, బూర్ల రాజేశ్వర్, బలగాని అనిల్, 
తాటికొండ మధు, సర్పంచ్ లు బాలు 
నాయక్, లక్ష్మణ్, క్రాంతి, యాదగిరి, వార్డు  
మెంబర్ల మండల అధ్యక్షులు గుండె రంజిత్, 
నాయకులు మహిపాల్ రెడ్డి, రత్నాకర్ రెడ్డి 
తదితరులు పాల్గొ న్నారు.

పట్టభద్రుల ఓటరు నమోదులో అప్రమత్తంగా ఉండాలి

వేలేరు, అక్టో బర్ 29 (తెలంగాణ ముచ్చ-
ట్లు ):రాష్ట్ర ప్రభుత్వ ఉద్యోగులు, ఉపాధ్యా-
యులకు పీఆర్సీని వెంటనే ప్రకటించి, 40 
శాతం ఫిట్‌‌మెంట్‌‌ అమలు చేయాలని 
టీఎస్‌‌యూటీఎఫ్‌‌ హనుమకొండ జిల్లా  
అధ్యక్షుడు సీహెచ్‌‌ రవీందర్ రాజు డిమాండ్ 
చేశారు. గురువారం వేలేరు మండలంలో-
ని కేజీబీవీ, మల్లికుదుర్ల, కన్నారం ఉన్నత 
పాఠశాలల్లో  సభ్యత్వ నమోదు కార్యక్రమం 
నిర్వహించారు.
ఈ సందర్భంగా ఆయన మాట్లా డుతూ.. ప్ర-

భుత్వం ఏర్పడిన ఆరు నెలల్లో  పీఆర్సీ అమలు 
చేస్తామని, పెండింగ్ డీఏలు విడుదల చే -
స్తామని హామీ ఇచ్చి 40 నెలలు గడిచినా 
అమలు చేయకపోవడంపై ఆవేదన వ్యక్తం 
చేశారు. పీఆర్సీ నివేదికను వెంటనే బహి -
ర్గతం చేసి, ఐదు విడతలుగా పెండింగ్‌‌లో 
ఉన్న డీఏలను విడుదల చేయాలని, పెండింగ్ 
బిల్లు లు క్లియర్ చేయాలని కోరారు.
కేజీబీవీ మహిళా ఉపాధ్యాయులకు మినిమం 
టైమ్ స్కేల్ వర్తింపజేయాలని, ప్రాథమిక 
పాఠశాలలను నిర్వీర్యం చేసేలా ఉన్న జీవో 

25ను వెంటనే సవరించాలని డిమాండ్ చే -
శారు.ఈ కార్యక్రమంలో రాష్ట్ర ఆడిట్ కమిటీ 
సభ్యుడు డి. కిరణ్ కుమార్, జిల్లా  కార్యదర్శి 

చుంచుకాల లింగారావు, వేలేరు మండల 
శాఖ అధ్యక్షుడు డి. భాస్కర్, ప్రధాన కార్యద -
ర్శి కె. పద్మలత తదితరులు పాల్గొ న్నారు.

జమ్మికుంట ఎంఈఓ కార్యాలయంలో ఏం జరుగుతోంది?

పీఆర్సీని వెంటనే ప్రకటించాలి

•	 ప్రతివారం  అధికారుల సమీక్షతో.. 
వేగవంతమైన మార్పు 

•	 ప్రస్తు తం స్లా బ్ నిర్మాణాలు పూర్తి.. 
నవంబర్ లో రాతి నిర్మాణాలకు 
శ్రీకారం 

•	 రాష్ట్ర  రెవెన్యూ మంత్రి పొంగులేటి 
శ్రీనివాసరెడ్డి 

•	 భద్రాచల దేవస్థా నంలో ప్రత్యేక 
పూజలు, అభివృద్ధి పనుల పరిశీలన 

ఖమ్మం బ్యూరో, అక్టో బర్ 29(తెలంగాణ 
ముచ్చట్లు  ): ప్రస్తుతం భద్రాచల దేవస్థా న 
అభివృద్ధి పనులు వేగంగా కొనసాగుతు-
న్నాయని, ఇదే స్పీడుతో ముందుకెళితే 
గోదావరి పుష్కరాలకు పది రోజుల ముందే 
భద్రాద్రి దేవస్థా నం సిద్ధమవుతుందని రాష్ట్ర 
రెవెన్యూ, గృహ నిర్మాణం, సమాచార 
శాఖల మంత్రి పొంగులేటి శ్రీనివాసరెడ్డి 
ధీమా వ్యక్తం చేశారు. గురువారం ఆయన 
భద్రాచలంలోని శ్రీ సీతారామచంద్ర స్వామి 
ఆలయంలో ప్రత్యేక పూజలు చేశారు.  భద్రా-
చలం ఎమ్మెల్యే తెల్లం వెంకట్రావు, పినపాక 
ఎమ్మెల్యే పాయం వెంకటేశ్వర్లు , అశ్వరావు -
పేట ఎమ్మెల్యే జారే ఆదినారాయణ, కలెక్టర్ 
అంకిత్, ఎస్పీ రోహిత్ రాజ్, ఐటీడీఏ పీవో  
రాహుల్, సబ్ కలెక్టర్ మృణాల్ శ్రేష్ట్  లతో 
కలిసి దమ్మక్క అన్నదాన సత్రం నుంచి మెట్ల 
దారి వరకు.. దేవస్థా నం చుట్టూ  కలియతిరిగి 
నేరుగా పనులను పరిశీలించారు. ఈ సంద-
ర్భంగా.. విలేకరుల సమావేశంలో మాట్లా డు -
తూ.. బాసర నుంచి భద్రాద్రి వరకు టెంపుల్ 
రూట్ కావాలనే లక్ష్యంతో..భద్రాచల దేవస్థా -
నాన్ని మహాద్భుతంగా అభివృద్ధి చేయాలనే 

ఉద్దేశంతో గత శ్రీరామ నవమి రోజున రాష్ట్ర 
ముఖ్యమంత్రి రేవంత్ రెడ్డి శ్రీకారం చుట్టా రని 
గుర్తు చేశారు. ఇప్పటికే తాను మూడుసార్లు  
ఆలయాన్ని సందర్శించి అభివృద్ధి పనులను 
పరిశీలించానని, ప్రస్తుతం వేగంగా కొనసా -
గుతూ స్లా బులు పూర్తయ్యాయని, నవంబర్ 
మొదటివారం తర్వాత రాతి నిర్మాణ పనులు 
చేపడతామని అన్నారు.
*భద్రాచలం పట్టణంలో వరద ముప్పు 
లేకుండా చూస్తాం*
ఆలయ అభివృద్ధి పనులకు సంబంధించి 
ప్రతివారం జిల్లా  కలెక్టర్, సబ్ కలెక్టర్, ఆర్ 
అండ్ బి, దేవాదాయ శాఖ అధికారులు 
సమీక్ష నిర్వహిస్తూ మంచి పురోగతి సా-
ధిస్తున్నారని అధికారులను మంత్రి అభి -
నందించారు. వర్షా కాలంలో.. గోదావరి 
ఉధృతి సమయంలో భద్రాచలం పట్టణం-
లోని లోతట్టు  ప్రాంతాల్లో  వరద ముంపు 
లేకుండా చూడాలని భద్రాచలం ఎమ్మెల్యే 
విజ్ఞప్తి చేశారని.. దీంతో యుద్ధప్రాతిపది -
కన ప్రణాళికలు సిద్ధం చేయాల్సిందిగా 
సంబంధిత అధికారులను ఆదేశించినట్లు  
మంత్రి తెలిపారు. అలాగే.. ఈసారి గోదావరి 
పుష్కరాలకు లక్షల్లో  భక్తులు వచ్చే అవకాశం 
ఉందని, ఇందుకు తగ్గట్టు గా  ఘాట్లను సిద్ధం 
చేస్తామని, భక్తులకు ఎలాంటి అసౌకర్యం 
కలగకుండా రాష్ట్ర ప్రభుత్వం పూర్తి చర్యలు 
చేపడుతుందని వివరించారు.
ఈ కార్యక్రమంలో..:  డిసిసి అధ్యక్షురాలు 
దేవీ ప్రసన్న, కాంగ్రెస్ సీనియర్ నాయకులు 
గోపాలరావు, పలువురు ప్రజాప్రతినిధులు, 
అధికారులు, నాయకులు పాల్గొ న్నారు.

•	 ఐశ్వర్య మృతిపై నాలుగు వారాల్లో  
నివేదికకు ఆదేశం

•	 తెలంగాణ వైద్యారోగ్య శాఖ 
కార్యదర్శికి నోటీసులు

•	 సైబరాబాద్‌‌ పోలీసు కమిషనర్‌‌కు 
జాతీయ కమిషన్‌‌ ఆదేశాలు

హైదరాబాద్‌‌, అక్టో బర్ 29 (తెలంగాణ 
ముచ్చట్లు ): సికింద్రాబాద్‌‌లోని మెడికవర్‌‌ 
ఆసుపత్రిలో జూనియర్‌‌ న్యాయవాది కారు-
పోతుల ఐశ్వర్య మృతి ఘటనపై జాతీయ 
మానవ హక్కుల కమిషన్‌‌ స్పందించింది. 
ఈ వ్యవహారానికి సంబంధించి తెలంగాణ 
వైద్యారోగ్య శాఖ కార్యదర్శి, సైబరాబాద్‌‌ 
పోలీసు కమిషనర్‌‌కు నోటీసులు జారీ చేసి -
నట్లు  సమాచారం. ఘటనపై తగిన చర్యలు 
తీసుకుని నాలుగు వారాల్లో  సమగ్ర నివేదిక 
సమర్పించాలని ఆదేశించింది. యువ న్యా-
యవాది మృతి వెనుక ఉన్న పరిస్థితులు, 
ఆసుపత్రిలో అందించిన వైద్యసేవలు, శస్త్ర -
చికిత్సకు సంబంధించిన వివరాలపై స్పష్టత 
తీసుకురావాలన్న డిమాండ్ల నేపథ్యంలో ఈ 
పరిణామం ప్రాధాన్యం సంతరించుకుంది. 
న్యాయవాది కారుపోతుల రేవంత్‌‌ చేసిన 
ఫిర్యాదు ఆధారంగా జాతీయ మానవ 
హక్కుల కమిషన్‌‌ ఈ అంశాన్ని పరిశీలనకు 
తీసుకున్నట్లు  తెలిసింది.
వివరాల ప్రకారం, 28 ఏళ్ల ఐశ్వర్య కిడ్నీలో 
రాళ్ల సమస్యకు చికిత్స పొందేందుకు సి-
కింద్రాబాద్‌‌లోని మెడికవర్‌‌ ఆసుపత్రిలో 
చేరారు. కిడ్నీలో రాళ్ల తొలగింపునకు 
శస్త్రచికిత్స నిర్వహించిన అనంతరం ఆమె 
మృతి చెందడం కుటుంబ సభ్యులను తీవ్ర 

విషాదానికి గురిచేసింది. సాధారణ చికిత్స 
కోసం ఆసుపత్రికి వెళ్లిన యువతి ప్రాణాలు 
కోల్పోవడంతో మృతికి దారితీసిన పరిస్థితు-
లపై పలు ప్రశ్నలు తలెత్తాయి. శస్త్రచికిత్సకు 
ముందు ఆమె ఆరోగ్య పరిస్థితి ఎలా ఉంది, 
చికిత్స సమయంలో ఏవైనా సమస్యలు 
ఎదురయ్యాయా, శస్త్రచికిత్స అనంతరం 
ఎలాంటి పరిణామాలు చోటుచేసుకున్నాయి 
అనే అంశాలు విచారణలో తేలాల్సి ఉంది. 
వైద్యపరమైన కారణాలు, చికిత్స వివరాలు 
అధికారికంగా వెల్లడైన తర్వాతే ఘటనపై 
పూర్తి స్పష్టత వచ్చే అవకాశం ఉంది.
ఐశ్వర్యకు శస్త్రచికిత్స నిర్వహించాల్సిన 
అవసరం ఎంతవరకు ఉందనే అంశంతో 
పాటు, చికిత్స వల్ల ఎదురయ్యే ప్రమాదాల 
గురించి కుటుంబ సభ్యులకు వివరించారా 
లేదా అన్న అనుమానాలు వ్యక్తమవుతు-
న్నాయి. శస్త్రచికిత్సకు ముందు రోగి లేదా 
కుటుంబ సభ్యుల నుంచి అవసరమైన 
సమ్మతి తీసుకున్నారా, చికిత్సకు సంబం-
ధించిన ప్రయోజనాలు, ప్రమాదాలను 
వివరించారా అనే విషయాలపై వారు స్ప-
ష్టత కోరుతున్నారు. అయితే ఇవి కుటుంబ 
సభ్యులు వ్యక్తం చేస్తున్న అనుమానాలేనని, 
వైద్యపరమైన నిర్లక్ష్యం జరిగిందని నిర్ధారిం -
చడానికి సంబంధిత రికార్డు లు, నిపుణుల 
పరిశీలన, అధికారిక విచారణ అవసరమని 
గుర్తించాలి. ఆసుపత్రిలో నిర్వహించిన చికి-
త్సకు సంబంధించిన పత్రాలు, శస్త్రచికిత్స 
వివరాలు, రోగి ఆరోగ్య పరిస్థితిపై నమోదైన 
సమాచారాన్ని పరిశీలించడం ద్వారా వాస్త-
వాలను వెలికితీయవచ్చు.

గోదావరి పుష్కరాలకు ముందే.. భద్రాద్రి 
దేవస్థా న అభివృద్ధి  పనులు పూర్ తి చేస్తాం

మెడికవర్‌‌ ఘటనపై మానవ 
హక్కుల కమిషన్‌‌ నోటీసులు

పాతర్లపాడు మాజీ సర్పంచ్ హత్య కేసులో నలుగురి అరెస్టు

•	 ఆధునిక సాంకేతిక పరిజ్ఞా నం, 
ఫోరెన్సిక్ ఆధారాలతో దర్యాప్తు ..

•	 పోలీసు బృందానికి కమిషనర్ 
అభినందనలు

ఖమ్మం బ్యూరో , అక్టో బరు 29(తెలంగాణ 
ముచ్చట్లు  ): ఖమ్మం జిల్లా  చింతకాని 
మండలం పాతర్లపాడు గ్రామ మాజీ 
సర్పంచ్ సామినేని రామారావు హత్య 
కేసులో నలుగురు నిందితులను పోలీసులు 
అరెస్టు  చేశారు. అనుభవజ్ఞు లైన పోలీసు అధి -
కారుల పర్యవేక్షణలో ఆధునిక సాంకేతిక 
పరిజ్ఞా నం, శాస్త్రీయ ఆధారాలను ఉపయో-
గించి విస్తృతంగా దర్యాప్తు నిర్వహించి 
నిందితులను గుర్తించినట్లు  ఖమ్మం పోలీసు 
కమిషనర్ సునీల్ దత్ తెలిపారు.
హత్య కేసు నేపథ్యం
పాతర్లపాడు గ్రామానికి చెందిన సామినేని 
రామారావు (72) గత ఏడాది అక్టో బరు 31వ 
తేదీ తెల్లవారుజామున తన ఇంటి పక్కన 
ఉన్న కొట్టంలో హత్యకు గురయ్యారు. ఈ 
ఘటనపై చింతకాని పోలీసు స్టేషన్‌‌లో కేసు 
నమోదు చేసిన పోలీసులు దర్యాప్తు ప్రారం-
భించారు.
సంఘటన స్థలాన్ని పరిశీలించిన ఆధారాల 
సేకరణ బృందం, నేర పరిశోధనా శాస్త్ర 

నిపుణులు చెప్పులు, కాలి ముద్రలు, ఎరుపు 
రంగు వస్త్రపు ముక్క, తెలుపు రంగుపై నల్లని 
గీతలు ఉన్న వస్త్రపు ముక్క, కత్తి కవరు 
సహా పలు భౌతిక ఆధారాలను సేకరించా-
రు. మృతుడి శరీరంపై ఉన్న గాయాలు, 
సంఘటన స్థల పరిస్థితులు, సాక్షుల వాం-
గ్మూలాలను విశ్లేషిస్తూ దర్యాప్తు కొనసాగిం-
చారు.
శాస్త్రీయ పరీక్షలతో కీలక సమాచారం
కేసు దర్యాప్తులో భాగంగా అనుమానితులు, 
సాక్షులు, ఫిర్యాదుదారు అందించిన వివరాల 
ఆధారంగా గుర్తించిన 24 మందికి అబద్ధా -
లను గుర్తించే పరీక్షలు నిర్వహించేందుకు 
పోలీసులు న్యాయస్థా నాన్ని ఆశ్రయించారు. 
న్యాయస్థా నం నుంచి సమన్లు  అందుకున్న 
వారిలో ఆరుగురు స్వచ్ఛందంగా పరీక్షలకు 
అంగీకరించడంతో 2026 జనవరిలో కర్ణా -
టక రాష్ట్రం బెంగళూరులోని నేర పరిశోధనా 
ప్రయోగశాలలో పరీక్షలు నిర్వహించారు.
ఈ పరీక్షల నివేదికలను దర్యాప్తులో సేకరిం -
చిన ఇతర ఆధారాలతో కలిపి పరిశీలించగా, 
కేసుకు సంబంధించిన కొన్ని కీలక వివరాలు 
వెలుగులోకి వచ్చినట్లు  పోలీసులు తెలిపారు.
దర్యాప్తును మరింత లోతుగా కొనసాగిం-
చేందుకు గుజరాత్ రాష్ట్రం గాంధీనగర్‌‌లోని 

జాతీయ నేర పరిశోధనా శాస్త్ర విశ్వవిద్యా-
లయ నిపుణుల సహకారం తీసుకున్నారు. 
ఆరుగురు సభ్యులతో కూడిన నిపుణుల 
బృందం ఖమ్మంకు వచ్చి శాస్త్రీయ విశ్లేషణ 
నిర్వహించింది. ఈ విశ్లేషణలో లభించిన 
సమాచారాన్ని ఇతర ఆధారాలతో సమన్వ-
యం చేసి పరిశీలించారు.
అరెస్టయిన నిందితులు వీరే
దర్యాప్తులో సేకరించిన భౌతిక, సాంకేతిక 
ఆధారాలు, ఇతర సమాచారాన్ని విశ్లేషిం-
చిన అనంతరం నలుగురిని అరెస్టు  చేసినట్లు  
పోలీసులు వెల్లడించారు.
అరెస్టయిన నిందితుల వివరాలు:
బోడపట్ల శ్రీనివాసరావు అలియాస్ మెంటల్ 
శ్రీను (34) — మాలముత్యాలమ్మ కేంద్రం, 
తెల్దా రుపల్లి గ్రామం, ఖమ్మం గ్రామీణ 
మండలం. వృత్తి: మేస్త్రీ పని.
నూకల లింగయ్య (43) — చావడి కేంద్రం, 
తెల్దా రుపల్లి గ్రామం, ఖమ్మం గ్రామీణ 
మండలం. వృత్తి: వ్యవసాయం.
మల్లా రపు లక్ష్మయ్య (24) — తెల్దా రుపల్లి 
గ్రామం, ఖమ్మం గ్రామీణ మండలం. వృత్తి: 
రంగులు వేసే పని.
కార్లపూడి ఉదయ్ కుమార్ అలియాస్ 
రుక్మాన్ కుమార్ (39) — తెల్దా రుపల్లి 

గ్రామం, ఖమ్మం గ్రామీణ మండలం. వృత్తి: 
రంగులు వేసే పని. రెండు కత్తులు, నాలుగు 
చరవాణులు స్వాధీనం
నిందితుల వద్ద నుంచి నేరానికి ఉపయోగిం -
చినట్లు  ఆరోపణలు ఉన్న రెండు కత్తులను, 
నేరానికి ముందు పరిసరాలను పరిశీలించేం -
దుకు ఉపయోగించినట్లు  ఆరోపణలు ఉన్న 
నాలుగు చరవాణులను పోలీసులు స్వాధీనం 
చేసుకున్నారు.
దర్యాప్తు  బృందానికి కమిషనర్ ప్రశంసలు
ఈ కేసు దర్యాప్తును వైరా సహాయ పోలీసు 
కమిషనర్ ఎస్. సారంగపాణి పర్యవేక్షించ-
గా, వైరా వృత్తాధికారి వై. వెంకట ప్రసాద్ 
దర్యాప్తు అధికారిగా వ్యవహరించారు. ఉప-
పరిశీలకులు వీరేందర్, జి. నరేష్‌‌తో పాటు 
ఇతర పోలీసు సిబ్బంది దర్యాప్తులో పాల్గొ -
న్నారు.కేసును సమర్థంగా దర్యాప్తు చేసి నిం-
దితులను అరెస్టు  చేయడంలో విశేష కృషి 
చేసిన వైరా సహాయ పోలీసు కమిషనర్ ఎస్. 
సారంగపాణి, వృత్తాధికారి వై. వెంకట ప్ర-
సాద్‌‌తో పాటు దర్యాప్తు బృందంలోని ఇతర 
అధికారులను ఖమ్మం పోలీసు కమిషనర్ 
సునీల్ దత్ అభినందించారు. వారికి నగదు 
బహుమతులు, ప్రశంసా పురస్కారాలు అం -
దజేసినట్లు  తెలిపారు.

మన లేకి మెదళ్లని, మన మొద్దు బారిన 
మనసుల్ని హార్పిక్‌‌తో, యాసిడ్‌‌తో 

కడిగిన సినిమా. ఈ సినిమా కేవలం 
ఇద్దరు స్నేహితుల మధ్య జరిగే సంఘర్షణ 
కాదు. కులం, పురుషాధిక్యం, కుటుంబ 
గౌరవం, వ్యక్తిగత అస్తిత్వం మధ్య నలిగి-
పోయే మనుషుల కథ. కార్తిక్ సుబ్బరాజ్ 
దర్శకత్వంలో రూపొందిన ఈ తమిళ 
సినిమా గ్రామీణ తమిళనాడు నేపథ్యంలో 
సాగుతుంది. చిన్నప్పటి నుంచి స్నేహి-
తులుగా పెరిగిన సుబ్బు, కార్తి జీవితాల 
చుట్టూ  కథ తిరుగుతుంది. హింసను, 
ఆధిపత్యాన్ని మగతనానికి గుర్తుగా 
భావించే కుటుంబంలో పెరిగిన సుబ్బు జీ-
వితంలోకి డొరోతీ ప్రవేశించడం కీలకమైన 
మలుపుగా మారుతుంది. స్నేహం, ప్రేమ, 
కుటుంబ విధేయత, సామాజిక ఆమోదం 
మధ్య ఏర్పడే సంఘర్షణల ద్వారా మనిషి 
తన అస్తిత్వాన్ని కాపాడుకోవడానికి చేసే 
పోరాటాన్ని సినిమా చూపిస్తుంది. మనిషిని 
తనలా బతకనివ్వడానికి కూడా సమాజం 
అనేక షరతులు విధిస్తుంది. ఎలా ఉండాలి, 
ఎవరిని ప్రేమించాలి, తన భావాల్ని ఎలా 
వ్యక్తపరచాలి అనే విషయాలపై కుటుంబం 
నుంచి సమాజం వరకు అందరూ తీర్పులి-
స్తారు. మనిషి తనలోని నిజాన్ని బయటపె-
ట్టినప్పుడు అర్థం చేసుకోవడానికి ప్రయ -
త్నించకుండా, తమకు తెలిసిన సామాజిక 
మూసల్లో కి బలవంతంగా నెట్టడానికి ప్ర -
యత్నిస్తారు. డోరతి ఈ సంఘర్షణను మన 
ముందుంచుతుంది.
మన సమాజంలో కులం అనేది కేవలం 
పుట్టు కతో వచ్చే గుర్తింపు మాత్రమే కాదు. 
అది మనుషుల మధ్య సంబంధాల్ని, వారి 
సామాజిక స్థా నాన్ని, వారి జీవితాలపై ఇత-
రులకు ఉన్న అధికార భావనను కూడా 
ప్రభావితం చేస్తుంది. కులం పేరుతో 
మనుషుల్ని విడదీస్తాం. కుటుంబ గౌరవం 
పేరుతో వారి నిర్ణయాల్ని నియంత్రిస్తాం. 
సంప్రదాయం పేరుతో వివక్షను కొనసాగి -
స్తాం. చివరికి ఈ వ్యవస్థల వల్ల బాధపడే 
మనుషులే తప్పు చేసినవారిగా నిలబడాల్సి 
వస్తుంది. కులవివక్షను వ్యక్తిగత అహంకా -
రానికి మాత్రమే పరిమితం చేయకుండా, 
దానికి బలం ఇచ్చే సామాజిక నిర్మాణాన్ని 
కూడా ప్రశ్నించాలి. ఈ సినిమాలో మరో 

ముఖ్యమైన అంశం పురుషాధిక్యం. మన 
సమాజం మగవాడికి చిన్నప్పటి నుంచే 
ఒక ప్రత్యేకమైన మగతనాన్ని నేర్పిస్తుం-
ది. మగవాడు ఏడవకూడదు, భయప -
డకూడదు, తన బలహీనతను బయట -
పెట్టకూడదు, అవసరమైతే హింసకు 
దిగాలి. హింసను ధైర్యంగా, ఆధిపత్యాన్ని 
గౌరవంగా, భావోద్వేగాల్ని దాచుకోవడాన్ని 
మగతనంగా చూపిస్తుంది. ఈ క్రమంలో 
పురుషుడు తనలోని సున్నితత్వాన్ని 
కూడా అణచుకోవాల్సి వస్తుంది. సుబ్బు, 
కార్తి పాత్రల ప్రయాణం మనుషుల్ని వారి 
పెంపకం, పరిసరాలు ఒక నిర్దిష్టమైన 
సామాజిక పాత్రలోకి ఎలా నెడతాయో 
ఆలోచింపజేస్తుంది. కుటుంబ గౌరవం 
కోసం ఒక మనిషి తన వ్యక్తిత్వాన్ని చంపు-
కోవాలా? కుటుంబం పరువు పోతుందని 
ఒకరి ప్రేమను, భావోద్వేగాల్ని, స్వేచ్ఛను 
అణచివేయడం న్యాయమేనా? కుటుంబం 
అంటే మనిషికి భద్రత కల్పించే స్థలం 
కావాలి. తన బాధను చెప్పుకోగలిగే, తనలా 
ఉండగలిగే చోటు కావాలి. అదే కుటుంబం 
మనిషి తనను తాను దాచుకోవాల్సిన ప్రదే -
శంగా మారితే, ఆ కుటుంబ విలువల్ని 
కూడా ప్రశ్నించాల్సిందే.
సుబ్బు, కార్తి పాత్రల్ని కేవలం మంచి, చెడు 
అనే రెండు విభాగాల్లో  చూడలేం. వారి 
బాల్యం, స్నేహం, కుటుంబ ప్రభావం కలిసి 
వారి వ్యక్తిత్వాల్ని తీర్చిదిద్దు తాయి. ఒక వ్యక్తి 
అలా మారడానికి దారితీసిన పరిస్థితుల్ని 
విశ్లేషించడం వేరు, అతను చేసే ప్రతి పనిని 
సమర్థించడం వేరు. ఈ తేడాను గుర్తిం-
చినప్పుడే వ్యక్తుల్ని మాత్రమే కాకుండా, 
వ్యక్తుల్ని తయారు చేసే వ్యవస్థల్ని కూడా ప్ర-
శ్నించగలం. కీర్తి సురేశ్ పోషించిన డొరోతీ 
పాత్ర కథలో కీలకమైన మలుపులకు కార -
ణమవుతుంది. సనంత్ సుబ్బు పాత్రలో, 
రిషికాంత్ కార్తి పాత్రలో తమ మధ్య ఉన్న 

స్నేహం, అంతర్గత సంఘర్షణల్ని ప్రదర్శిం -
చారు. ముత్తుకుమార్ పోషించిన వీరయ్య 
పాత్ర కుటుంబ గౌరవం, పురుషాధిక్యం, 
హింసాత్మక అధికార భావనల్ని ప్రతిబిం-
బిస్తుంది. అయితే డొరోతీ లాంటి మహిళా 
పాత్రలు ఇతరుల జీవితాల్లో  మార్పు తీసు-
కొచ్చే సాధనాలుగా మాత్రమే కాకుండా, 
తమదైన ఆలోచనలు, నిర్ణయాలు, సం-
ఘర్షణలతో కూడిన సంపూర్ణ వ్యక్తులుగా 
చిత్రితమైతే మరింత బలంగా నిలుస్తాయి.
దర్శకుడు కార్తిక్ సుబ్బరాజ్ ఈ కథను 
కేవలం హింసాత్మక కుటుంబం చుట్టూ  
తిరిగే కథగా పరిమితం చేయకుండా, 
మానవ సంబంధాలు, అస్తిత్వం, 
అంగీకారం వైపు తీసుకెళ్లడానికి ప్రయ-
త్నించారు. తిర్రు సినిమాటోగ్రఫీ, గణేశ్ 
శివ ఎడిటింగ్, ఇళయరాజా సంగీతం 
కథలోని వాతావరణానికి తోడ్పడతాయి. 
అయితే కొన్ని చోట్ల పాత్రల భావోద్వేగాల -
కు మరింత విస్తృతమైన స్థలం ఇచ్చి ఉంటే 
ప్రభావం పెరిగేది. సామాజిక సమస్యల్ని 
తెరపై చూపించడం ఎంత ముఖ్యమో, 
వాటిని ఎంత లోతుగా విశ్లేషిస్తున్నామ-
న్నది కూడా అంతే ముఖ్యం.డోరతి లో 
నాకు నచ్చిన అంశం, మనిషి అస్తిత్వాన్ని 
సమాజం నిర్ణయించాలనే ఆలోచనను ప్ర -
శ్నించడమే. మనకు అర్థం కాని మనిషిని 
అవమానించడం సులభం. అతన్ని అర్థం 
చేసుకోవడానికి ప్రయత్నించడం కష్టం. 
మన నమ్మకాలకు భిన్నంగా బతికేవారిని 
శత్రువులుగా చూస్తాం. మనం నమ్మిందే 
సరైనదని, మనం అనుసరించిందే 
అందరూ అనుసరించాలని ఆశిస్తాం. ఒక 
మనిషి తన భావాల్ని వ్యక్తపరిస్తే అతని స్వే -
చ్ఛను గౌరవించడం కంటే, అతన్ని మనకు 
నచ్చినట్టు గా మార్చాలని ప్రయత్నిస్తాం. 
ఇదే మన సమాజంలోని పెద్ద వైరుధ్యం. 
మనిషిని చంపడం మాత్రమే హింస కాదు. 

తనలా బతికే హక్కును నిరాకరించడం 
కూడా హింసే. ఒకరి అస్తిత్వాన్ని అవమా-
నించడం, ప్రేమను నేరంగా మార్చడం, 
మనిషి తన భావాల్ని బయటపెట్టలేని 
పరిస్థితిని సృష్టించడం కూడా హింసే. ఈ 
హింసకు ఎప్పుడూ కత్తులు, తుపాకులు 
అవసరం లేదు. ఒక్క అవమానకరమైన 
మాట, ఒక కుటుంబపు నిరాకరణ, ఒక 
సమాజపు తీర్పు కూడా మనిషి జీవితాన్ని 
తీవ్రంగా ప్రభావితం చేయగలవు.
మనుషుల్ని మనుషులుగా బతకనివ్వని 
సంస్కృతి ఎంత పురాతనమైనదైతే ఏంటి? 
ఎంత పవిత్రమైనదని ప్రచారం చేస్తే ఏంటి? 
మనిషి స్వేచ్ఛను హరించే సంప్రదాయాని-
కి పవిత్రత అనే పేరు పెట్టినంత మాత్రాన 
అది న్యాయమైనది కాదు. మనిషి ఆత్మగౌ -
రవాన్ని తొక్కే విలువల్ని తరతరాలుగా 
పాటిస్తున్నామనే కారణంతో సమర్థించ -
లేం. సంప్రదాయాల ఉద్దేశం మనుషుల 
జీవితాల్ని మెరుగుపరచడం కావాలి తప్ప, 
వారి జీవితాలపై శాశ్వతమైన అధికారం 
చెలాయించడం కాదు. సినిమా చూసి 
బయటకు వచ్చిన తర్వాత మనం ఆలో-
చించాల్సింది పాత్రల గురించి మాత్రమే 
కాదు. మన మాటల్లో , మన తీర్పుల్లో , మన 
కుటుంబ విలువల్లో  వివక్ష ఎక్కడైనా దాగి 
ఉందా? మనకు భిన్నంగా బతికే వ్యక్తి స్వే-
చ్ఛను నిజంగా గౌరవిస్తున్నామా? మనం 
సంస్కారం అని చెప్పుకునే విషయాలు 
మానవత్వాన్ని పెంచుతున్నాయా, లేక 
మనుషుల మధ్య గోడల్ని మరింత బల-
పరుస్తున్నాయా? ఈ ప్రశ్నలు మనల్ని 
మనం పరిశీలించుకునేలా చేయాలి. ఒక 
సినిమాను నిజంగా సీరియస్‌‌గా తీసుకోవ -
డం అంటే దాన్ని ప్రశ్నించకుండా ప్రశం-
సించడం కాదు, అది లేవనెత్తిన విషయాల్ని 
మరింత లోతుగా చర్చించడం. డోరతి ఒక 
సినిమా మాత్రమే కాదు. మన సంస్కారం 
అని మనం గర్వంగా చెప్పుకునే చాలా 
విషయాల అసలు రంగును బయటపెట్టే 
నగ్న సత్యం. మనిషిని మార్చలేని వినోదం 
కంటే, మన ఆలోచనల్ని ప్రశ్నించే సినిమా 
గొప్పది.

డోరతి: మనిషితనాన్ని 
చంపే సంస్కారంపై ఓ ప్రశ్న

- బసడ సంపత్ యాదవ్ 
సామాజిక విశ్లేషకులు

•	 12 ఎకరాల చెరువు భూమికి 
కంచె ఏర్పాటు

•	 అక్రమంగా నిర్మించిన ప్రహరీల 
తొలగింపు

•	 వ్యర్థా ల పారవేత, పందుల 
వధశాల నిర్వహణపై హైడ్రా 
చర్యలు

•	 చెరువు భూమి హద్దు లు తెలిపే 
బోర్డు ల ఏర్పాటు

హైదరాబాద్‌‌‌‌‌‌‌‌, అక్టో బర్ 29 (తెలంగాణ 
ముచ్చట్లు ): నగరంలోని మినీ ట్యాం-
క్‌‌‌‌‌‌‌‌బండ్‌‌‌‌‌‌‌‌గా పేరొందిన ఆర్‌‌‌‌‌‌‌‌.కె.పురం 
చెరువు (ముక్కిడికుంట) ఆక్రమణలకు 
అడ్డు కట్ట వేసేందుకు హైడ్రా చర్యలు 
చేపట్టింది. గురువారం చెరువు పరిధి-
లోని సుమారు 12 ఎకరాల భూమిలో 
ఆక్రమణలను తొలగించి, భవిష్యత్తులో 
మళ్లీ కబ్జా లు జరగకుండా కంచె ఏర్పాటు 
చేసింది. చెరువు పరిధిలో కొందరు ప్రీకా -
స్ట్‌‌‌‌‌‌‌‌ గోడలు నిర్మించుకోవడం, కంచెలు 
వేసుకుని భూమిని తమ ఆధీనంలోకి 
తీసుకునే ప్రయత్నాలు చేయడాన్ని అధి -
కారులు గుర్తించారు. చెరువు భూమిని వి -
భజించుకున్నట్లు గా ఆక్రమణలకు పాల్ప -
డిన ప్రాంతాల్లో  నిర్మించిన ప్రహరీలను 
తొలగించి, చెరువు పరిధిని పరిరక్షించే 
చర్యలు చేపట్టా రు. చెరువు భూమిని 
కాపాడటంతోపాటు, దాని పరిధిలో 
భవిష్యత్తులో ఎలాంటి ఆక్రమణలకూ 
అవకాశం లేకుండా చూడటమే లక్ష్యం-
గా ఈ చర్యలు చేపట్టినట్లు  సమాచారం.
మేడ్చల్‌‌‌‌‌‌‌‌-మల్కాజిగిరి జిల్లా  మల్కాజిగిరి 
మండలం, మౌలాలి సర్కిల్‌‌‌‌‌‌‌‌ పరిధిలో 
ఉన్న ఆర్‌‌‌‌‌‌‌‌.కె.పురం చెరువు మొత్తం 
సుమారు 75 ఎకరాల విస్తీరణ్ంలో ఉంది. 
ఈ చెరువును నగరవాసులకు ఆహ్లా దాన్ని 
అందించే మినీ ట్యాంక్‌‌‌‌‌‌‌‌బండ్‌‌‌‌‌‌‌‌గా అభివృద్ధి 
చేశారు. అయితే చెరువు పరిధిలో ఇప్పటి -
కే సుమారు 11 ఎకరాల్లో  శాశ్వత నిర్మా-
ణాలు ఏర్పడినట్లు  అధికారులు గుర్తించా -
రు. మరో 12 ఎకరాల మేర ఆక్రమణలు 
ప్రారంభమైనట్లు  గుర్తించి, వాటిని అడ్డు -
కునేందుకు చర్యలు చేపట్టా రు. చెరువు 
పరిధిలోని భూములు క్రమంగా ఆక్రమ -
ణలకు గురైతే నీటి నిల్వ సామర్్థ యంతో -
పాటు పర్యావరణ సమతుల్యతపై కూడా 
ప్రభావం పడే అవకాశం ఉండటంతో, 
మిగిలిన భూమిని కాపాడేందుకు అధి -
కారులు చర్యలు తీసుకున్నారు.చెరువు 
పరిధిలో పందుల వధశాల నిర్వహణ, 
వ్యర్థా లను పారవేయడం, నిర్మాణాలు 
చేపట్టడం వంటి అంశాలపై స్థా నికులు 
ప్రజావాణిలో ఫిర్యాదులు చేసినట్లు  అధి -
కారులు తెలిపారు. ఈ ఫిర్యాదులపై 
క్షేత్రస్థా యిలో సంబంధిత అధికారుల-

తో పరిశీలన నిర్వహించిన అనంతరం 
ఆక్రమణలను తొలగించే చర్యలు చేప -
ట్టా రు. చెరువు పరిసరాల్లో  వ్యర్థా లను 
పారవేయడం వల్ల కాలుష్యం పెరిగే 
ప్రమాదం ఉండటంతో, ఇటువంటి కా-
ర్యకలాపాలను నియంత్రించడంపై దృష్టి 
సారించారు. చెరువు పరిధిని అనధికారి -
కంగా వినియోగించుకుంటూ కబేళాలు -
గా ఉపయోగించిన ప్రాంతాలపై కూడా 
చర్యలు చేపట్టినట్లు  సమాచారం. స్థా ని-
కుల ఫిర్యాదులను పరిశీలించి, చెరువు 
భూముల పరిరక్షణకు అవసరమైన 
చర్యలు తీసుకోవడం ద్వారా సమస్యకు 
పరిష్కారం చూపేందుకు అధికారులు 
ప్రయత్నించారు.ఆక్రమణలను తొలగిం -
చిన ప్రాంతాల్లో  మళ్లీ అక్రమ నిర్మాణాలు 
చేపట్టకుండా హైడ్రా కంచె ఏర్పాటు 
చేసింది. చెరువు భూమి హద్దు లను 
ప్రజలకు స్పష్టంగా తెలియజేసేందుకు 
సంబంధిత ప్రదేశాల్లో  సూచిక బోర్డు -
లను కూడా ఏర్పాటు చేసింది. చెరువు 
పూర్తి విస్తీరణ్ం, నీటి మట్టం ఆధారంగా 
గుర్తించిన పరిధిని పరిరక్షించడం ద్వారా 
భవిష్యత్తులో భూముల ఆక్రమణలను 
అరికట్టవచ్చని అధికారులు భావిస్తున్నా-
రు. ప్రీకాస్ట్‌‌‌‌‌‌‌‌ గోడలు, ఇతర ప్రహరీల తొల-
గింపుతో ఆక్రమణలకు ఉపయోగపడిన 
నిర్మాణాలను తొలగించడంతోపాటు, 
చెరువు పరిధిలో పర్యవేక్షణను కొనసా -
గించాల్సిన అవసరం ఉందని స్థా నికు-
లు అభిప్రాయపడుతున్నారు. చెరువు 
భూములను పరిరక్షించడంలో కంచె 
ఏర్పాటు, హెచ్చరిక బోర్డు ల ఏర్పాటు 
కీలకమైన చర్యలుగా నిలుస్తున్నాయి.
నగరంలోని చెరువుల పరిరక్షణ, ఆక్రమ-
ణల నివారణ, కాలుష్య నియంత్రణపై 
ప్రజల్లో  అవగాహన పెంపొందించాల్సిన 
అవసరం ఉంది. చెరువులు వర్షపు నీటి 
నిల్వకు, భూగర్భ జలాల పెంపునకు, 
పరిసర ప్రాంతాల పర్యావరణ సమతుల్య -
తకు ఉపయోగపడతాయి. వాటి పరిధిలో 
అక్రమ నిర్మాణాలు, వ్యర్థా ల పారవేత 
వంటి చర్యలను అరికట్టకపోతే దీర్ఘకా -
లంలో పర్యావరణానికి నష్టం కలిగే 
ప్రమాదం ఉంది. ఆర్‌‌‌‌‌‌‌‌.కె.పురం చెరువు 
పరిధిలో ఆక్రమణలను తొలగించి కంచె 
ఏర్పాటు చేయడం ద్వారా భూమిని కా-
పాడేందుకు హైడ్రా చర్యలు చేపట్టింది. 
ఇకపై కూడా చెరువు పరిధిలో పర్యవేక్షణ 
కొనసాగించి, ఆక్రమణలు పునరావృ-
తం కాకుండా చూడటం, కాలుష్యానికి 
కారణమయ్యే కార్యకలాపాలను నియం-
త్రించడం ద్వారా చెరువు పరిరక్షణను 
మరింత పటిష్ఠం చేయాల్సిన అవసరం 
ఉంది.

•	 బీజేపీ కంచుకోటల్లో  ఓటమి ఆ 
పార్టీ పాలనపై వ్యతిరేకతకు 
నిదర్శనం: మహేశ్‌‌‌‌ కుమార్‌‌‌‌ గౌడ్‌‌‌‌

•	 నాగ్‌‌‌‌పూర్‌‌‌‌, వారణాసి ఫలితాలపై 
ప్రధాని సమాధానం చెప్పాలి

హైదరాబాద్‌‌‌‌, అక్టో బర్ 29 (తెలంగాణ 
ముచ్చట్లు ): ప్రధాని నరేంద్ర మోదీకి 
మీడియాను ఎదుర్కొనే ధైర్యం లేదని 
తెలంగాణ ప్రదేశ్‌‌‌‌ కాంగ్రెస్‌‌‌‌ కమిటీ 
అధ్యక్షుడు, ఎమ్మెల్సీ మహేశ్‌‌‌‌ కుమార్‌‌‌‌ 
గౌడ్‌‌‌‌ విమర్శించారు. రాజకీయాల్లో  
ఎన్ని స్థానా లు గెలిచామన్నది మాత్రమే 
కాకుండా, ఎక్కడ విజయం సాధించామ-
న్నది కూడా ముఖ్యమని వ్యాఖ్యానించా-
రు. బీజేపీకి బలమైన పట్టు న్న ప్రాంతాల్లో  
ప్రతిపక్షాలు సాధించిన విజయాలు ఆ 
పార్టీకి ప్రజల్లో  ఉన్న మద్దతుపై చర్చకు 
దారితీస్తున్నాయని అన్నారు. నాగ్‌‌‌‌పూర్‌‌‌‌, 
వారణాసి, పాట్నా వంటి ప్రాంతాల్లో  
ఎన్నికల ఫలితాలను ప్రస్తావిస్తూ బీజేపీ 
అగ్రనేతలు తమ రాజకీయ స్థితిగతు-
లపై ఆత్మపరిశీలన చేసుకోవాలని 
సూచించారు. బీజేపీ కంచుకోటల్లో  ప్రతి-
పక్షాలు సాధించిన విజయాలు ప్రజల్లో  
మారుతున్న రాజకీయ అభిప్రాయాల-
కు సంకేతమని ఆయన పేర్కొన్నారు. 
అయితే ఆయా ప్రాంతాల్లో  జరిగిన 

ఎన్నికలు, వాటి ఫలితాలపై అధికారిక 
వివరాల ఆధారంగా మాత్రమే తుది నిర్ధా -
రణకు రావాలని రాజకీయ పరిశీలకులు 
భావిస్తున్నారు.
నాగ్‌‌‌‌పూర్‌‌‌‌లో కాంగ్రెస్‌‌‌‌ సాధించిన విజ-
యాన్ని ప్రస్తావిస్తూ బీజేపీకి బలమైన 
పట్టు న్న ప్రాంతంలో తమ పార్టీ సత్తా 
చాటిందని మహేశ్‌‌‌‌ కుమార్‌‌‌‌ గౌడ్‌‌‌‌ 
అన్నారు. వారణాసిలో సమాజ్‌‌‌‌వాదీ 
పార్టీ అభ్యర్థు లు విజయం సాధించిన 
అంశాన్ని ప్రస్తావిస్తూ, ప్రధాని మోదీ 
ప్రాతినిధ్యం వహిస్తున్న ప్రాంతంలో 
బీజేపీ పరిస్థితిపై సమాధానం చెప్పాలని 
డిమాండ్‌‌‌‌ చేశారు. కాంతి సింగ్‌‌‌‌ అవినాష్‌‌‌‌ 
కుమార్‌‌‌‌పై మెజారిటీతో గెలిచారని, 
పాట్నా ప్రాంతంలోనూ ప్రతిపక్ష అభ్యర్థి 
విజయం సాధించారని పేర్కొన్నారు. 
పుణెలో ఎన్సీపీ అభ్యర్థి హర్షత్‌‌‌‌ దేశ్‌‌‌‌ముఖ్‌‌‌‌ 
గెలుపును కూడా ప్రస్తావించారు. గోర -
ఖ్‌‌‌‌పూర్‌‌‌‌లో బీజేపీ సాధించిన విజయంపై 
వ్యాఖ్యానిస్తూ, అక్కడి ఫలితాలు ఆ పార్టీకి 
ఎదురవుతున్న రాజకీయ సవాళ్లను 
సూచిస్తున్నాయని అన్నారు. నాగ్‌‌‌‌పూర్‌‌‌‌, 
వారణాసి, గోరఖ్‌‌‌‌పూర్‌‌‌‌ వంటి ప్రాంతాల్లో  
రాజకీయ పరిణామాలపై ప్రధాని నైతిక 
బాధ్యతతో స్పందించాలని డిమాండ్‌‌‌‌ 
చేశారు.

మోదీకి మీడియా ముందుకు 
వచ్చే ధైర్యం లేదు

ఆర్‌‌‌‌‌‌‌‌.కె.పురం చెరువుకు 
ఆక్రమణల నుంచి రక్షణ•	 వెలుగుమట్ల  కాలనీలో నిర్మాణాలపై 

మంత్రి తుమ్మల సమీక్ష
•	 ఇళ్ల  నిర్మాణాలతోపాటు మౌలిక 

వసతుల కల్పన
•	 బస్తీ దవాఖానా, పాఠశాలల 

పనులకూ ప్రాధాన్యం
•	 రోజువారీగా పనుల పురోగతిని 

పర్యవేక్షించాలని ఆదేశం

ఖమ్మం, అక్టో బర్ 29 (తెలంగాణ ముచ్చ-
ట్లు ): వెలుగుమట్ల కాలనీలో నిర్మిస్తున్న ఇం -
దిరమ్మ ఇళ్లతోపాటు కాలనీలో చేపడుతున్న 
అన్ని మౌలిక వసతుల పనులను నవంబర్ 
నెలాఖరులోగా యుద్ధప్రాతిపదికన పూర్తి 
చేయాలని రాష్ట్ర వ్యవసాయ మార్కెటింగ్‌‌‌‌‌‌‌‌, 
సహకార, చేనేత, జౌళి శాఖల మంత్రి 
తుమ్మల నాగేశ్వరరావు అధికారులను 
ఆదేశించారు. గురువారం సాయంత్రం 
ఆయన జిల్లా  కలెక్టర్‌‌‌‌‌‌‌‌ దివాకర టి.ఎస్‌‌‌‌‌‌‌‌తో 
కలిసి వెలుగుమట్ల కాలనీలో నిర్మాణంలో 
ఉన్న ఇందిరమ్మ ఇళ్లను ఆకస్మికంగా పరిశీ-
లించారు. ఇళ్ల నిర్మాణాల ప్రస్తుత పరిస్థితిని, 
పనుల పురోగతిని క్షేత్రస్థా యిలో తెలుసుకు -
న్నారు. కాలనీలో నివసించే ప్రజలకు ఇళ్ల-
తోపాటు అవసరమైన అన్ని సదుపాయాలు 
అందుబాటులోకి రావాలని, నిర్మాణాల 
పూర్తి విషయంలో నిర్లక్ష్యం వహించకుండా 
నిర్దేశిత గడువులోగా పనులు ముగించాల-
ని స్పష్టం చేశారు.కాలనీలో ఒక్కో ఇంటి 
నిర్మాణ స్థితిగతులను మంత్రి అధికారులను 
అడిగి తెలుసుకున్నారు. ఇప్పటివరకు పూ -
ర్తయిన పనులు, ప్రస్తుతం కొనసాగుతున్న 
నిర్మాణాలు, ఇంకా చేపట్టాల్ సిన పనుల వివ-

రాలను సమీక్షించారు. ప్రతి ఇంటి నిర్మాణ 
పురోగతిపై స్పష్టమైన సమాచారం అందు -
బాటులో ఉంచుకోవాలని అధికారులకు 
సూచించారు. పనులు ఏ దశలో ఉన్నాయనే 
విషయాన్ని ఎప్పటికప్పుడు పరిశీలిస్తూ, ని-
ర్మాణాలు వేగంగా పూర్తయ్యేలా కార్యాచరణ 
రూపొందించాలని ఆదేశించారు. వివిధ కా -
రణాలతో పనులు నిలిచిపోయే పరిస్థితులు 
తలెత్తకుండా ముందస్తు చర్యలు తీసుకో -
వాలని, నిర్మాణాలకు అవసరమైన సమ-
న్వయాన్ని సంబంధిత శాఖల అధికారులు 
నిరంతరం కొనసాగించాలని తెలిపారు. 
ఇళ్ల నిర్మాణాలు పూర్తయి లబ్ధిదారులకు 
అందుబాటులోకి వచ్చేలా ప్రతి అంశంపైనా 
ప్రత్యేక దృష్టి పెట్టా లని పేర్కొన్నారు.
వెలుగుమట్ల కాలనీలో పనుల పురోగతిని 
అధికారులు ప్రతిరోజూ పర్యవేక్షించాలని 
తుమ్మల నాగేశ్వరరావు స్పష్టం చేశారు. 

నిర్మాణాల సమయంలో ఎలాంటి సమ-
స్యలు ఎదురైనా వాటిని వెంటనే గుర్తించి, 
సంబంధిత శాఖల అధికారులతో సమ-
న్వయం చేసుకుని పరిష్కరించాలని 
సూచించారు. పనుల జాప్యానికి కారణాల -
ను గుర్తించి, వాటిని తొలగించేందుకు అవ -
సరమైన చర్యలు తీసుకోవాలన్నారు. క్షేత్రస్థా -
యిలో పర్యవేక్షణ బలంగా ఉంటేనే నిర్దేశిత 
సమయంలో నిర్మాణాలను పూర్తి చేయడం 
సాధ్యమవుతుందని పేర్కొన్నారు. ఇళ్ల ని-
ర్మాణాలకు సంబంధించిన ప్రతి దశను పరి -
శీలిస్తూ, పనుల నాణ్యత విషయంలో రాజీ 
పడకుండా నిర్ణీత గడువును పాటించాలని 
అధికారులకు దిశానిర్దేశం చేశారు.
ఇందిరమ్మ ఇళ్ల నిర్మాణాలతోపాటు 
కాలనీలో ప్రజలకు అవసరమైన మౌలిక 
వసతుల పనులను కూడా పూర్తి చేయాలని 
మంత్రి ఆదేశించారు. బస్తీ దవాఖానా, పాఠ-

శాలల నిర్మాణాలు, అంతర్గత రహదారులు, 
డ్రైనేజీ వ్యవస్థ వంటి పనులను నవంబర్‌‌‌‌‌‌‌‌ నె-
లాఖరులోగా ముగించేందుకు ప్రాధాన్యం 
ఇవ్వాలని తెలిపారు. ఇళ్లు  నిర్మించిన 
తరువాత ప్రజలు సౌకర్యవంతంగా జీవిం-
చేందుకు అవసరమైన వైద్య, విద్య, రవాణా, 
పారిశుద్ధ్య సదుపాయాలు అందుబాటులో 
ఉండాలని పేర్కొన్నారు. కాలనీలో చేపడు -
తున్న అన్ని పనులను సమగ్రంగా పరిశీలిం -
చి, ఒకదానితో మరొకటి సమన్వయంతో 
పూర్తయ్యేలా చూడాలని అధికారులకు 
సూచించారు. మౌలిక వసతుల కల్పనలో 
జాప్యం జరగకుండా ప్రతి విభాగం బాధ్యత -
తో పనిచేయాలని స్పష్టం చేశారు.
వెలుగుమట్ల కాలనీలో ఇందిరమ్మ ఇళ్లతో-
పాటు మౌలిక వసతులన్నీ పూర్తిస్థా యిలో 
అందుబాటులోకి రావడమే లక్ష్యంగా అధి -
కారులు పనిచేయాలని తుమ్మల నాగేశ్వర-
రావు ఆదేశించారు. నవంబర్‌‌‌‌‌‌‌‌ నెలాఖరును 
గడువుగా నిర్ణయించి, అప్పటిలోగా పనులు 
పూర్తి చేసేందుకు అవసరమైన చర్యలు తీసు -
కోవాలని తెలిపారు. జిల్లా  కలెక్టర్‌‌‌‌‌‌‌‌ ఆధ్వర్యం-
లో సంబంధిత శాఖలు పరస్పర సమన్వ-
యంతో వ్యవహరిస్తూ, పనుల పురోగతిపై 
నిరంతరం నివేదికలు సిద్ధం చేయాలని 
సూచించారు. నిర్మాణాల నాణ్యత, పనుల 
వేగం, మౌలిక సదుపాయాల కల్పనలో 
సమగ్రతకు ప్రాధాన్యం ఇవ్వాలని పేర్కొన్నా-
రు. ప్రజలకు ఇళ్లతోపాటు మెరుగైన జీవన 
సదుపాయాలు కల్పించేలా అన్ని పనులను 
నిర్దేశిత గడువులోగా పూర్తి చేయాలని 
మంత్రి అధికారులకు స్పష్టం చేశారు.

•	 మంత్రి వివేక్‌‌‌‌పై ఆర్‌‌‌‌ఎస్‌‌‌‌ ప్రవీణ్‌‌‌‌ స్వేరో 
ఆరోపణలు

•	 జర్మనీలో ఉద్యోగాల పేరుతో 
రూ.4.10 లక్షలు వసూలు చేశారని 
విమర్శ

•	 ఫెయిర్‌‌‌‌ స్ట్రీట్‌‌‌‌ సంస్థ పేరుతో 
ఒప్పందాలు చేయించారని ఆరోపణ

•	 200 మంది నుంచి డబ్బులు తీసుకుని 
10 మందిని కూడా పంపలేదని 
వ్యాఖ్య

హైదరాబాద్, అక్టో బర్ 29 (తెలంగాణ ము-
చ్చట్లు ): టామ్‌‌‌‌కామ్‌‌‌‌ పేరిట విదేశీ ఉద్యోగాల 
కోసం ఎదురుచూస్తున్న నిరుద్యోగుల నుంచి 
డబ్బులు వసూలు చేసి కాంగ్రెస్‌‌‌‌ ప్రభుత్వం 
మోసానికి పాల్పడుతోందని బీఆర్ఎస్‌‌‌‌ 
ప్రధాన కార్యదర్శి ఆర్‌‌‌‌ఎస్‌‌‌‌ ప్రవీణ్‌‌‌‌ స్వేరో 
ఆరోపించారు. జర్మనీలో ఉద్యోగాలు కల్పి-
స్తామని, వాటికి అవసరమైన నైపుణ్యాలపై 
శిక్షణ అందిస్తామని టామ్‌‌‌‌కామ్‌‌‌‌ ఇటీవల 
ప్రకటనలు విడుదల చేయగా, వాటిని నమ్మి 
వందలాది మంది నిరుద్యోగులు దరఖాస్తు చే-
సుకున్నారని తెలిపారు. అయితే, ఉచితంగా 
కల్పించాల్సిన అవకాశాల కోసం ఒక్కో అభ్య -
ర్థి నుంచి రూ.4.10 లక్షలు వసూలు చేశారని 

ఆయన ఆరోపించారు. విదేశాల్లో  ఉద్యోగాలు 
సాధించాలనే ఆశతో ముందుకు వచ్చిన 
యువత నుంచి భారీ మొత్తంలో డబ్బులు 
తీసుకోవడంపై ప్రభుత్వం సమాధానం చె-
ప్పాలని డిమాండ్‌‌‌‌ చేశారు.
టామ్‌‌‌‌కామ్‌‌‌‌ ద్వారా జర్మనీలో ఉద్యోగాలు కల్పి -
స్తామని ప్రకటించిన తర్వాత పెద్ద సంఖ్యలో 
నిరుద్యోగులు దరఖాస్తు చేసుకున్నారని 
ఆర్‌‌‌‌ఎస్‌‌‌‌ ప్రవీణ్‌‌‌‌ స్వేరో పేర్కొన్నారు. విదేశాల్లో  
ఉపాధి పొందాలనే లక్ష్యంతో అభ్యర్థు లు అవ-
సరమైన పత్రాలు సమర్పించి, నియామక 
ప్రక్రియలో పాల్గొ న్నారని తెలిపారు. ఈ 
అవకాశాలను ఉపయోగించుకునేందుకు 

ఒక్కొక్కరు లక్షల రూపాయలు చెల్లించాల్సి 
వచ్చిందని ఆరోపించారు. నిరుద్యోగులకు 
ఉపాధి అవకాశాలు కల్పించాల్సిన సంస్థలే 
వారి నుంచి భారీ మొత్తాలు వసూలు చేస్తు -
న్నాయన్న ఆరోపణలు ఆందోళన కలిగిస్తు -
న్నాయని ఆయన వ్యాఖ్యానించారు.
అభ్యర్థు లతో టామ్‌‌‌‌కామ్‌‌‌‌ పేరు మీద కాకుండా 
ఫెయిర్‌‌‌‌ స్ట్రీట్‌‌‌‌ అనే సంస్థ పేరుతో ఉన్న ఒప్పం-
దాలపై సంతకాలు చేయించారని ఆర్‌‌‌‌ఎస్‌‌‌‌ 
ప్రవీణ్‌‌‌‌ స్వేరో ఆరోపించారు. విదేశీ ఉద్యో-
గాల ప్రక్రియలో సంబంధిత సంస్థల పాత్ర, 
ఒప్పందాల స్వరూపం, అభ్యర్థు ల నుంచి 
వసూలు చేసిన మొత్తాల వివరాలను స్పష్టం 
చేయాలని కోరారు. ప్రభుత్వ సంస్థ పేరుతో 
ప్రకటనలు వెలువడినప్పుడు దరఖాస్తుదా -
రులు వాటిని నమ్మే అవకాశం ఉంటుందని, 
అలాంటి పరిస్థితుల్లో  నియామక ప్రక్రియ పా-
రదర్శకంగా ఉండాల్సిన అవసరం ఉందని 
పేర్కొన్నారు.
సుమారు 200 మంది నిరుద్యోగుల నుంచి 
డబ్బులు వసూలు చేసినప్పటికీ, కనీసం 
10 మందిని కూడా జర్మనీకి పంపించలేద-
ని ఆర్‌‌‌‌ఎస్‌‌‌‌ ప్రవీణ్‌‌‌‌ స్వేరో ఆరోపించారు. ఈ 
వ్యవహారంలో బాధితులుగా పేర్కొంటున్న 

అభ్యర్థు లకు న్యాయం చేయాలని, వసూలు 
చేసిన డబ్బులపై స్పష్టత ఇవ్వాలని డిమాండ్‌‌‌‌ 
చేశారు. ఉద్యోగాల పేరుతో యువతను ఆశ 
చూపించి ఆర్థికంగా నష్టపరిచే పరిస్థితులు 
తలెత్తకుండా ప్రభుత్వం బాధ్యత తీసుకో -
వాలని అన్నారు. అయితే, ఈ ఆరోపణల-
పై సంబంధిత శాఖలు లేదా ఆరోపణలు 
ఎదుర్కొంటున్న వ్యక్తుల వివరణ అందాల్సి 
ఉంది.
ఈ వ్యవహారాన్ని ప్రస్తావిస్తూ మంత్రి వివేక్‌‌‌‌, 
ఆయన కుమారుడికి ఒక న్యాయం, పేద 
నిరుద్యోగులకు మరో న్యాయమా అని 
ఆర్‌‌‌‌ఎస్‌‌‌‌ ప్రవీణ్‌‌‌‌ స్వేరో ప్రశ్నించారు. విదేశీ 
ఉద్యోగాల కోసం ప్రయత్నిస్తున్న యువత 
నుంచి డబ్బులు వసూలు చేశారన్న ఆరోప-
ణలపై సమగ్ర విచారణ జరిపి వాస్తవాలను 
వెల్లడించాలని డిమాండ్‌‌‌‌ చేశారు. ఉద్యోగాల 
ప్రకటనలు, అభ్యర్థు లతో కుదుర్చుకున్న 
ఒప్పందాలు, వసూళ్లకు సంబంధించిన వి -
వరాలను పరిశీలించి బాధితులకు న్యాయం 
చేయాల్సిన అవసరం ఉందని పేర్కొన్నారు. 
ఈ అంశంపై అధికారిక స్పందన వెలువ -
డితేనే ఆరోపణలకు సంబంధించిన పూర్తి 
వాస్తవాలు స్పష్టమయ్యే అవకాశం ఉంది.

•	 ప్రతి కుటుంబం 20 శాతం నీటిని 
ఆదా చేయాలి

•	 మంత్రి పొన్నం ప్రభాకర్‌‌‌‌ పిలుపు
•	 నీటి సంరక్షణకు పానీ యాప్‌‌‌‌ 

ప్రారంభం
•	 వాటర్‌‌‌‌ వారియర్స్‌‌‌‌తో ప్రజలకు 

భాగస్వామ్యం

హైదరాబాద్, అక్టో బర్ 29 (తెలంగాణ ము-
చ్చట్లు ): నీరు మనందరి ఉమ్మడి సంపదని, 
భవిష్యత్తులో తాగునీటి అవసరాలకు 
ఎలాంటి ఇబ్బందులు తలెత్తకుండా ప్రతి 
ఒక్కరూ ఇప్పటి నుంచే నీటి సంరక్షణకు 
ప్రాధాన్యమివ్వాలని మంత్రి పొన్నం ప్రభా-
కర్‌‌‌‌ పిలుపునిచ్చారు. ప్రతి కుటుంబం తమ 
రోజువారీ నీటి వినియోగాన్ని కనీసం 20 
శాతం తగ్గించుకోవాలని సూచించారు. 
ఎల్‌‌‌‌-నినో పరిస్థితుల నేపథ్యంలో తాగునీటి 
సవాళ్లను సమర్థంగా ఎదుర్కొనేందుకు 
ప్రభుత్వం ముందస్తు చర్యలు చేపడుతోం-
దని తెలిపారు. నీటి వృథాను అరికట్టడం, 
అందుబాటులో ఉన్న నీటిని పొదుపుగా వి -
నియోగించుకోవడం ప్రజలందరి బాధ్యతని 
స్పష్టం చేశారు.
నీటి సంరక్షణలో ప్రజలను భాగస్వాము-

లను చేయడమే లక్ష్యంగా హైదరాబాద్‌‌‌‌ 
జలమండలి పానీ మొబైల్‌‌‌‌ యాప్‌‌‌‌ (వాటర్‌‌‌‌ 
వారియర్స్‌‌‌‌)ను అందుబాటులోకి తీసుకొ -
చ్చిందని మంత్రి వెల్లడించారు. జలమం-
డలి ప్రధాన కార్యాలయంలో ఈ యాప్‌‌‌‌ను 
ఆవిష్కరించిన కార్యక్రమంలో ఎండీ అశోక్‌‌‌‌ 
రెడ్డితో పాటు ఇతర ఉన్నతాధికారులు 
పాల్గొ న్నారు. పరిసర ప్రాంతాల్లో  నీరు 
వృథాగా ప్రవహిస్తున్నా, నీటి సరఫరా 
పైపుల నుంచి లీకేజీలు జరుగుతున్నా 
వాటిని గుర్తించి అధికారుల దృష్టికి తీసుకె -
ళ్లేందుకు ఈ యాప్‌‌‌‌ ఉపయోగపడుతుంద-
ని తెలిపారు. నీటి వృథాను అరికట్టడంలో 
ప్రజల భాగస్వామ్యాన్ని పెంచేందుకు ఈ 
విధానం దోహదపడుతుందని పేర్కొన్నా-
రు. ప్రస్తుతం మారుతున్న వాతావరణ 

పరిస్థితులు, భవిష్యత్తులో తాగునీటికి పెర-
గనున్న అవసరాలను దృష్టిలో ఉంచుకుని 
నీటి వనరులను కాపాడుకోవడం అత్యంత 
ముఖ్యమని పొన్నం ప్రభాకర్‌‌‌‌ అన్నారు. 
ఇంటి అవసరాలకు అవసరమైనంత నీటినే 
వినియోగించాలని, కుళాయిలను నిర్లక్ష్యం-
గా తెరిచి ఉంచడం, పైపుల లీకేజీలను 
పట్టించుకోకపోవడం వంటి కారణాలతో 
విలువైన నీరు వృథా కాకుండా జాగ్రత్తలు 
తీసుకోవాలని సూచించారు. నీటి పొదుపు 
అలవాటును ప్రతి కుటుంబం రోజువారీ 
జీవితంలో భాగం చేసుకోవాలని పిలుపుని-
చ్చారు. ప్రజలు స్వచ్ఛందంగా ముందుకు 
వచ్చినప్పుడే నీటి సంరక్షణ కార్యక్రమాలు 
మరింత ప్రభావవంతంగా అమలవుతాయ-
ని తెలిపారు. హైదరాబాద్‌‌‌‌లో నీటి సంరక్షణ-

కు సంబంధించి గతంలోనూ చర్యలు చేపట్టి -
నట్లు  మంత్రి గుర్తుచేశారు. 2024 అక్టో బర్ 
2న సరోజినీ దేవి కంటి ఆసుపత్రిలో వర్షపు 
నీటిని ఒడిసిపట్టే కేంద్రాలను ఏర్పాటు చేసిన-
ట్లు  తెలిపారు. వర్షపు నీటిని భూగర్భంలోకి 
ఇంకేలా చేయడం ద్వారా భూగర్భ జలాల 
పెంపునకు తోడ్పడవచ్చని వివరించారు. 
ఇలాంటి కార్యక్రమాలను మరిన్ని ప్రాంతాల -
కు విస్తరించడంతోపాటు, నీటి వనరులను 
పరిరక్షించే చర్యలను నిరంతరం కొనసాగిం -
చాల్సిన అవసరం ఉందన్నారు. నీటి సంర-
క్షణలో ప్రభుత్వ సంస్థలతోపాటు ప్రజలు 
కూడా చురుగ్గా  పాల్గొనా లని కోరారు.
పానీ యాప్‌‌‌‌ ద్వారా నీటి వృథాను గుర్తించి 
అధికారులకు సమాచారం అందించే 
అవకాశాన్ని ప్రజలు సద్వినియోగం చేసు-
కోవాలని పొన్నం ప్రభాకర్‌‌‌‌ సూచించారు. 
తాగునీటి సమస్యలను ముందుగానే 
అంచనా వేసి తగిన చర్యలు తీసుకోవడం-
తోపాటు, అందుబాటులో ఉన్న నీటిని 
సమర్థంగా వినియోగించుకోవడంపై ప్రభు-
త్వం దృష్టి సారించిందని తెలిపారు. ప్రతి 
ఒక్కరూ నీటిని బాధ్యతగా వినియోగిస్తూ, 
ఇతరులకు కూడా అవగాహన కల్పించాల -
ని పిలుపునిచ్చారు. ప్రజల భాగస్వామ్యంతో 
నీటి వృథాను తగ్గించి, భవిష్యత్తు తరాలకు 
నీటి వనరులను అందించేందుకు సమష్టిగా 
కృషి చేయాలని మంత్రి పేర్కొన్నారు.

టామ్‌‌‌‌కామ్‌‌‌‌ పేరిట నిరుద్యోగుల నుంచి వసూళ్లు !

నవంబర్‌‌‌‌‌‌‌‌ నెలాఖరులోగా ఇందిరమ్మ ఇళ్ల పనులు పూర్ తి చేయాలి

నీటి వృథాను అరికట్టండి


